
FOREWORD
Ghana’s new Senior High School Curriculum aims to ensure that all learners 
achieve their potential by equipping them with 21st Century skills, knowledge, 
character qualities and shared Ghanaian values. This will prepare learners to live a 
responsible adult life, progress to further studies and enter the world of work. This 
is the first time that Ghana has developed a Senior High School Curriculum which 
focuses on national values, attempting to educate a generation of Ghanaian youth 
who are proud of our country and can contribute effectively to its development.

The Ministry of Education is proud to have overseen the production of these 
Learner Materials which can be used in class and for self-study and revision. 
These materials have been developed through a partnership between the Ghana 
Education Service, teacher unions (Ghana National Association of Teachers- GNAT, 
National Association of Graduate Teacher -NAGRAT and the Pre-Tertiary Teachers 
Association of Ghana- PRETAG) and National Subject Associations. These materials 
are informative and of high quality because they have been written by teachers for 
teachers with the expert backing of each subject association.

I believe that, if used appropriately, these materials will go a long way to 
transforming our Senior High Schools and developing Ghana so that we become 
a proud, prosperous and values-driven nation where our people are our greatest 
national asset.

Haruna Iddrisu MP
Minister for Education

NUKƆKƆ ƑE TUTUƉO KPLE GBEƉƆƉƆƑe evelia AKPA 1

DZEƉOƉO
NUKƆKƆ ƑE TUTUƉO KPLE GBEƉƆƉƆ

NUƲUƲU
Akpa sia ƒo nu tso nu si nukɔkɔ nye, nukɔkɔ ƒe tutuɖo kple gbeɖɔɖɔ ŋu. Ne èwu 
nusɔsrɔ ̃sia nu la, àte ŋu ade vovototo nukɔkɔ nɔnuvo kple nukɔkɔ manɔnuvo dome 
le Eʋegbe me eye àte ŋu adzro ale si nunyanya tso nukɔkɔwo ŋu kpena ɖe mía ŋu le 
nyawo tutu ɖo me la me. Àgasrɔ ̃nu tso gbeɖɔɖɔ hã ŋu le akpa sia. Nusɔsrɔ ̃sia akpe 
ɖe ŋuwò be nàde dzesi gbeɖɔɖɔ dzimetɔ (gbekɔkɔ), gbeɖɔɖɔ anyimetɔ (gbebɔbɔ), 
titinagbeɖɔɖɔ (evedomesitɔ), gbekɔkɔ-bɔbɔ, gbebɔbɔ-kɔkɔ kple bubuawo. Nusɔsrɔ ̃
la akpe ɖe ŋuwò be nàte ŋu atu nya yeyewo ɖo to gbeɖɔɖɔ nyuitɔ zazã me. Mlɔeba 
la, akpa sia adzro gbeɖɔɖɔ ƒe wɔƒewo me abe vovototodede nyawo ƒe gɔmesese, 
nyahawo kple gbetagbewo dome ene.

NYATI VEVIWO

•	 Nukɔkɔ nye nya ƒe akpa si woate ŋu ayɔ le nukeke ɖeka me.
•	 Xaxagbeɖiɖi aɖewo tea ŋu nɔa wo ɖokuiwo si nyea nukɔkɔ.
•	 Gbeɖɔɖɔ nye ale si míaƒe gbe ƒe dziyiyi kple ɖiɖi hea tɔtrɔ dea nyawo ƒe gɔmesese 

me la.

NUKƆKƆ, EƑE HAWO KPLE TUTUƉO

NU SI NUKƆKƆ NYE
Nukɔkɔ nye nya ɖeka alo nya ƒe akpa si me ablɔɖegbeɖiɖi le la si míeyɔna zi ɖeka 
le nukeke ɖeka me la. Enye afi si míetɔna ɖo vie nenye be míele nya alo nya ƒe akpa 
aɖe yɔm la. Le kpɔɖeŋu me, ne èle ŋkɔ Kofi [ko.fi] yɔm la, àke nu atu zi eve hafi ayɔe. 
Le esia ta la, míagblɔ be nukɔkɔ evee le ŋkɔ Kofi me ke nukɔkɔ ɖeka koe le nya tu 
[tu] me. Nusrɔl̃a, nukɔkɔ nenie le nya agbelimɔ me?

Kpe ɖe ablɔɖegbeɖiɖiwo ŋu la, xaxagbeɖiɖi aɖewo abe [m, n, ŋ] ene tea ŋu nyea 
nukɔkɔ. Wonɔa wo ɖokuiwo si wɔa nukɔkɔ. Nu sia dzɔna nenye be ablɔɖegbeɖiɖi 
aɖeke mekplɔ xaxagbeɖiɖi siawo ɖo o. Le kpɔɖeŋu me [ŋ.kɔ], [n.dɔ], [a.m.pe], 
[ko.m], [kpa.m], [ko.ŋ] kple [n.di]. Ele be ablɔɖegbeɖiɖi ɖeka nanɔ nukɔkɔ me eye 
xaxagbeɖiɖi ate ŋu akpe ɖe eŋu loo alo makpe ɖe eŋu o. Nyawo tea ŋu nɔa nukɔkɔ 
vovovowo me abe nukɔkɔ ɖeka, eve alo wu nenema ene.

Kpɔ kpɔɖeŋu siwo gbɔna la ɖa

1.	 Nukɔkɔ ɖeka: Ho [ho], fa [fa]
2.	 Nukɔkɔ eve:	 taflo [ta.flo], kese [ke.se]
3.	 Nukɔkɔ geɖe: tsileƒe [tsi.le.ƒe], mawunyagblɔla [ma.wu.nya.gblɔ.la]

Nunyanya tso nukɔkɔ ƒe tutuɖo ŋu le vevie elabena
a.	 ekpena ɖe nusrɔl̃awo ŋu be wotea ŋu tua nya yeyewo ɖo nyuie.
b.	 enana be wotea ŋu dea dzesi nya siwo le gbegbɔgblɔ aɖe me la.
c.	 ekpena ɖe nusrɔl̃awo ŋu le nyawo gɔme sese me.

Nukɔkɔ ƒe kpɔɖeŋu aɖewoe nye: a.kpe, tɔ, a.tɔ.tɔ.tɔ, a.me, ŋ.ke.ke, ke.ŋ. Le kpɔɖeŋu 
siwo va yi me la, gbeɖiɖi siwo gbɔ woda tɔtɔdzesiwo ɖo la nye nukɔkɔwo.

Nukɔkɔ ƒe hawo
Nukɔkɔwo to vovo tso gbegbɔgblɔ ɖeka gbɔ yi bubu gbɔ. Ke hã la, le Ghana 
gbegbɔgblɔwo me la, nukɔkɔ siwo li la woe nye nukɔkɔ nɔnuno kple nukɔkɔ 
manɔnuvo.

Nukɔkɔwo to vovo tso gbegbɔgblɔ ɖeka gbɔ yi bubu gbɔ. Le Ghana gbegbɔgblɔwo 
me la, nukɔkɔ nɔnuno kple manɔnuvowo li.

Nukɔkɔ nɔnuvo
Nukɔkɔ nɔnuvo nye nukɔkɔ si wu enu kple ablɔɖegbeɖiɖi. Nukɔkɔ nɔnuvotɔwo ƒe 
kpɔɖeŋu aɖewoe nye esiwo gbɔna:
Eʋegbe: a:kpe, tɔ, va, dzo, a.gbe.li
Gɛg̃be:	 ka, n.ka: ti.ɛ, n.ka.la.de

Fantigbe: 	 n.su, n.ku.ko, a.pa

Blugbe: 	 ko.fi, e.tu.o, ɛ.tɔ

Le kpɔɖeŋu siwo va yi me la, míede dzesii be ablɔɖegbeɖiɖiwoe wu nyawo nu. Le 
esia ta la, míagblɔ be nukɔkɔ nɔnuvo nye nukɔkɔ si wu enu kple ablɔɖegbeɖiɖi.

Nukɔkɔ manɔnuvo
Nukɔkɔ manɔnuvo nye nukɔkɔ si wua enu kple xaxagbeɖiɖi. Abe ale si wòle Eʋegbe 
me ene la, ele vevie be nànya be nukɔkɔ ƒe ha sia mele Ghanagbe geɖe me o. Ghanagbe 
ʋɛ siwo me nukɔkɔ manɔnuvotɔwo le la dometɔ aɖewoe nye Dagbanigbe, Gurunegbe, 
Likpankpaanlgbe, Dagaaregbe kple bubuawo. Nukɔkɔ manɔnuvo ƒe kpɔɖeŋu aɖewoe 
nye:
Dagbanigbe:	zab.li, dab.li

Gurune:	 nabt



4

NUKƆKƆ ƑE TUTUƉO KPLE GBEƉƆƉƆƑe evelia AKPA 1

Nuwɔna 1.1 Nu si nukɔkɔ nye

1.	 Miƒo nu tso nu si nukɔkɔ nye la ŋu le miaƒe gɔmesese nu. Migblɔ miaƒe 
ŋuɖoɖo la na klase la.

2.	 Miɖe nukɔkɔ ƒe ha siwo le Eʋegbe me la me.
3.	 Miɖe nukɔkɔ ƒe tutuɖo ƒe vevinyenye le nyatutuɖo me la me. Migblɔ miaƒe 

ŋuɖoɖo la na klase la.

Nukɔkɔ ƒe tutuɖo
Nukɔkɔ ƒe tutuɖo to vovo tso gbegbɔgblɔ ɖeka gbɔ yi bubu gbɔ. Míate ŋu aɖɔ 
nukɔkɔ ƒe tutuɖo ku ɖe xaxagbeɖiɖi (X), ablɔɖegbeɖiɖi (A) kple gbeɖɔɖɔ (G) ŋu. 
Ablɔɖegbeɖiɖiwo nye nukɔkɔ ƒe akpa vevitɔ. Woawoe nye nukɔkɔ la ƒe dzi. Le 
Ghana gbegbɔgblɔ geɖewo me la, gbeɖɔɖɔ le vevie le dzesidede nukɔkɔ la me. Kpe 
ɖe ablɔɖegbeɖiɖiwo ŋu la, xaxagbeɖiɖi aɖewo tea ŋu xɔa gbeɖɔɖɔ hetua nukɔkɔ 
ɖo. Nukɔkɔ ƒe tutuɖo si ƒomevi nukɔkɔ aɖe nye la kuna ɖe xaxagbeɖiɖi kple 
ablɔɖegbeɖiɖi ƒe xexlẽme si le nukɔkɔa me la ŋu. Le kpɔɖeŋu me, ne ablɔɖegbeɖiɖi 
eve le nya aɖe me la, ekema nukɔkɔ evee le nya la me. Nukɔkɔ ƒe tutuɖo vovovowo 
le Eʋegbe me. Na míalé ŋku ɖe wo ŋu ɖekaɖeka.

Nukɔkɔ ƒe tutuɖo ƒe hawo
Nukɔkɔ ƒe tutuɖo ƒe ha siwo le Eʋegbe me lae nye esiwo gbɔna:

1.	AG 	– ablɔɖegbeɖiɖi xɔgbeɖɔɖɔ

2.	XAG – xaxagbeɖiɖi kple ablɔɖegbeɖiɖi xɔgbeɖɔɖɔ

3.	X1X2AG - xaxagbeɖiɖi ƒokpli kple ablɔɖegbeɖiɖi xɔgbeɖɔɖɔ

4.	XG – xaxagbeɖiɖi xɔgbeɖɔɖɔ

AG - Nukɔkɔ ƒe ha sia nye esi ablɔɖegbeɖiɖi ɖeka si xɔ gbeɖɔɖɔ la tuna ɖo la. Zi 
geɖe le Eʋegbe me la, nukɔkɔ sia dzea nya gɔme. Le kpɔɖeŋu me, a.ti. Le kpɔɖeŋu 
sia me la, /a/ nye nukɔkɔ ɖeka si xɔ gbeɖɔɖɔ. Kpɔɖeŋu bubuwoe nye: a.vu, e.gbe, 
e.ya. Ɣe aɖewo ɣi la, nukɔkɔ siawo tea ŋu nyea nukɔkɔ ɖeka nyawo hã. Le kpɔɖeŋu 
me, ɛ,̃ o.

XAG – Nukɔkɔ ƒe ha sia nye esi xaxagbeɖiɖi ɖeka, ablɔɖegbeɖiɖi kple gbeɖɔɖɔ 
tuna ɖo la. Le kpɔɖeŋu me, do, ƒo.do, mi.tsi, a.vu, a.ti.gli.nyi, dzo, tsã, a.ɖa.ba. 
Nukɔkɔ siwo katã wode amae le kpɔɖeŋu siawo me la nye nukɔkɔ si xaxagbeɖiɖi 
ɖeka kple ablɔɖegbeɖiɖi si xɔ gbeɖɔɖɔ la tu ɖo la.

X1X2AG – Xaxagbeɖiɖi eve kple ablɔɖegbeɖiɖi tua nukɔkɔ sia ɖo. Woƒe kpɔɖeŋu 
aɖewoe nye: ƒle, ka.klã, a.me.dzro, xlẽ. Nu si ɖe dzesi le nukɔkɔ ƒe ha sia ŋu lae 
nye be xaxagbeɖiɖi evelia nyea nyeŋu xaxagbeɖiɖi nyezi /l/ kple eƒe tɔtrɔea [r] 
kokoko. Nu ɖeka si gaɖe dzesi lae nye be xaxagbeɖiɖi siawo dometɔ si woatia 

le nukɔkɔ aɖe me la kuna ɖe xaxagbeɖiɖi si le nɔƒe gbãtɔ la ŋu. Le kpɔɖeŋu me, 
nenye be xaxagbeɖiɖi gbãtɔ nye nuyi eve, aɖu kple nuyi, nuyi eve kple ayiŋɔ, 
ayiŋɔŋu xaxagbeɖiɖi la, xaxagbeɖiɖi la nyea [l]. Ne xaxagbeɖiɖi gbãtɔ la menye 
xaxagbeɖiɖi siwo míede dzesi va yi la dometɔ aɖeke o la, ekema xaxagbeɖiɖi 
evelia nyea [r].

XG – Nukɔkɔ ƒe ha bubue nye esi xaxagbeɖiɖi si xɔ gbeɖɔɖɔ ɖeɖe tuna ɖo la. 
Nukɔkɔ sia ƒe kpɔɖeŋu aɖewoe nye: ŋ.di, ŋ.dɔ, a.m.pɛ, a.ŋ.gba, ŋ.ku, ko.ŋ, ƒo.m; 
bo.ŋ. Le Eʋegbe me la, xaxagbeɖiɖi aɖewo koe tea ŋu nɔa wo ɖokuiwo si xɔa 
gbeɖɔɖɔ. Woƒe kpɔɖeŋuwoe nye, [n], [ŋ], kple [m].

Nuwɔna 1.2 Nukɔkɔ ƒe tutuɖo le Eʋegbe me

Midzro nukɔkɔ ƒe tutuɖo si le Eʋegbe me la me. Migblɔ miaƒe ŋuɖoɖo la na 
klase la.

Nuwɔna 1.3 Nukɔkɔ siwo tu nyawo ɖo

Mitia nya ade aɖewo tso nuŋlɔɖi si gbɔna la me le miaƒe hatsotsowo me eye 
miawɔ nu siwo gbɔna la:
1.	 Midzro nukɔkɔ ƒe xexlẽme si le nya siwo mitia la dometɔ ɖe sia ɖe me kple 

mia nɔewo.
2.	 Midzro nukɔkɔ ƒe tutuɖo si le nya siwo mitia la dometɔ ɖe sia ɖe me kple 

mia nɔewo.
3.	 Hatsotso ɖe sia ɖe negblɔ woƒe ŋuɖoɖo la na klase la.
Abɔ kple anyidi aɖe nye xɔlɔ ̃ veviwo. Togbɔ be wonye xɔlɔ ̃ veviwo hã la, woƒe 
agbenɔnɔ to vovo. Le dzomeŋɔli la, anyidi la wɔ dɔ di nuɖuɖu dzra ɖo ɖe eƒe do 
me. Esime anyidi la nɔ nu sia wɔm la, abɔ ya nɔ fefe fem henɔ dzidzɔ kpɔm ɖe ale 
si ŋdɔ nɔ ʋuʋum la ta. Esi tsidzaɣi ɖo la, anyidi la mlɔ anyi ɖe eƒe do me kpoo henɔ 
nuɖuɖu siwo wòdzra ɖo le dzomeŋɔli la ɖum. Le ɣeyiɣi sia me la, dɔ wu abɔ la eye 
vuvɔ hã wɔe vevie.
Teƒe si woɖee tsoe: https://ischoolconnect.com/blog/10-line-short-stories-with-
morals-you-should-know/

Nuwɔna 1.4 Nyawo mama ɖe nukɔkɔwo me

Miŋlɔ nya atɔãtɔ ̃aɖe siwo ƒe nukɔkɔ ƒe tutuɖo sɔ kple esiwo gbɔna la da ɖi le 
hatsotsowo me.

https://ischoolconnect.com/blog/10-line-short-stories-with-morals-you-should-know/
https://ischoolconnect.com/blog/10-line-short-stories-with-morals-you-should-know/

1. 2. 3. 4. 5.

XAG

XAG: XAG

AG: XAG

XAG: AG

XAG: AG

NU SI GBEƉƆƉƆ NYE
Le gbegbɔgblɔ geɖewo me la, wozãa gbeɖɔɖɔ tsɔna ɖea gɔmesese kple seselelãme 
tɔxɛ fiana. Gbeɖɔɖɔ nye ale si míaƒe gbe nɔa dzi yim ganɔa ɖiɖim le nuƒo me. 
Gbegbɔgblɔ aɖewo li siwo me gbeɖɔɖɔ dea vovototo nyawo ƒe gɔmesese me le. 
Eʋegbe kple Ghana degbe bubuwo kãta nye gbegbɔgblɔ siwo me gbeɖɔɖɔ hea 
vovototo dea nyawo dome le la.

Gbeɖɔɖɔ ƒe hawo
Gbeɖɔɖɔ to vovo tso gbegbɔgblɔ ɖeka gbɔ yi bubu gbɔ. Gbeɖɔɖɔ siwo gbɔna lae 
nye gbeɖɔɖɔ ƒe kpɔɖeŋu siwo le Ghana gbegbɔgblɔwo me: gbekɔkɔ, gbebɔbɔ, 
evedomesi gbeɖɔɖɔ, gbekɔkɔ-gbebɔbɔ kple gbebɔbɔ-kɔkɔ. Gbeɖɔɖɔ ƒe ha eve siwo 
nye gbekɔkɔ kple gbebɔbɔ la le Ghana gbegbɔgblɔwo dometɔ ɖe sia ɖe me. Tsɔ kpe 
gbeɖɔɖɔ eve siawo ŋu la, gbeɖɔɖɔ evedomesitɔ le Ghana gbegbɔgblɔ aɖewo me. 
Gbekɔkɔ-bɔbɔ kple gbebɔbɔ-kɔkɔ hã le Ghana gbegbɔgblɔ aɖewo hã me. Gbeɖɔɖɔ ƒe 
kpɔɖeŋu siwo gbɔna la le Ghana gbegbɔgblɔ aɖewo me:

1.	 Gbegbɔgblɔ siwo me gbeɖɔɖɔ eve koŋ le (gbekɔkɔ kple gbebɔbɔ): Blugbe, 
Nzemagbe, Gɛg̃be, Kasemgbe, Eʋegbe kple bubuawo.

2.	 Gbegbɔgblɔ siwo me gbeɖɔɖɔ etɔ ̃ koŋ le (gbekɔkɔ, gbebɔbɔ kple gbeɖɔɖɔ 
evedomesitɔ): Adagbe, Dagbanigbe kple buabuawo.

Wodea dzesi gbeɖɔɖɔ siawo kple dzesi siwo gbɔna la: gbekɔkɔ [´], gbebɔbɔ [`] 
kple gbeɖɔɖɔ evedomesitɔ [ ¯ ]. Le kpɔɖeŋu me, [và], [tsó], [tó], [tò]. Nenye be 
gbebɔbɔ kple gbekɔkɔ alo gbekɔkɔ kple gbebɔbɔ tu wo nɔewo ɖe nu la, wozua 
gbebɔbɔ-kɔkɔ kple gbekɔkɔ-bɔbɔ wotɔxɛwotɔxɛe.

Gbeɖɔɖɔ ƒe wɔƒewo
Gbeɖɔɖɔ le vevie le gbegbɔgblɔ siwo me gbeɖɔɖɔ hea vovototo dea nyawo ƒe 
gɔmesese me le la me. Wɔƒe etɔ ̃ koŋue le gbeɖɔɖɔ si le gbegbɔgblɔ siawo me. 
Gbeɖɔɖɔ ƒe wɔƒe siawoe nye vovototodede nyawo ƒe gɔmesese me, vovototodede 
nyahawo me kple vovototodede gbetagbewo me.

1.	 Vovototodede nyawo ƒe gɔmesese me: Gbeɖɔɖɔ hea vovototo dea nya siwo ƒe 
ŋɔŋlɔ nye ɖeka la dome. Le kpɔɖeŋu me, [tó] nye anyigba mimli si kɔna la eye 
[tò] nye nu si me wotoa de alo fufu le la. Kpɔɖeŋu bubu hae nye [kú] kple [kù], 
[dzò] kple [dzó]. Ne èlé ŋku ɖe nya siawo ŋu la, àkpɔe adze sii be woƒe gɔmesese 
to vovo. Esi wònye ŋɔŋlɔdzesi ɖeka ƒomevi koe tu wo ɖo, gake gbeɖɔɖɔ to vovo 
ta la, efia be gbeɖɔɖɔe he vovototo la va gɔmesese la me.

a.	 [wò] nye ŋkɔteƒenɔnya ame evelia xexlẽnuɖekatɔ ke [wó] nye ame etɔl̃ia 
xexlẽnugeɖetɔwo dometɔ ɖeka. Kpɔɖeŋu: i. Akpe na wò. ii. Akpe na wó.

b.	 [mí] nye ŋkɔteƒenɔnya ame gbãtɔ xexlẽnugeɖetɔ eye [mì] nye ŋkɔteƒenɔnya 
ame evelia xexlẽnugeɖetɔ.

2.	 Vovototodede nyahawo me: Gbeɖɔɖɔ tea ŋu hea vovototo dea nyahawo me. 
Esia fia be gbeɖɔɖɔ tea ŋu trɔa nya aɖe ƒe nyaha si me wòle la wòzua nyaha bubu. 
Zi geɖe la, esia kuna ɖe gbeɖɔɖɔ si ƒomevi le nya la dzi la ŋu. Le kpɔɖeŋu me:

a.	 [tó] nye dɔwɔnya eye [tò] nye ŋkɔnya. Kpɔɖeŋu: Danye to fufu le to me. 
Nenema ke [kà] nye ŋkɔnya eye [ká] nye dɔwɔnya. Kpɔɖeŋu: Ama tsɔ kà 
ká nɔvia ŋu.

3.	 Gbeɖɔɖɔ tea ŋu hea vovototo dea gbetagbewo dome. Gbeɖɔɖɔ nana míedea 
dzesii be ame aɖe le Aŋlɔgbe, Eʋedomegbe alo Tɔŋugbe dom. Gbeɖɔɖɔ ate ŋu 
ade vovototo gbegbɔgblɔ ɖeka aɖe ƒe gbetagbe dome. Le kpɔɖeŋu me, gbeɖɔɖɔ 
ate ŋu ade vovototo Aŋlɔgbe kple Eʋedomegbe dome.

Nuwɔna 1.5 Nu si gbeɖɔɖɔ nye

1.	 Miƒo nu tso nu si gbeɖɔɖɔ nye la ŋu le miaƒe gɔmesese nu. Migblɔ miaƒe 
ŋuɖoɖowo na klase la.

2.	 Miɖe gbeɖɔɖɔ ƒe ha siwo le Eʋegbe me la me eye miana woƒe kpɔɖeŋuwo.
3.	 Midzro gbeɖɔɖɔ ƒe vevinyenyewo me le hatsotsowo me. Migblɔ miaƒe 

ŋuɖoɖowo na klase la.

Nuwɔna 1.6 Dzesidede gbeɖɔɖɔ

Minɔ eveve mialé ŋku ɖe Eʋegbenya siwo gbɔna la ŋu eye miawɔ nu siwo 
gbɔna la:
1.	 Mide dzesi gbeɖɔɖɔ ƒe ha siwo le nya siwo gbɔna la me la.

a.	 to [anyigba mimli si kɔna la], to [nu si me wotoa fufu alo de le la]

b.	 ta [zɔ le atawo kple abɔwo dzi], ta [xatsa avɔ ɖe ŋuti]

2.	 Migblɔ miaƒe ŋuɖoɖo la na klase la.

1.	 Miŋlɔ nukɔkɔ ƒe ha siwo le Eʋegbe me la da ɖi eye miana wo dometɔ ɖe sia 
ɖe ƒe kpɔɖeŋu etɔẽtɔ.̃

2.	 Miɖe susu etɔ ̃siwo ta wòhiã be míase nukɔkɔ ƒe tutuɖo gɔme le Eʋegbe me 
ɖo la me eye miana kpɔɖeŋuwo.

3.	 Miŋlɔ gbeɖɔɖɔ ƒe ha siwo le Eʋegbe me la da ɖi eye miazã kpɔɖeŋu etɔẽtɔ ̃
atsɔ aɖe haawo dometɔ ɖe sia ɖe si miena la me.

4.	 Miɖe gbeɖɔɖɔ ƒe wɔƒewo me eye miana kpɔɖeŋu etɔ ̃aɖewo.

DZEƉOƉO
DZEƉOƉO TSO NYATI AƉE ŊU KPLE NUXEXLẼ

NUƲUƲU
Akpa sia ku ɖe dzesidede nyati vevi siwo le nuŋlɔɖi kple dzeɖoɖo me la ŋu. Le 
akpa sia la, àsrɔ ̃nu tso nuxexlẽ tsitotsito kple nuxexlẽ gbadzaa ŋu. Nusɔsrɔ ̃la adzro 
aɖaŋu vevi siwo hiã le dzesidede nyati vevi siwo le nuŋlɔɖi alo nuƒo aɖe me la me. 
Akpe ɖe ŋuwò nàsrɔ ̃ale si nàgblɔ nyati siwo le nuŋlɔɖi alo nuƒo aɖe me la na ame 
bubuwo hã nyuie. Kadodo le nu siwo nàsrɔ ̃ le akpa sia kple nusɔsrɔ ̃bubuwo abe 
Iŋlisigbe kple nusɔsrɔ ̃tso hadomegbenɔnɔ ŋu ene la dome.

NYATI VEVIWO

Nyati vevi si le nuŋlɔɖi aɖe me la nye nu si ŋu nuŋlɔɖi la ku ɖo la. Nyati vevi la tea ŋu 
nɔa nyatinyagbe me eye alɔdonyagbewo ɖea nyati la me. Nuxexlẽ tea ŋu nyea nuxexlẽ 
tsitotsito kple nuxexlẽ gbadzaa.
•	 Nuxexlẽ tsitotsito nye nuxexlẽ si me nuxlẽla la ƒlɔa ŋku ɖe nuŋlɔɖi la me nyuie le 

be wòase nu si ŋu nuŋlɔɖi la ku ɖo la me eye wòase taɖodzinu si le nuŋlɔla la si 
la me.

•	 Nuxexlẽ gbadzaa nye nu geɖewo xexlẽ kple susu be woasrɔ ̃nya yeyewo, axlẽ nu 
kple aɖebibi eye woanya nu tso nu geɖe ŋu.

DZESIDEDE NYATI VEVIWO LE DZEƉOƉO 
ME
Ŋugblededebiabia: Bu nu si miesrɔ ̃le ƒe gbãtɔ me tso nyati vevi ŋu la ŋu. Nu kae 
nye nyati vevi? Tsɔ nu si ŋu nèke ɖo la sɔ kple wò hatsotsometɔwo tɔ. Emegbe la, 
xlẽ numeɖeɖe si gbɔna la.

Nyati Vevi
Nyati vevi lae nye nu si ŋu boɖeɖe, nuŋlɔɖi alo nuƒo si woŋlɔ da ɖi la ku ɖo 
la. Nyati vevi la ƒoa nu tso nu si ŋu nuŋlɔɖi alo dzeɖoɖo aɖe ku ɖo. Zi geɖe la, 
nyagbe siwo ɖea nyati vevi la me la kplɔnɛ ɖo. Ne àte ŋu ade dzesi kadodo si le 
alɔdonyagbewo dome la, àte ŋu ake ɖe nyati vevi si ŋu wòle nu ƒom le la ŋu. Be nàte 
ŋu ade dzesi nyati vevi le nuŋlɔɖi aɖe me la, wɔ nu siwo gbɔna la:

•	 Xlẽ tanya kple nuʋuʋu la – Ele be nàdi nu si tanya la kple nuʋuʋu la gblɔ tso nu 
si me wodzro le nuŋlɔɖi la me la ŋu.

•	 Di nyatinyagbe la – Zi geɖe la, nyatinyagbe la nɔa boɖeɖea ƒe gɔmedzeƒe.

•	 De dzesi nu siwo wogblɔ tso nyati la ŋu – Bia nya siawo ɖokuiwò tso nyati la 
ŋu: ame ka, nu ka, ɣe ka ɣi, nu ka ta kple aleke ku ɖe nyati vevi la ŋu.

•	 Nyatotoɖeme: To nuŋlɔɖi la ɖe eme le wò gɔmesese nu.
•	 Nyatotoɖeme la sɔsɔ kple taƒonya la: Tsɔ wò nyatotoɖeme la sɔ kple nuŋlɔla la ƒe 

taƒonya la.

Nuxexlẽ Tsitotsito
Enye nuxexlẽ ƒe ha si lɔ taɖodzinu eve ɖe eme. Taɖodzinu siawoe nye nuŋlɔɖi 
la gɔme sese kple gbesɔsrɔ ̃ to ŋkuléle ɖe nu siwo le nuŋlɔɖia me la ŋu me. Elɔ 
ŋkuƒɔƒlɔ ɖe nuŋlɔɖi aɖe me tsitotsito ɖe eme. Le nuxexlẽ sia me la, nuxlẽlawo tsoa 
ŋku ɖi na nya vevi aɖe siwo te woanya te fli ɖo, mu ɖe ɖusime, de amae, gbugbɔ 
ŋlɔ kple bubuawo. Nuxlẽlawo dzea agbagba léa nu veviwo dana ɖi, dia nyawo le 
nyagɔmeɖegbalẽ me eye woxlẽa nuŋlɔɖi la tsitotsito be woase nu si xlẽm wole la 
gɔme nyuie le nuxexlẽ ƒe ha sia me.

Nuwɔna 2.1 Nuxexlẽ dzradzradzra kple nuŋlɔɖimetoto hena 
nyatakaka tɔxɛ aɖe didi

Miesrɔ ̃nu tso nuxexlẽ dzradzradzra kple nuŋlɔɖimetoto hena nyatakaka tɔxɛ 
aɖe didi ŋu le ƒe gbãtɔ me. Midzro nu siwo wonye la me le miaƒe hatsotsowo 
me. Emegbe la, midzro afɔɖoƒe etɔẽtɔ ̃siwo dzi wozɔna le nuxexlẽ dzradzradzra 
kple nuŋlɔɖimetoto hena nyatakaka tɔxɛ aɖe didi la me. Mitsɔ nu siwo ŋu 
mieke ɖo la sɔ kple nu siwo gbɔna la.

NU SIWO NUXEXLẼ TSITOTSITO LƆ ƉE 
EME
Nuxexlẽ tsitotsito lɔ nu geɖewo ɖe eme. Míalé ŋku ɖe wo dometɔ eve siwo nye 
nuxexlẽ dzradzradzra kple nuŋlɔɖimetoto hena nyatakaka tɔxɛ aɖe didi la ko ŋu le 
nusɔsrɔ ̃sia me.

Nuxexlẽ Dzradzradzra
Nuxexlẽ ƒe akpa sia ku ɖe nuxexlẽ dzradzradzra hena dzesidede nu si ŋu nuŋlɔɖi la 
ku ɖo gbadzaa alo nyati vevi siwo le nuŋlɔɖi la me la ŋu. Le nuxexlẽ sia me la, 
míesea nuŋlɔɖi la katã gɔme o elabena míexlẽa nuŋlɔɖi la katã o. Míewɔa nuxexlẽ 
sia ƒomevi ŋu dɔ vevietɔ le nuŋlɔɖi si nye nyateƒenya aɖe la xexlẽ me.

Nuŋlɔɖimetoto hena nyatakaka tɔxɛ aɖe didi
Nuxexlẽ sia lɔ ŋkutsatsa le nuŋlɔɖi aɖe me hena nya alo nyakɔsɔkɔsɔ tɔxɛ aɖe didi 
le nuŋlɔɖia me la ɖe eme. Míewɔa esia nenye be míele biabia aɖe ƒe ŋuɖoɖo dim.

Nuwɔna 2.2 Dzesidede nyati vevi le nuŋlɔɖi me

1.	 Xlẽ nuŋlɔɖi si gbɔna la.
2.	 De dzesi nyati vevi si le nuŋlɔɖi si gbɔna la me.
3.	 Migblɔ nyati vevi siwo ŋu mieke ɖo la na klase la eye miatsɔ wo asɔ kple 

ame bubuwo tɔ.
KUTRIKUKU
Esi mexɔ ƒe ene ko la, danye trɔ megbe eye nyemenya naneke tso fofonye ŋu o. 
Naneke meli mawɔ tsɔ wu be manɔ ƒonyemetɔwo gbɔ o. Ƒonyemetɔ siwo gbɔ wodam 
ɖo la dometɔ geɖewo menye ame siwo menya tsã la o. Wo dometɔ aɖeke mele klalo 
be yeaxɔm manɔ ye gbɔ koŋ yeakpɔ dzinye o. Ne mele ƒonyemetɔ aɖe gbɔ ɣeyiɣi 
ʋɛ aɖe ko la, ekplɔam yia ƒonyemetɔ bubu gbɔ; nyemenɔ aƒe ɖeka me tẽe wòde ƒe 
ɖeka kpɔ o. Nenema ke nyemenɔ suku ɖeka hã wòde ƒe ɖeka kpɔ o. Kpe ɖe tsatsa 
tso aƒe ɖeka me yi aƒe bubu me ŋu la, ƒonyemetɔ aɖewo tsɔ mɔnukpɔkpɔ la fia fum 
vevie ŋutɔ le mɔ siwo ŋu nyemedina be magaƒo nu le o la nu. Mekpɔa dzidzeme 
tso xɔñyewo gbɔ le suku elabena teƒe siae medzea agbagba le be maŋlɔ nu siwo me 
tom mele le aƒe me la be le. Esi mexɔ ƒe ewo la, wozi dzinye be manɔ dɔ wɔm le 
Memliɖagbe kple Kɔsiɖagbewo atsɔ anɔ ɖokuinye dzi kpɔm. Meɖia apa le xɔtutu, 
tɔsisi kple kpegbagbã ƒe dɔwo wɔwɔ me. Mewɔ apaɖidɔ sia ƒe ewo sɔŋ. Medze egɔme 
hafi kpɔ ga dze sekendrisukudede gɔme eye megawɔ dɔ sia ʋuu va se ɖe esi mewu 
sekendrisuku nu. Nukutɔe la, togbɔ be menɔ dɔ siawo wɔm hã la, metea ŋu toa mo 
ɖe nusɔsrɔ ̃ŋu eye wotiam abe nusrɔl̃awo ƒe tatɔ ene le esime menɔ ƒe mamlɛa me 
le sekendrisuku. Esi medo le sekendrisuku la, mekpɔ dzidzedze nyuitɔ kekeake le 
dodokpɔ mamlɛa me.

Nuwɔna 2.3 Dzesidede susu veviwo le dzeɖoɖo me

1.	 Midzro dzeɖoɖo si gbɔna la me le hatsotsowo me eye miade dzesi nyati vevi 
si le eme la.

2.	 Migblɔ nyati vevi si miede dzesii la na klase la.

Toɖoɖo ƒe Vevinyenye
Emefa: Agbeko, ènya nu si ta toɖoɖo le vevie ɖoa?

Agbeko: Ɛ,̃ mebui be eku ɖe sedziwɔwɔ kple bubudede ame siwo si ŋusẽ le la ŋu.

Emefa: Eya tututue nye ema. Toɖoɖo menye sedziwɔwɔ ɖeɖe ko o. Elɔ kaka ɖe 
ame dzi, bubudede ame ŋu kple nyateƒetoto ɖe eme. Bu ta me tso ɣeyiɣi si me nèɖo 
to dziwòlawo la ŋu kpɔ. Ɖeko nèle gbɔgblɔm na wo be yeka ɖe woƒe aɖaŋuɖoɖo dzi.

Agbeko: Eme kɔ. Gake nu ka míawɔ nenye be ame siwo si ŋusẽ le la ƒe aɖaŋuɖoɖowo 
mele eteƒe o.

Emefa: Nya vevi aɖee nye ema nèbia. Menyo be míanɔ wɔwɔm ɖe aɖaŋuɖoɖo siwo 
menyo o la dzi o. Ne nane me mekɔ na mí o la, ele be míabia eye woaɖe eme na 
mí. Ke hã la, toɖoɖo wɔnɛ be míewɔa nu ɖe ɖoɖo nu eye wònana be míenɔa dedie.

Agbeko: Nyemebu eŋu nenema kpɔ o.

Emefa: Bu nu sia ŋu kpɔ - toɖoɖo nye agbenɔnɔ nyuitɔ si le vevie le kadodo kple 
ame nɔewo me. Kpɔɖeŋu: Le dzila kple vi, nufiala kple nusrɔl̃a, dɔtɔ kple dɔwɔla 
ƒe kadodowo me. Enana be wokana ɖe ame dzi eye wòhea ŋgɔyiyi vɛ.

Agbeko: Wò nya la me kɔ. Madze agbagba aɖo to amewo.

Nuwɔna 2.4 Dzeɖoɖo

Minɔ eveve miaŋlɔ dzeɖoɖo si asɔ kple esi míexlẽ va yi la tso latrikiŋusẽzazã 
ɖe ɖoɖo nu, mɔɖaŋuŋutinunya ƒe dɔwɔwɔ ɖe amewo dzi alo dzadzɛnyenye ƒe 
vevinyenyewo ŋu. Mitsɔ dzeɖoɖo la wɔ fefee. Mibia tso klase la gbɔ be woade 
dzesi nyati vevi si le dzeɖoɖo la me.

Nuwɔna 2.5. Nuxexlẽ tsitotsito ƒe aɖaŋuwo

Xlẽ nuŋlɔɖi si gbɔna la eye nàɖo biabia siwo kplɔe ɖo la ŋu.
1.	 Le miaƒe hatsotsowo me la, mizã nuxexlẽ dzradzradzra ƒe aɖaŋuwo miatsɔ 

ade dzesi nyati vevi siwo le nuŋlɔɖi la me. Miŋlɔ nyati vevi siwo miede 
dzesii la da ɖi eye miagblɔ miaƒe ŋuɖoɖo la na klase la.

2.	 Mizã nuŋlɔɖimetoto hena nyatakaka tɔxɛ aɖe didi ƒe aɖaŋu miatsɔ ade dzesi 
nu vevi siwo nuŋlɔla la di be sukutatɔ la nawɔ la le nuŋlɔɖi si gbɔna la me.

Sukutatɔ nye ame si si ŋusẽ le la le suku. Enye ame si kpɔa nu siwo woawɔ le sukua 
la ƒe nyawo gbɔ to asitɔtrɔ nu siwo ado nufiafia kple nusɔsrɔ ̃ɖe ŋgɔ ŋu la me. 
Asitɔtrɔ sia lɔ amewo, wɔnawo kple nusɔsrɔ ̃ƒe wɔnawo abe nufialawo ƒe nufiafia, 
ŋusẽdodo nufialawo kple nu siwo ado nufiafia ɖe ŋgɔ, nusrɔl̃awo ƒe nusɔsrɔ ̃kple 
bubuawo ɖe eme. Le esia ta la, ehiã vevie be dɔnunɔnɔ ƒe aɖaŋu nyuitɔ si ado 
hehenana nusrɔl̃awo ɖe ŋgɔ la nanɔ sukutatɔ la si hena sukua ƒe dzidzedzekpɔkpɔ.

Duke (1989) de dzesii be agbe nyui nɔnɔ hiã gake eya ɖeɖe mate ŋu ado 
agbalẽsrɔñyawo ɖe ŋgɔ o. Ele na sukɔtatɔ la be wòakplɔ nusrɔl̃awo to hehenana 

ƒe wɔna siwo awɔe be nusrɔl̃awo nanɔ agbe nyui la me. Kpe ɖe eŋu la, ele be 
nusrɔl̃awo nakpɔ gome le wɔna siwo ado dzidzɔ na wo la me hena woƒe agbe 
vlowo nɔnɔ nu tsitsi.

NU SIWO NUXEXLẼ GBADZAA LƆ ƉE EME
Ŋugblededebiabia: Ku ɖe nu si nènya tso nuxexlẽ tsitotsito ŋuti la, gblɔ nu si nèbu 
be nuxexlẽ gbadzaa nye la kpuie ko. Emegbe la, tsɔ wò numeɖeɖe la sɔ kple esi 
gbɔna la.

Nuxexlẽ Gbadzaa
Enye nuxexlẽ si me míexlẽa nu gbadzaa le hena modzakaɖeɖe, nuwo gɔme sese 
gbadzaa, gbe vovovowo ƒe tutuɖo kple nya yeyewo sɔsrɔ.̃ Nuxexlẽ ƒe ha sia doa 
míaƒe nuxlẽɖaŋuwo ɖe ŋgɔ. Enana be míelɔã nuxexlẽ. Nuxexlẽ gbadzaa nana be 
miexlẽa nu geɖewo eye wòdoa míaƒe gbesɔsrɔ ̃ɖe ŋgɔ.

Nu siwo nuxexlẽ gbadzaa lɔ ɖe eme
Nu siwo nuxexlẽ gbadzaa lɔ ɖe eme lae nye esiwo gbɔna:

1.	 Nuxexlẽ memie: Enye nuxexlẽ si zɔna ɖe ɖoɖo nu. Dometsotso fũu menɔa nyawo 
yɔyɔ me o, eye nyawo yɔyɔ meɖea fu na nuxlẽla la o. Nuxexlẽ memie tea ŋu 
ɖenɛ fiana be nuxlẽla la ɖu tu na gbea.

2.	 Nuŋlɔɖi la ƒe tutuɖo: Enye ale si nuŋlɔla la ɖo eƒe nyawo ɖe nuŋlɔɖi aɖe 
mee la. Dzesidede tutuɖo si le nuŋlɔɖi aɖe me la kpena ɖe nusrɔl̃awo ŋu be 
woƒe susu kuna ɖe nyati veviwo kple kadodo siwo le wo dome la ŋu. Ewɔnɛ be 
wobua nu si agakplɔ esi woxlẽ va yi la ɖo la ŋu eye wodzea agbagba sea nu si 
xlẽm wole la gɔme.

3.	 Ɖokuidodokpɔ le nuŋlɔɖigɔmesese me: Enye wɔna si me nusrɔl̃awo doa wo 
ɖokuiwo kpɔna le be wole nu si xlẽm wole la gɔme sem mahã. Ne wokpɔe be 
yewomele nyati si le nu si xlẽm yewole la gɔme sem o la, wotea ŋu wɔa ɖoɖo, 
trɔa asi (le ale si wole nua gɔme sem la ŋu) hafi gayia nuxexlẽ la dzi.

4.	 Gɔmesese si be ɖe nuŋlɔɖia me: Esia nye gɔmesese si be ɖe nuŋlɔɖia me alo 
esi medze kã o la didi. Efia ko be nuxlẽla la le agbagba dzem be yeanya nu si 
nuŋlɔla la di be yeagblɔ le nuŋlɔɖi la me la. Nuxlẽla la ate ŋu azã nu siwo wònya 
xoxo kple nutsotso siwo le nuŋlɔɖi la me la atsɔ awɔ nyametsotso, eye wòase 
nuŋlɔɖi la me.

5.	 Nyametsotso: Wowɔa esia le esime nuxexlẽ la le edzi yim alo le nuxexlẽ la vɔ 
megbe. Nuxlẽla la ɖea susu aɖewo, wɔa nyametsotso eye wosrɔã nu vovovowo 
tso nuŋlɔɖi la me.

Dzadzɛnyenye nye nu si le vevie le amegbetɔ ƒe lãmesẽmenɔnɔ kple bubudede ame ɖokui 
ŋu me. Elɔ afɔdzi, aɖuɖɔ kple nu gbegblẽ siwo dona le amegbetɔ ŋu, gbeɖuɖɔwo, kple 

tsi ƒoɖiwo gbɔ kpɔkpɔ nyuie ɖe eme be wòatsi dɔlélewo nu ahawɔe be amenɔƒewo nanɔ 
dzadzɛe. Nu siwo ŋu dɔ wowɔna le dzadzɛnyenye me abe afɔdzideƒewo, afɔdzido siwo 
me afɔdzi kple tsi ƒoɖiwo yina kple nu siwo wozãna le gbeɖuɖɔwo gbɔ kpɔkpɔ me la le 
vevie ŋutɔ le amewo ƒe lãmesẽmenɔnɔ ta kpɔkpɔ me. Ne mía nɔƒewo mele dzadzɛe abe 
ale si dze ene o la, etea ŋu nana dɔlélewo abe afɔdzidedɔ, dɔmetrɔdɔ kple ŋudza vɔɖ̃iwo 
ene kakana eye wole ame geɖewo ƒe agbe tsrɔm̃ le xexea me godoo. Kpe ɖe eŋu la, 
dzadzɛnyenye mewɔa dɔ ɖe míaƒe lãmesẽmenɔnɔ ɖeɖe ko dzi o, ke boŋ ewɔa dɔ ɖe míaƒe 
agbenɔnɔ blibo la dzi.

Nuwɔna 2.6 Nu siwo nuxexlẽ gbadzaa lɔ ɖe eme

Milé ŋku ɖe nuŋɔɖi si miexlẽ va yi fifia la ŋu eye miagblɔ ame si miebu be 
eyae ŋlɔ nuŋlɔɖi la kple afi si woɖee tsoe la (intanɛti, nyadzɔdzɔgbalẽ, agbalẽ, 
nutsotsogbalẽ kple bubuawo).
Emegbe la, migblɔ susu siwo ta miebu be ame mae ŋlɔ nuŋlɔɖi la eye teƒe mae 
woɖee tsoe ɖo la. Aleke nuŋlɔla la tu eƒe nuŋlɔɖi la ɖoe? Nyati kawoe wòzã?

NU SIWO WOAXLẼ
•	 Kpɔ viɖio si ku ɖe nu si nuxexlẽ tsitotsito kple nuxexlẽ gbadzaa nye, afɔɖoƒe siwo dzi 

woazɔ le wo ŋu dɔ wɔwɔ me, kple nuxexlẽ gbadzaa ƒe viɖewo la ŋu la le adrɛsi sia dzi 
be nàgase nuwo gɔme nyuie: https://youtu.be/ZvEbLSLyrno.

•	 Kpɔ viɖio si le adrɛsi sia dzi tso nuxexlẽ ƒe hawo ŋu la be nàgase nu si nuxexlẽ 
dzradzradzra kple nuŋlɔɖimetoto hena nyatakaka tɔxɛ aɖe didi la nye la me nyuie. 
https://www.youtube.com/shorts/pCuxPhM0Wtg?t=59&feature=share

•	 Xlẽ nuŋlɔɖi si le adrɛsi sia dzi tso nuxexlẽ tsitotsito kple nuxexlẽ gbadzaa ŋu la be 
nàgase egɔme nyuie. https://www.academia.edu/38319415/Extensive_and_Intensive_
pdf.

https://youtu.be/ZvEbLSLyrno
https://www.youtube.com/shorts/pCuxPhM0Wtg?t=59&feature=share
https://www.academia.edu/38319415/Extensive_and_Intensive_pdf
https://www.academia.edu/38319415/Extensive_and_Intensive_pdf

Dzesidede nyati veviwo le nuŋlɔɖi me
1.	 Ɖe nu si nyati vevi nye la me le wò gɔmesese nu.
2.	 Xlẽ nuŋlɔɖi si gbɔna la eye nàɖo biabia siwo kplɔe ɖo la ŋu.

Amebubu Ƒe Viɖe

Amebubu menye nu si wozina ɖe ame dzi o, ke boŋ enye nu si wodzena na. Enye 
kadodo nyui ɖe sia ɖe me nɔnɔ kple ame nɔewo ƒe gɔmeɖokpe, eɖanye kadodomenɔnɔ 
kple dɔwɔhatiwo loo alo ame bubuwo. Ne míeɖe bubu fia amewo la, efia be míede 
asixɔxɔ woƒe susuwo, seselelãmewo kple nu siwo doa dzidzɔ na wo la ŋu.

Nenye be ège ɖe sukuxɔ aɖe me eye nusrɔl̃awo kple nufialawo ɖe lɔlɔ ̃kple amebubu 
fia wo nɔewo le gbedoname me, hele numedzodzro si me ame sia ame ɖoa to nya si 
gblɔm nɔvia le la wɔm la, efia be amebubu le wo dome.

Amebubu menye nu siwo míewɔna ɖe ame bubuwo ŋu ɖeɖe ko o, ke boŋ enye nu si 
míewɔna na mía ɖokuiwo hã. Bubudede ame ɖokui ŋu nye dzesidede asixɔxɔ si le mía 
ŋu, sidzedze ame ɖokui kple beléle na mía ɖokuiwo hena lãmesẽmenɔnɔ kple susu ƒe 
tenunɔnɔ.

Esi nèle sekendrisuku dem la, ɖo ŋku edzi be amebubu yia edzi le go eve me; ne èdi be 
woabu ye la, ele be nàbu ame. Bu zɔhɛwòwo, nufialawo kple ame bubu siwo le sukua 
me la eye woawo hã nabu wò.

i.	 Nu ka tanya la gblɔ tso nyati vevi si le nuŋlɔɖi la me la ŋu?
ii.	 De dzesi nyati vevi si le nyabo gbãtɔ kple enelia me la eye nàŋlɔ wo ada ɖi.
iii.	To nuŋlɔɖi la ɖe eme le nyagbe ene me.

Nuxexlẽ Tsitotsito
3.	 De dzesi nu siwo míesrɔ ̃tso nu siwo nuxexlẽ tsitotsito lɔ ɖe eme la ŋu le 

akpa sia la dometɔ eve.
4.	 Ɖe nu siwo nuxexlẽ tsitotsito lɔ ɖe eme siwo nèŋlɔ le biabia gbãtɔ me la me 

le wò gɔmesese nu.

Nuxexlẽ Gbadzaa
5.	 Vovototo kae le nuxexlẽ memie kple nyametsotso dome?
6.	 Ɖe nu siwo nuxexlẽ gbadzaa lɔ ɖe eme la dometɔ etɔ ̃me.
7.	 Vovototo kae le nuxexlẽ tsitotsito kple nuxexlẽ gbadzaa dome me le wò 

gɔmesese nu?

GBEŊUTISE
Nyawo kple woƒe tutuɖo kpakple Eʋegbeŋɔŋlɔ ƒe 
sewo

NUƲUƲU
Le akpa sia la, àsrɔ ̃nu tso nyablanyawo, nyatutuɖomɔnu aɖewo kple nyaŋunyakpewo 
ŋu le Eʋegbe me. Wò nunyanya tso nyaŋunyakpewo kple nyablanyawo ŋu ana be 
nàte ŋu atu nyagbe siwo si gɔmesese le la ɖo le Eʋegbe me. Kpe ɖe esia ŋu la, 
àgadzro nyatutuɖomɔnuwo me le Eʋegbe me. Nyatutuɖomɔnu siwo me nàdzro la lɔ 
nyateƒoƒu, gbugbɔyɔ, nyakpedenyaŋu kple nyaɣeɣe ɖe eme.

NYATI VEVIWO

•	 Nyaŋunyakpe nye nyakpe si wokpena ɖe nyake ŋu le eƒe gɔmedzeƒe alo nuwuƒe 
tsɔna tua nya yeye alo nya ma ƒe nɔnɔme bubu ɖo la. Nyaŋunyakpe ƒe ha etɔẽ 
li. Woawoe nye nyaŋunyakpe ŋgɔdotɔ, nyaŋunyakpe titinatɔ kple nyaŋunyakpe 
megbedotɔ. Míekpea nyaŋunyakpewo ɖe nya alo agununyakpewo ŋu tsɔna tua nya 
yeye si si gɔmesese alo wɔƒe bubu le la ɖo.

•	 Nyablanyawo nye nya siwo tea nyawo, nyakɔsɔkɔsɔwo alo nyagbekɔsɔkɔsɔwo ƒoa ƒu 
hetua nyagbe siwo si gɔmesese le la ɖo.

•	 Míezãa nyaŋunyakpewo tsɔ tua nya yeyewo ɖo.
•	 Nyatutuɖomɔnu nye mɔ si dzi míetona tua nya yeyewo ɖo le gbegbɔgblɔ aɖe me la 

to nya vovovo siwo le gbea me la zazã me.

NYAŊUNYAKPEWO
Nu si nyaŋunyakpewo nye: Nyaŋunyakpe nye nyakpe si wokpena ɖe nyake ŋu 
tsɔna tua nya yeye alo nya ma ƒe nɔnɔme bubu ɖo la. Míagate ŋu aɖe nyaŋunyakpewo 
me be wonye nya siwo wokpena ɖe nya ŋu le eƒe gɔmedzeƒe alo nuwuƒe si hea 
tɔtrɔ dea nya la ƒe gɔmesese me la.

Nyaŋunyakpe siwo le Eʋegbe me la woe nye nyaŋunyakpe ŋgɔdotɔwo kple 
nyaŋunyakpe megbedotɔwo. Ne wotsɔ nyaŋunyakpe kpe ɖe nyake alo nyakɔsɔkɔsɔ 
aɖe ŋu la, eƒe gɔmesese trɔna to nya yeyewo alo nya ma ƒe nɔnɔme bubuwo tutu 
ɖo me. Míagate ŋu agblɔ be nyaŋunyakpewo nye nyakui siwo wokpena ɖe nya 
bubuwo ŋu be woatu nya yeye siwo si gɔmesese bubu le alo atrɔ nyaha si me nya 
la le la ɖo.

Nyaŋunyakpe ŋgɔdotɔ nɔa nyake/agununyakpe la ƒe gɔmedzeƒe heléna ɖe eŋu.

Nyaŋunyakpe megbedotɔ nɔa nyake/agununyakpe la ƒe nuwuƒe heléna ɖe eŋu.

Nyaŋunyakpe siwo le Eʋegbe me la dometɔ aɖewoe nye: -wo, -e, -la, -tɔ, a-, -e, -na, 
-a, me- ma- kple bubuawo.

Nyakui siawo nye nyaŋunyakpewo elabena woate ŋu akpe wo ɖe nya bubuwo 
ŋu be woƒe gɔmesese natrɔ. Le kpɔɖeŋu me, fofo azu fofowo to nyaŋunyakpe 
megbedotɔ -wo kpekpe ɖe fofo si nye ŋkɔnya xexlẽmeɖekɛtɔ la ŋu me be wòazu 
ŋkɔnya xexlẽmesɔgbɔtɔ, fofowo.

Nuwɔna 3.1 Dzesidede nyaŋunyakpewo

Trɔ ɖe wò nusrɔh̃ati aɖe ŋu eye nàɖe nu si nyaŋunyakpewo nye la me nɛ. Dze 
agbagba be yemele nuŋlɔɖi si va yi la kpɔm hafi anɔ nya la me ɖem o.

Nyaŋunyakpe ƒe hawo
Nyaŋunyakpe ƒe ha gã eve siwo le Eʋegbe me lae nye nyaŋunyakpe nyayeyewɔtɔ 
kple nyaŋunyakpe wɔƒefiatɔ.

Nyaŋunyakpe nyayeyewɔtɔ
Nyaŋunyakpe siawo nye esiwo tua nya yeye siwo si gɔmesese bubu nɔna la ɖo. 
Nenye be wotsɔ nyaŋunyakpe nyayeyewɔtɔ kpe ɖe nyake aɖe ŋu la, etea ŋu nana 
be nyaha la trɔna tso nyaha si me wòle la yina ɖe nyaha bubu me. Ɣe aɖewo ɣi 
la, nyaha si me nyake la le la metrɔna o. Esia fia be nyaŋunyakpe nyayeyewɔtɔwo 
tea ŋu trɔa nyaha si me nya la le la alo metrɔa nyaha si me nya la le la o. Wozãa 
nyaŋunyakpe nyayeyewɔtɔwo tsɔna tua nya yeyewo ɖo. Le kpɔɖeŋu me, nenye 
be míekpe nyaŋunyakpe nyayeyewɔtɔ -la ɖe nyagblɔɖi ŋu la, ezu nyagblɔɖila. 
Togbɔ be nyagblɔɖila zu nya yeye hã la, nyaha si me nyagblɔɖi le si nye ŋkɔnya 
la metrɔ o. Le go bubu me la, ne míetsɔ nyaŋunyakpe -e kpe ɖe kpui si nye 
ŋkɔnyaɖɔnya ŋu la, etrɔ zu kpuie si nye dɔwɔnyaɖɔnya. Le go sia me la, nyaha si 
me kpui le la mesɔ kple nyaha si me kpuie le la o.

Nyaŋunyakpe wɔƒefiatɔ
Nyaŋunyakpe siawo tea ŋu trɔa nyake la ƒe nɔnɔme gake wometrɔa nyaha si me 
nyake la le la o. Nyaŋunyakpe wɔƒefiatɔwo metrɔa nyawo ƒe gɔmesese bliboe o. Le 
esia ta la, womewɔa nya yeyewo o. Nyaŋunyakpe wɔƒefiatɔ ɖea wɔƒe aɖewo fiana 
le gbeŋutise nu le nuwɔnɔnɔme kple gbɔsɔsɔɖeɖe fia me. Le gbegbɔgblɔ aɖewo me 
la, nyakpe siawo tea ŋu ɖea ŋutsu alo nyɔnunyenye, nuwɔɣi, kple bubuawo fiana. 
Efia be ne míekpe nyaŋunyakpe wɔƒefiatɔ ɖe ŋkɔnya ŋu la, eɖea gbɔsɔsɔ fiana. Le 
kpɔɖeŋu me: nenye be míekpe -wo ɖe ɖevi ŋu la, ezua ɖeviwo si fia be ɖeviawo 
sɔ gbɔ.

Nuwɔna 3.2 Dzesidede nyaŋunyakpewo le Eʋegbe me

1.	 Midzro nyaŋunyakpe ƒe hawo me (mizã kpɔɖeŋu siwo va yi la) le Eʋegbe 
me le miaƒe hatsotsowo me ale si miate ŋui eye miaɖe ale si wohe tɔtrɔ va 
nyake la ƒe gɔmesese mee la me.

2.	 Mitu Eʋegbenya atɔ ̃teti ɖo to nyaŋunyakpewo zazã me eye miatsɔ wo atu 
nyagbewo ɖo ahaxlẽ na klase la.

Nyaŋunyakpewo zazã
Nyaŋunyakpewo zazã to vovo tso gbegbɔgblɔ ɖeka gbɔ yi ɖe bubu gbɔ. Wo dometɔ 
aɖewoe nye

1.	 Wonana be míetua nya yeyewo ɖo to wo kpekpe ɖe nyake alo agununyakpe 
aɖe ŋu me. Kpɔɖeŋu: ame+wo=amewo, a+va=ava, nyui+tɔ=nyuitɔ

2.	 Wonana be nyawo trɔna tso nyaha ɖeka me yi ɖe nyaha bubu me. Kpɔɖeŋu: 
kpui+e=kpuie, nyui+e=nyuie

3.	 Nyaŋunyakpewo nana be ɣeyiɣi si me nuwɔnawo yi edzi le la trɔna. Kpɔɖeŋu: 
a+ɖu=aɖu, dzo+na=dzona

4.	 Nyaŋunyakpewo trɔa ŋkɔnya xexlẽmeɖekɛtɔwo wozua ŋkɔnya 
xexlẽmesɔgbɔtɔwo:ati+wo=atiwo, sukuvi+wo=sukuviwo, 
dzila+wo=dzilawo

5.	 Nunyanya tso nyaŋunyakpewo ŋu kpena ɖe mía ŋu le nyawo ŋɔŋlɔ nyuie kple 
gbesɔsrɔ ̃me.

Nuwɔna 3.3 Numeɖeɖe ƒe tata

Zã nɔnɔmetata si gbɔna la nàtsɔ aɖe ale si nyaŋunyakpewo ate ŋu atrɔ nyawo 
ƒe gɔmesese le Eʋegbe me la me.

Tata 3.1: Teƒe si woɖee tsoe: https://slideplayer.com/slide/7403140/

https://slideplayer.com/slide/7403140/

Nuwɔna 3.4: Nyaŋunyakpewo zazã le nya yeyewo tutu ɖo me

De dzesi nyaŋunyakpewo le nya siwo gbɔna la me eye nàɖe nyaŋunyakpewo 
ƒe ha si wonye la fia wotɔxɛwotɔxɛe.
amegbetɔwo
aƒle
ɣia
kɔkɔtɔ
kpuie
tɔtɔea
nyagblɔɖila
nyɔnuvi
gbɔna
adza
yina
1.	 Trɔ ŋkɔnyaɖɔnya siwo gbɔna la be woazu dɔwɔnyaɖɔnya to nyaŋunyakpewo 

zazã me:
a.	 nyui
b.	 kpui
c.	 tɔxɛ
d.	 ʋɛ
e.	 vi

2.	 Mizã nyaŋunyakpe ƒe ha siwo miesrɔ ̃ la miatsɔ atu nya yeye enene ɖo. 
Emegbe la, migblɔ miaƒe ŋuɖoɖoawo na klase la eye miaɖe wo me.

NYABLANYAWO
Nu si nyablanyawo nye
Nyablanyawo nye nya siwo tea nyawo, nyakɔsɔkɔsɔwo alo nyagbekɔsɔkɔsɔwo ƒoa 
ƒu. Nyablanyawo nana be míetea ŋu ŋlɔa nyagbe ƒokpliwo, nyagbe kplanyawo 
kple nyagbe siwo didi la. Esia ɖea nyagbe kpuikpuikpui geɖewo ŋɔŋlɔ dzi kpɔtɔna. 
Eƒe wɔƒe vevitɔe nye be wòate nyagbe ƒe akpa vovovowo ƒo ƒu. Nyablanya ƒe kpɔɖeŋu 
aɖewoe nye: gake, eye, kple, eya ta, elabena.

Esrɔã agbalẽ eya ta ekpɔ dzidzedze le dodokpɔ la me.

Meyina gake matrɔ agbɔ kaba.

Kofi kple Ama

Nuwɔna 3.5 Nyablanyawo me ɖeɖe

Ɖe nu si nyablanyawo nye la gɔme le wò gɔmesese nu to numedzodzro siwo 
miewɔ le klase la zazã me.

Nyablanya ƒe hawo
Nyablanya ƒe ha vovovowo le gbegbɔgblɔwo me. Ke hã la, míadzro hatsotsoawo 
dometɔ eve siwo le Eʋegbe me la me. Woawoe nye: nyablanya makuɖeŋutɔwo 
kple nyablanya kuɖeŋutɔwo.

Nyablanya makuɖeŋutɔwo: Wonye nyablanya siwo míezãna tsɔna tea nyawo, 
nyakɔsɔkɔsɔwo kple nyagbekɔsɔkɔsɔ ɖokuisinɔtɔwo ƒoa ƒu le nyagbewo me. 
Nyablanya makuɖeŋutɔwo ƒe kpɔɖeŋuwoe nye kpakple, loo, loo alo, kple, alo, 
gake, eye.

Nyablanya makuɖeŋutɔwo zazã
1.	 Nyablanya makuɖeŋutɔ siwo tea ŋkɔnyawo ƒoa ƒu

Wonye nyablanya siwo míezãna tsɔna tea ŋkɔnyawo alo ŋkɔnyakɔsɔkɔsɔwo ƒoa 
ƒu. Woƒe kpɔɖeŋu aɖewoe nye:

a.	 Kɔku kple Akuvi

b.	 bli alo azi

c.	 nɔnɔme nyui kple tugbedzedze

d.	 Kɔmi loo alo Kuma

2.	 Nyablanya makuɖeŋutɔ siwo tea nyagbekɔsɔkɔsɔ ɖokuisinɔtɔwo ƒoa ƒu

Wonye nyablanya siwo ƒoa nyagbekɔsɔkɔsɔ ɖokuisinɔtɔ eve alo wu nenema ƒoa 
ƒu le nyagbe me. Kpɔ kpɔɖeŋu siwo gbɔna la:

a.	 Kofi ɖa akple eye Ama nya nu.

b.	 Adzotɔ kpɔ Kofi gake mebia nya aɖekee o.

c.	 Àɖu nu loo alo ale tsi gbã?

3.	 Nyablanya kuɖeŋutɔwo: Nyablanya siawo tea nyagbekɔsɔkɔsɔ ɖokuisinɔtɔ 
kple ɖokuisimanɔtɔwo ƒoa ƒu le nyagbe ɖeka me. Woƒe kpɔɖeŋu aɖewoe nye 
ne, hafi, togbɔ be, eya ta, elabena, esime. Lé ŋku ɖe nyagbe siwo gbɔna la ŋu:

a.	 Meƒoe elabena edzum.

b.	 Esime wodzi Yesu la, nunyalawo tso ɣedzeƒe va.

c.	 Mele tsi hafi danye gbɔ.

Nuwɔna 3.6 Nyablanyawo zazã le nyagbewo me

Ŋlɔ nyablanya ƒe ha eveawo ƒe kpɔɖeŋuwo eye nàzã wo le nyagbewo me 
wotɔxɛwotɔxɛe. Xlẽ wò nyagbeawo na klase la eye nàɖe wo me.

Nyablanyawo ƒe Vevinyenye
Nyablanyawo zazã tea ŋu toa vovo tso gbegbɔgblɔ ɖeka gbɔ yi ɖe gbegbɔgblɔ bubu 
gbɔ. Ke hã la, nyablanyawo zazã yi ale:

1.	 Wohea susu alo taɖodzinu si ta wowɔ nane ɖo la ɖe go.
2.	 Wonana be míekpea nyagbekɔsɔkɔsɔ alo nyakɔsɔkɔsɔ ɖe bubu si do ka kplii la 

ŋu.
3.	 Wozãa wo tsɔna hea kadodo dea susu siwo ɖe nugbegbe fia la dome.
4.	 Wonana be míeɖea susu siwo tsi tsitre ɖe wo nɔewo ŋu la fiana.
5.	 Wonana be míetea ŋu kpea susu si meɖe nugbegbe fia o la ɖe susu bubu ŋuti.
6.	 Wozãa wo tsɔna ɖea nuwɔna alo nudzɔdzɔ aɖe ƒe metsonu fiana.

Nyablanyawo zazã le nyagbewo tutu ɖo me
Se vevi aɖewo ku ɖe nyablanyawo zazã le nyagbewo tutu ɖo me ŋu. Se siawo ŋu dɔ 
wɔwɔ ate ŋu awɔe be míaƒe Eʋegbeŋɔŋlɔ nanɔ ɖoɖo nyuitɔ nu.

a.	 Nyablanyawo hea kadodo dea susuwo kple nuwɔnawo me. Eya ta ehiã be 
míazã nyablanya si dze la be wòawɔ dɔ abe ale si dze ene.

b.	 Nyablanyawo le vevie le nu siwo tu wo nɔewo ɖe nu la yɔyɔ ɖekaɖeka me.
c.	 Ne èle nyablanyawo zãm la, kpɔ egbɔ be nyagbe la ƒe akpawo katã sɔ ɖe 

gbeŋutise ƒe ɖoɖo nu.

NYATUTUƉOMƆNUWO
Nyatutuɖomɔnu nye mɔ si dzi wotona tua nya yeyewo ɖo le gbegbɔgblɔ aɖe me la.

Nyatutuɖomɔnu vovovowo li siwo dzi wotona tua nya yeyewo ɖo le Eʋegbe me. 
Esiawo lɔ nyateƒoƒu, gbugbɔyɔ, nyakpedenyaŋu, nyaɣeɣe kple bubuawo ɖe eme. 
Nyatutuɖomɔnu siawo dometɔ aɖewo me dzodzro yi ale:

Nuwɔna 3.7 Nya yeyewo ƒe gege ɖe Eʋegbe me

1.	 Aleke mieyɔa nu yeye siwo ƒe ŋkɔ mele Eʋegbe me o la le miaƒe nuto me lae 
(kpɔɖeŋu: nya siwo ku ɖe mɔɖaŋuŋutinunya, susu yeyewo, kple nutovɛwo 
ŋu)?

2.	 Ame kae tsɔa ŋkɔ na nu mawo?

Nyateƒoƒu: Nyateƒoƒu nye nyatutuɖomɔnu si me wotsɔa nyakpe nɔɖokuisi eve alo 
wu nenema ƒoa ƒu hetua nya yeye ɖoe la. Nya yeye la nyea nya nɔɖokuisi si ŋu 
míate ŋu akpe nyaŋunyakpe ɖe sia ɖe ƒomevi ɖo la. Nu vevi ɖeka si ɖea dzesi le 
Eʋegbe ƒe nyateƒoƒuwo ŋu lae nye be wo dometɔ geɖewo nyea ŋkɔnyawo. Azɔ la, 
míalé ŋku ɖe nyateƒoƒu ƒe kpɔɖeŋu aɖewo ŋu.

Ŋkɔnya kple ŋkɔnya ƒe ƒuƒoƒo: wɔ + akplẽ = wɔkplẽ, bli + kotoku = blikotoku, 
agbeli + tsro = agbelitsro.

Ŋkɔnya kple teƒefianya ƒe ƒuƒoƒo: to + me = tome, dɔ + me = dɔme, afɔ + dzi 
= afɔdzi.

Nuwɔna 3.8 Dzesidede nya vovovo siwo tu nya aɖe ɖo

Di nya vovovo siwo tu nya siawo ɖo la eye nàyɔ wo na klase la.
1.	 agbelimɔkotoku
2.	 neɖega
3.	 sukuwu
4.	 kokloziɖula
5.	 neƒimidzalẽ
6.	 wɔkplẽ
7.	 lãgbalẽkotoku
8.	 sukuviwo
9.	 gabati
10.	gakukuwo

Gbugbɔyɔ
Enye nyatutuɖomɔnu si me wogbugbɔa nyake blibo alo nya la ƒe akpa aɖe tuna 
ɖo le hena nya yeye wɔwɔ. Nenye be wogbugbɔ nya blibo la yɔ la, woɖea ŋkɔ nɛ 
be gbugbɔyɔ blibotɔ. Ke ne wogbugbɔ nyaa ƒe akpa aɖe ko yɔ la, ekema woyɔnɛ 
be gbugbɔyɔ afãtɔ. Le Eʋegbe me la, nyake lae vana evelia. Esia fia be gbugbɔyɔ 
la vana gbã hafi nyake la kplɔnɛ ɖo. Zi geɖe la, gbugbɔyɔ trɔa nyake la ƒe gɔmesese 
kple nyaha si me wòle la. Míalé ŋku ɖe kpɔɖeŋu aɖewo ŋu.

Gbugbɔyɔ blibotɔ: va+ va = vava, ɖu + ɖu = ɖuɖu, ƒo+ƒo = ƒoƒo;

ɖu+ nu = nuɖuɖu, lé + dɔ = dɔléle, ga+kpɔ = gakpɔkpɔ;

Gbugbɔyɔ afãtɔ: trɔ+ trɔ = tɔtrɔ, ƒle + ƒle = ƒeƒle, dzra+dzra = dzadzra

Nyaɣeɣe
Enye nyatutuɖomɔnu si me gbegbɔgblɔ aɖe dolawo ɣea nya aɖe tso gbegbɔgblɔ 
bubu me le hewɔa asitɔtrɔ le eŋu wòsɔna ɖe woƒe gbegblɔsewo nu. Woyɔa nya si 
woɣe la be nya ɣeɣi. Ne womeɣe nya siawo o la, nya siwo wodina ɖoa wo teƒe 
la mesɔna ɖe nu si gblɔm wole la nu tututu ɣe aɖewo ɣi o. Kpɔɖeŋu aɖewoe nye 
esiwo tso Iŋlisigbe me: computer→kɔmpita, tomatoes→tomatosi, watch→wɔtsi, 
belt→belɛti, cement→simiti, radio→rɛdio kple bubuawo. Le nyateƒe me la, nya 
ɣeɣewo bɔ ɖe gbegbɔgblɔ geɖewo me.

Nuwɔna 3.9 Dzesidede nya ɣeɣewo le Eʋegbe me

Mide dzesi nya ɣeɣe siwo le Eʋegbe me la dometɔ 10 teti eye miadzro wo me 
kple klase la.

Nyatutuɖomɔnuwo ƒe Vevinyenyewo
1.	 Enana be gbegbɔgblɔ la tsina elabena edzia nyawo ɖe edzi.
2.	 Enana be wosea nyawo gɔme nyuie le gbegbɔgblɔ aɖe me.
3.	 Enana be wotua nya yeye siwo woatsɔ aɖe ŋkɔ na susu alo nu yeyewo la ɖo.
4.	 Ekpena ɖe ame ŋu le gbesɔsrɔ ̃me.
5.	 Enana be wokena ɖe nyawo ƒe dzɔtsoƒe alo agunu ŋu.

Nuwɔna 3.10 Numeɖeɖe ƒe tata

Zã nɔnɔmetata si gbɔna la nàtsɔ aɖo biabia sia ŋu: Aleke míetua nya yeyewo 
ɖo le Eʋegbe me?”

Tata 3.2: Nyatutuɖomɔnuwo

1.	 Ɖe nyakpewo gɔme.
2.	 Ŋlɔ nyaŋunyakpe ƒe ha siwo le Eʋegbe me la da ɖi.
3.	 De dzesi nyaŋunyakpe ƒe kpɔɖeŋu ene aɖewo.
4.	 Dzro nyaŋunyakpewo ƒe vevinyenyewo dometɔ etɔ ̃teti me.
5.	 De dzesi nyaŋunyakpe siwo le nya siwo gbɔna la me eye nàɖe nyaŋunyakpe 

ƒe ha siwo wonye la fia.
a.	 dukɔwo
b.	 ɖɔkplɔla
c.	 abolotɔ
d.	 aƒo
e.	 zɔna
f.	 nyuie

6.	 Ɖe nu si nyablanyawo nye la me.
7.	 De dzesi nyablanya ƒe ha siwo le Eʋegbe me la.
8.	 De vovototo nyablanya ƒe ha siwo nède dzesii la dome.
9.	 Na nyablanya ƒe ha siwo nède dzesii la ƒe kpɔɖeŋuwo eye nàzã wo atsɔ tu 

nyagbewo ɖo wotɔxɛwotɔxɛe.
10.	Te fli ɖe nyablanyawo te le nyagbe siwo gbɔna la me.

a.	 Elikplim le agbalẽ xlẽm eye Seƒenya le nu ŋlɔm.
b.	 Ne ɖe wòle afi sia la, aɖo nya la ŋu.
c.	 Esi wòsrɔ ̃nu ta la, enya agbalẽ.
d.	 Dɔ wui eya ta eɖu nu.
e.	 Mayi gake menye egbe o.
f.	 Fufu alo tekɔ dzɔa dzi nɛ.

11.	Ɖe nu si nyatutuɖomɔnuwo nye la me.
12.	De dzesi nyatutuɖomɔnu etɔ ̃aɖewo le Eʋegbe me.
13.	Ɖe nyatutuɖomɔnu siwo le Eʋegbe me la dometɔ etɔ ̃me.
14.	Ɖe nyatutuɖomɔnu ƒe wɔƒe veviwo dometɔ etɔ ̃teti me le Eʋegbe me.
15.	De dzesi nyatutuɖomɔnu ƒe ha vovovowo ƒe kpɔɖeŋuwo le nuŋlɔɖi si gbɔna 

la me.
Le egbeŋkekewo me la, mɔɖaŋuŋutinunyazazã le vevie ŋutɔŋutɔ le agbalẽsrɔñyawo 
me. Nusrɔl̃awo zãa nu siwo wotsɔna diaa nya le intanɛti dzi la abe gugeli ene tsɔna 
dia nutsotsowo eye nufialawo ɖoa agbalẽ alo nusrɔñuwo ɖe nusrɔl̃awo to yimɛli me. 
Gawu la, nusrɔl̃a siwo mate ŋu ayi yunivesiti aɖasrɔ ̃nu ŋkume kple ŋkume o la, 
srɔã nu le ka dzi. Biabiae nye be nu kae woagawɔ emegbe? Ɖe míatsɔ robɔti alo 
amegakpowo aɖɔli nufialawoa?

GBEŊUTISE
Eʋegbeŋɔŋlɔ ƒe Sewo

NUƲUƲU
Le akpa sia la, àsrɔ ̃ nu tso gbeŋutisewo ƒe akpa aɖewo abe nyakɔsɔkɔsɔ, 
nyagbekɔsɔkɔsɔ kple nyaŋutidzesiwo ene ŋu. Nusɔsrɔ ̃ la aku ɖe nyakɔsɔkɔsɔ ƒe 
hawo kple woƒe tutuɖo kpakple nyagbekɔsɔkɔsɔwo ƒe tutuɖo le Eʋegbe me ŋu. 
Míadzro nyaŋutidzesiwo hã me. Wò nunya ku ɖe gbeŋutise ƒe akpa siawo ŋu awɔe 
be nàtu nyagbe siwo si gɔmesese le la ɖo. Nusɔsrɔ ̃la akpe ɖe ŋuwò be nàte ŋu ase 
nusɔsrɔ ̃bubu siwo do ka kple Eʋegbe abe Iŋlisigbe ene la gɔme nyuie.

NYATI VEVIWO

•	 Nyakɔsɔkɔsɔ nye nya alo nyawo ƒe ƒuƒoƒo si si wɔƒe le le nyagbe me la. Nyakɔsɔkɔsɔ 
ƒe ha vovovowo abe ŋkɔnyakɔsɔkɔsɔ, dɔwɔnyakɔsɔkɔsɔ kple dɔwɔnyaɖɔnyakɔsɔkɔsɔ 
ene le Eʋegbe me.

•	  Nyagbekɔsɔkɔsɔ nye nyawo ƒe ƒuƒoƒo si tua nyagbe ɖo la. Elɔ nuwɔƒe kple dɔwɔƒe 
ɖe eme eye wòwɔa dɔ abe nyagbe alo nyagbe ƒe akpa aɖe ene.

•	 Le nuŋɔŋlɔ me la, dzesi siwo míezãna tsɔna dea gɔmesese míaƒe nuŋɔŋlɔwo me 
lae nye nyaŋutidzesiwo. Woƒe kpɔɖeŋu aɖewoe nye tɔtɔdzesi, ɣletivitoasike, 
gbɔviedzesi, nyalemegbedzesi kple nyabudzesi.

NYAKƆSƆKƆSƆWO
Ŋugblededebiabia: Kpɔ viɖio si le adrɛsi si gbɔna la dzi la: https://youtu.be/
P5_OB5oKwxM. Emegbe la, gblɔ ale si nèse nyakɔsɔkɔsɔ gɔme la na wò nusrɔh̃ati 
aɖe. Tsɔ wò ŋuɖoɖo la sɔ kple wò hatsotso me tɔwo tɔ.
Nyakɔsɔkɔsɔ nye nya alo nyawo ƒe ƒuƒoƒo si si wɔƒe le le nyagbe me la. Ele be 
ta kple gɔmesese nanɔ nyakɔsɔkɔsɔ la si. Nyakɔsɔkɔsɔ ƒe ta tea ŋu nyea ŋkɔnya, 
dɔwɔnya, dɔwɔnyaɖɔnya alo ŋkɔnyaɖɔnya. Nyaha si nye ta na nyakɔsɔkɔsɔ aɖe lae 
ɖea nyakɔsɔkɔsɔ si ƒomevi wònye la fiana. Nyakɔsɔkɔsɔ ƒe kpɔɖeŋu aɖewoe nye 
awu, ŋutsu, dɔmenyo, atukpa, agbalẽ la, ɖevi la.

Nyakɔsɔkɔsɔ ƒe Hawo
Míalé ŋku ɖe nyakɔsɔkɔsɔ ƒe ha ene aɖewo ŋu. Woawoe nye ŋkɔnyakɔsɔkɔsɔ, 
dɔwɔnyakɔsɔkɔsɔ, dɔwɔnyaɖɔnyakɔsɔkɔsɔ kple ŋkɔnyaɖɔnyakɔsɔkɔsɔ.

https://youtu.be/P5_OB5oKwxM
https://youtu.be/P5_OB5oKwxM

Ŋkɔnyakɔsɔkɔsɔ
Ŋkɔnyakɔsɔkɔsɔ nye nyakɔsɔkɔsɔ si ƒe ta nye ŋkɔnya alo ŋkɔteƒenɔnya la. 
Ŋkɔnyakɔskɔsɔ ƒe tutuɖowo to vovo tso wo nɔewo gbɔ. Lé ŋku ɖe kpɔɖeŋu siwo 
gbɔna la ŋu.

a.	 Ŋkɔnyakɔsɔkɔsɔ tea ŋu nyea ŋkɔnya alo ŋkɔteƒenɔnya ɖeka. Nya ɖeka si nye 
ŋkɔnya alo ŋkɔteƒenɔnya la tea ŋu tua ŋkɔnyakɔsɔkɔsɔ ɖo. Kpɔɖeŋu: Akatsi, 
dadi, wo, mí kple bubuawo.

Tata 4.1: Ŋkɔnyakɔsɔkɔsɔ ƒe tutuɖo

 Ŋkɔnyakɔsɔkɔsɔ le Eʋegbe me

 Eʋegbe  Ŋkɔnyakɔsɔkɔsɔ ƒe Tutuɖo

 Akatsi Ŋkɔnyakɔsɔkɔsɔ - ŋkɔnya ɖeka

 Wo Ŋkɔnyakɔsɔkɔsɔ - ŋkɔteƒenɔnya ɖeka

Le Tata 4.1 me la, ŋkɔnya alo ŋkɔteƒenɔnya ɖeka koe tu ŋkɔnyakɔsɔkɔsɔ ɖo. 
Ŋkɔnyaɖɔnya alo asifianya alo asitɔnudzinya aɖeke mekpe ɖe wo ŋu o.

b. Ŋkɔnyakɔsɔkɔsɔ bubu ƒe kpɔɖeŋue nye esi ŋkɔnya ɖeka kple ŋkɔnyaɖɔnya ɖeka 
alo wu nenema, ŋkɔteƒenɔnya alo asifianya siwo gakɔa ŋkɔnya la ŋuti la tuna 
ɖo la. Míate ŋu atsɔ ŋkɔnyaɖɔnya, asifianya kple ŋkɔnya bubu akpe ɖe wo ŋu. 
Kpɔ kpɔɖeŋu siwo le tata si gbɔna la dzi ɖa:

Tata 4.2: Ŋkɔnyakɔsɔkɔsɔ kple ŋkɔnyaɖɔnyawo

Ŋkɔnyakɔsɔkɔsɔ le Eʋegbe me

Eʋegbe Ŋkɔnyakɔsɔkɔsɔ la ƒe Tutuɖo

Ati gã Ŋkɔnyakɔsɔkɔsɔ-ŋkɔnya kple ŋkɔnyaɖɔnya

Daavi Ablayo Ŋkɔnyakɔsɔkɔsɔ-ŋkɔnya kple ŋkɔnya

Dziɖuɖudɔwɔla 
ene

Ŋkɔnyakɔsɔkɔsɔ-ŋkɔnya kple ŋkɔnyaɖɔnya

Dziɖuɖudɔwɔla 
eneawo

Ŋkɔnyakɔsɔkɔsɔ-ŋkɔnya kple ŋkɔnyaɖɔnya kple 
asitɔnudzinyakui kple gbɔsɔsɔfianya

Ɖevi la Ŋkɔnyakɔsɔkɔsɔ- ŋkɔnya kple asitɔnudzinyakui

Ame baɖa ma Ŋkɔnyakɔsɔkɔsɔ - ŋkɔnya kple ŋkɔnyaɖɔnya kple asifianyakui

Ati legbe aɖe Ŋkɔnyakɔsɔkɔsɔ - ŋkɔnya kple ŋkɔnyaɖɔnya kple asifianyakui

Nuwɔna 4.1 Ŋkɔnyakɔsɔkɔsɔwo tutu ɖo

Minɔ hatsotsowo me miatu ŋkɔnyakɔsɔkɔsɔ etɔ ̃ɖo. Gbãtɔ nenye ŋkɔnyakɔsɔkɔsɔ 
kpokploetɔ, evelia nanye esi lɔ ŋkɔnyaɖɔnya alo asifianya ɖeka ɖe eme la eye 
etɔl̃ia nanye esi lɔ ŋkɔnyaɖɔnya alo asifianya eve ɖe eme la.

Dɔwɔnyakɔsɔkɔsɔ
Dɔwɔnyakɔsɔkɔsɔ nye nyakɔsɔkɔsɔ si ƒe tae nye dɔwɔnya. Dɔwɔnyakɔsɔkɔsɔ tea 
ŋu lɔa dɔwɔnyaŋunyakui kple nya bubu siwo kpena ɖe dɔwɔnya la ŋu be wòaɖe 
nuwɔna, nudzɔdzɔ alo nuwɔla ƒe nɔnɔme afia.

1.	 Dɔwɔnyakɔsɔkɔsɔ si lɔ dɔwɔnya ƒe ke ɖeɖe ɖe eme lae nye dɔwɔnyakɔsɔkɔsɔ 
kpokploetɔ. Woƒe kpɔɖeŋue nye ɖu, no, lia, va, zu, to, dzo kple bubuawo.

Dɔwɔnyakɔsɔkɔsɔ ƒe kpɔɖeŋu siwo míekpɔ va yi la woe nye esiwo dɔwɔnya si 
nye ke la ɖeɖe tu ɖo.

2.	 Dɔwɔnya alo dɔwɔnya ƒe ke kple dɔwɔnyaŋunyakuiwo kpakple fidoŋkɔnyawo 
tea ŋu tua dɔwɔnyakɔsɔkɔsɔ ɖo. Nenye be dɔwɔnyaŋunyakui la kpe ɖe dɔwɔnya 
ƒe ke la ŋu la, eɖea ŋgɔgbenuwɔɣi alo ɖaanuwɔɣi fiana. Kpɔɖeŋu aɖewoe nye 
esiwo gbɔna: ava, vana, yia. Fidoŋkɔnyawo nye nya siwo doa fi alo kpena ɖe 
dɔwɔnya la ŋu hafi gɔmesese blibo ɖoa dɔwɔnyakɔsɔkɔsɔ la si (kpɔɖeŋu: srɔ ̃nu, 
no tsi). Dɔwɔnyakɔsɔkɔsɔ siwo le Eʋegbe me la ƒe tutuɖowo toa vovo abe ale si 
wodze le kpɔɖeŋu siwo gbɔna la me ene.

Tata 4.3: Dɔwɔnyakɔsɔkɔsɔwo kple woƒe tutuɖo

Dɔwɔnyakɔsɔkɔsɔ ƒe Tutuɖo le Eʋegbe me

Eʋegbe Dɔwɔnyakɔsɔkɔsɔ ƒe Tutuɖo

va aƒe me Dɔwɔnyakɔsɔkɔsɔ = dɔwɔnya + ŋkɔnya

yi suku Dɔwɔnyakɔsɔkɔsɔ = dɔwɔnya + ŋkɔnya

nɔ dzinye Dɔwɔnyakɔsɔkɔsɔ = dɔwɔnya + teƒefianya +ŋkɔteƒenɔnya

ɖa ɖu Dɔwɔnyakɔsɔkɔsɔ = dɔwɔnya + dɔwɔnya

kom dɔwɔnyakɔsɔkɔsɔ = dɔwɔnya + ŋkɔnya

zɔ azɔli kabakaba dɔwɔnyakɔsɔkɔsɔ = dɔwɔnya+ŋkɔnya + dɔwɔnya

xɔe se dɔwɔnyakɔsɔkɔsɔ = dɔwɔnyakɔsɔkɔsɔ + ŋkɔnyakɔsɔkɔsɔ 
+dɔwɔnyakɔsɔkɔsɔ

Nuwɔna 4.2 Dɔwɔnyakɔsɔkɔsɔwo tutu ɖo

Minɔ hatsotsowo me miatu dɔwɔnyakɔsɔkɔsɔ etɔ ̃ɖo. Dɔwɔnyakɔsɔkɔsɔ gbãtɔ 
nenye dɔwɔnyakɔsɔkɔsɔ kpokploetɔ, dɔwɔnyaŋunyakui nenɔ evelia me eye 
fidoŋkɔnya ɖeka teti nenɔ etɔl̃ia me.

Dɔwɔnyaɖɔnyakɔsɔkɔsɔ
Enye nyakɔsɔkɔsɔ si ƒe ta nye dɔwɔnyaɖɔnya la. Dɔwɔnyaɖɔnyakɔsɔkɔsɔ kɔa 
dɔwɔnya ŋu le nyagbe me. Wonaa nutsotso mí tso nɔnɔme, ɣeyiɣi, ɖoƒe alo 
kpekpeme si le nuwɔna aɖe si la. Wonaa nutsotso mí tso nɔnɔme si me wowɔ 
nane le, ɣeyiɣi si wowɔ nane, kpekpeme alo ɖoƒe si le nuwɔna aɖe si la fiana. 
Dɔwɔnyaɖɔnyakɔsɔkɔsɔwo ɖoa biabiawo abe aleke, nu ka ta, nu ka, kple ɣe 
ka ɣi ene ŋuti. Dɔwɔnyaɖɔnyakɔsɔkɔsɔ ɖɔa dɔwɔnya alo kɔa eŋuti. Lé ŋku ɖe 
dɔwɔnyaɖɔnyakɔsɔkɔsɔwo kple woƒe tutuɖo ŋu le tata si gbɔna la dzi.

Tata 4.4: Dɔwɔnyaɖɔnyakɔsɔkɔsɔwo kple woƒe tutuɖo

Dɔwɔnyaɖɔnyakɔsɔkɔsɔ ƒe Tutuɖo le Eʋegbe me

 Eʋegbe Dɔwɔnyaɖɔnyakɔsɔkɔsɔ ƒe Tutuɖo

 blewuu Dɔwɔnyaɖɔnyakɔsɔkɔsɔ - dɔwɔnyaɖɔnya

 kabakaba Dɔwɔnyaɖɔnyakɔsɔkɔsɔ - dɔwɔnyaɖɔnya

 ɖɔɖɔɖɔ Dɔwɔnyaɖɔnyakɔsɔkɔsɔ - dɔwɔnyaɖɔnya

blewublewu Dɔwɔnyaɖɔnyakɔsɔkɔsɔ-dɔwɔnyaɖɔnya

Nuwɔna 4.3 Dɔwɔnyaɖɔnyakɔsɔkɔsɔwo tutu ɖo

Mitu dɔwɔnyaɖɔnyakɔsɔkɔsɔ etɔ ̃ɖo le miaƒe hatsotsowo me.

Ŋkɔnyaɖɔnyakɔsɔkɔsɔ
Enye nyakɔsɔkɔsɔ si ƒe ta nyea ŋkɔnyaɖɔnya la. Ekɔa ŋkɔnya alo ŋkɔteƒenɔnya 
ŋuti le nyagbe me. Ŋkɔnyaɖɔnya ƒe kpɔɖeŋu aɖewoe nye: lolo, yibɔ, kɔkɔ, kpui, 
ɣi. Ŋkɔnyaɖɔnya si le ŋkɔnyaɖɔnyakɔsɔkɔsɔ me la nɔa eɖokui si le nyagbe me. 
Ŋkɔnyaɖɔnya alo ŋkɔnyaɖɔnya kple dɔwɔnyaɖɔnya tea ŋu tua ŋkɔnyaɖɔnyakɔsɔkɔsɔ 
ɖo.

Tata 4.5: Ŋkɔnyaɖɔnyakɔsɔkɔsɔwo ƒe tutu ɖo

 Ŋkɔnyaɖɔnyakɔsɔkɔsɔ ƒe Tutuɖo le Eʋegbe me

 Eʋegbe Nyakɔsɔkɔsɔ ƒe Tutuɖo

 kɔkɔ Ŋkɔnyaɖɔnyakɔsɔksɔ = ŋkɔnyaɖɔnya

 lolo akpa Ŋkɔnyaɖɔnyakɔsɔkɔsɔ = ŋkɔnyaɖɔnya + dɔwɔnyaɖɔnya

 dzɔatsu Ŋkɔnyaɖɔnyakɔsɔkɔsɔ = ŋkɔnyaɖɔnya

 yeye Ŋkɔnyaɖɔnyakɔsɔksɔ = ŋkɔnyaɖɔnya

Nuwɔna 4.4 Ŋkɔnyaɖɔnyakɔsɔkɔsɔwo tutu ɖo

Mitu ŋkɔnyaɖɔnyakɔsɔkɔsɔ si me ŋkɔnya ɖeka le la ɖo le miaƒe hatsotsowo me.

Nyakɔsɔkɔsɔ ƒe Tutuɖo
Nyakɔsɔkɔsɔ ƒe kee nye nu vevitɔ le nyakɔsɔkɔsɔ aɖe me. Eya manɔmee la, 
nyakɔsɔkɔsɔ ma meli o. Nyakɔsɔkɔsɔ vovovowoe ƒoa ƒu wɔa nyagbe. Le kpɔɖeŋu 
me:

Eyi asi me.

Le kpɔɖeŋu sia me la, nya si wode ama lae nye ŋkɔnyakɔsɔkɔsɔ. Nya bubu siwo le 
nyagbe la me siwo womede amae o la nye dɔwɔnyakɔsɔkɔsɔ. Dɔwɔnyakɔsɔkɔsɔ la 
ƒe tae nye yi. Ŋkɔteƒenɔnya ɖeka koe nye ŋkɔnyakɔsɔkɔsɔ la ƒe ta eye dɔwɔnya kple 
teƒefianya tu dɔwɔnyakɔsɔkɔsɔ la ɖo.

Nyakɔsɔkɔsɔwo Zazã
1.	 Wozãa nyakɔsɔkɔsɔwo tsɔna ɖea susuwo gblɔna.
2.	 Wonye nu siwo wozãna vevie le nuƒoƒo kple nuŋɔŋlɔ me.
3.	 Wozãa wo tsɔ naa gbedeasi siwo si gɔmesese le la.
4.	 Wonana be gbedeasiwo alo nyawo me kɔna nyuie.

Nuwɔna 4.5 Nyakɔsɔkɔsɔwo mama ɖe woƒe hawo me

1.	 Mixlẽ nuŋlɔɖi si gbɔna la eye miade dzesi nyakɔsɔkɔsɔ ƒe ha siwo me 
míedzro la dometɔ etɔ ̃aɖewo le eme le miaƒe hatsotsowo me.

2.	 Mite fli ɖe nyakɔsɔkɔsɔ siwo miede dzesi la ƒe tawo te.
Gbe si gbe míeyi ƒuta
Le kɔsiɖa si va yi ƒe nuwuwu la, nye kple xɔñyewo míeɖoe be míayi ɖe ƒuta. 
Ŋdɔ vi aɖe ʋu ŋdi ma eye yame kɔ nyuie hena fefefefe. Le ŋdi kanya la, míefɔ 
nudzroamewo kple aha viviwo kɔ ɖe míaƒe bagiwo me woyɔ eye míedzo yi ɖe ƒu 
ta. Ya fafɛ si nɔ ƒoƒom le ƒua ta la na be míaƒe dzi dze eme nyuie.
Esime míeɖo teti ko la, míenɔ anyi ɖe neti aɖe si ɖo vɔvɔli nyuie la te. Míeɖo 
míaƒe papahũwo ɖe ƒutake si xɔ dzo vie la me eye míenɔ anyi ɖe wo dzi. Ale si 
ɖeviwo nɔ fefe fem le atsiaƒua to eye ame tsitsiwo nɔ tsia ƒum la wɔe be wòdzro 
mí vevie be míage ɖe wo dome. Le ɣeyiɣi aɖewo megbe la, míedzo dze atsiaƒua 
me hedze tsi si fa nyuie la ƒuƒu gɔme dzidzɔtɔe.
Le ŋdɔ me la, míeɖoe be míaɖi ɖe eme eye míeɖu nu siwo le míaƒe bagiawo me 
la. Ƒutsotsoewo ƒe kɔkɔ ɖe kpeawo ŋu ƒe ɖiɖi nya le sesem ŋutɔ. Míezã ƒutakea 
tsɔ tu fefexɔwo eye míeƒo asibɔlu hã le ŋdɔ me.

Nuwɔna 4.6

Mida nyakɔsɔkɔsɔ ƒe ha vovovo siwo miede dzesii va yi (i. ŋkɔnyakɔsɔkɔsɔ, ii. 
dɔwɔnyakɔsɔkɔsɔ, iv. dɔwɔnyaɖɔnyakɔsɔkɔsɔ kple v. ŋkɔnyaɖɔnyakɔsɔkɔsɔ) la 
ɖe tata si gbɔna la dzi le miaƒe hatsotsowo me.

  

Kplanyatɔ kekeake

Kpokploetɔ kekeake

Tata 4.1: Teƒe si woɖee tsoe - https://www.topsypage.com/blog/2019/3/11/diamond-nine-ranking

Migblɔ miaƒe ŋuɖoɖo la na klase la ne miadzro wo me.

https://www.topsypage.com/blog/2019/3/11/diamond-nine-ranking

Nuwɔna 4.7 Nyakɔsɔkɔsɔ ƒe hawo

Miŋlɔ kpɔɖeŋu siwo asɔ la ɖe nyakɔsɔkɔsɔ ƒe tutuɖo siwo gbɔna la gbɔ le miaƒe 
hatsotsowo me. Emegbe la, migblɔ miaƒe ŋuɖoɖoawo na klase la.

1. Ŋkɔnyakɔsɔkɔsɔ Ŋkɔnyakɔsɔkɔsɔ = ŋkɔnya ɖeka

Ŋkɔnyakɔsɔkɔsɔ = ŋkɔnya asitɔnudzinya

2. Dɔwɔnyakɔsɔkɔsɔ Dɔwɔnyakɔsɔkɔsɔ = dɔwɔnyaŋunyakui +dɔwɔnya

Dɔwɔnyakɔsɔkɔsɔ = dɔwɔnya +ŋkɔnya

3. Ŋkɔnyaɖɔnyakɔsɔkɔsɔ Ŋkɔnyaɖɔnyakɔsɔkɔsɔ = ŋkɔnyaɖɔnya

Ŋkɔnyaɖɔnyakɔsɔkɔsɔ = 
ŋkɔnyaɖɔnya+ŋkɔnyaɖɔnya

4. Dɔwɔnyaɖɔnyakɔsɔkɔsɔ Dɔwɔnyaɖɔnyakɔsɔkɔsɔ = dɔwɔnyaɖɔnya

NYAGBEKƆSƆKƆSƆ KPLE EƑE HAWO
Xlẽ nu tso nyagbekɔsɔkɔsɔwo ŋu le adrɛsi si gbɔna la dzi eye mianɔ eveve adzro nu 
si wònye la me. Emegbe la, migblɔ miaƒe ŋuɖoɖo la na klase la: https://byjus.com/
english/clauses/
Nyagbekɔsɔkɔsɔ nye nyawo ƒe ƒuƒoƒo si me nuwɔƒe kple dɔwɔƒe le la. Nuwɔƒe, dɔwɔƒe 
kple fidoƒe tea ŋu nɔa eme. Nɔnɔme ɖeka si le nyagbekɔsɔkɔsɔ ŋu lae nye be ŋkɔnya 
si nye nuwɔla kple dɔwɔnyakɔsɔkɔsɔ la nɔa eƒe tutuɖo me. Dɔwɔnyakɔsɔkɔsɔ la nɔa 
dɔwɔƒe. Kpɔ kpɔɖeŋu siwo gbɔna la:

1.	 Senyo ɖa akplẽ.

2.	 Danye le zɔzɔm.

3.	 Fofonye kua ʋu yia asi me.

Le kpɔɖeŋu etɔãwo katã me la, nuwɔƒe kple dɔwɔƒe le wo me eya ta wo katã nye 
nyagbekɔsɔkɔsɔwo. Wode ama ŋkɔnya siwo le nuwɔƒe la eye woviã nya siwo le 
dɔwɔƒe la ɖe ɖusime.

https://byjus.com/english/clauses/
https://byjus.com/english/clauses/

Nyagbekɔsɔkɔsɔ ƒe Hawo
Nyagbekɔsɔkɔsɔ ƒe ha gã evee li. Woawoe nye nyagbekɔsɔkɔsɔ ɖokuisinɔtɔ kple 
nyagbekɔsɔkɔsɔ ɖokuisimanɔtɔ.

Nyagbekɔsɔkɔsɔ ɖokuisinɔtɔ: Enye nyawo ƒe ƒuƒoƒo si me nuwɔla kple dɔwɔnya le 
la. Ŋkɔnya kple dɔwɔnya nɔa eme, eye gɔmesese nɔa esi le eɖokui si. Nyagbekɔsɔkɔsɔ 
ɖokuisinɔtɔ ƒe kpɔɖeŋu aɖewoe nye esiwo gbɔna:

1.	Míeva.

2.	Senyo yi Denu.

3.	Va!

4.	Àvaa?

Gɔmesese le kpɔɖeŋu siwo va yi la dometɔ ɖe sia ɖe si, eye woate ŋu anɔ wo ɖokuiwo 
si. Susu sia tae woyɔa nyagbekɔsɔkɔsɔ ƒe ha sia be nyagbekɔsɔkɔsɔ ɖokuisinɔtɔ ɖo. 
Woate ŋu ama nyagbekɔsɔkɔsɔ ɖokuisinɔtɔ ɖe hatsotso ene me ku ɖe dɔ si wɔm 
wole la ŋu. Woawoe nye nyatakatɔ, nyabiatɔ, gbeɖetɔ kple seselelãmefiatɔ.

Nyagbekɔsɔkɔsɔ ɖokuisinɔtɔ ƒe hawo ku ɖe woƒe 
wɔƒewo ŋu

Nuwɔna 4.8 Nyagbekɔsɔkɔsɔ ɖokuisinɔtɔ ƒe hawo

Yi ɖe intanɛti dzi nàxlẽ nu tso nyagbekɔsɔkɔsɔ ɖokuisinɔtɔ ƒe hawo ŋu. Gblɔ nu 
siwo ŋu nèke ɖo la na wò nusrɔh̃ati aɖe, emegbe la, mitsɔ miaƒe ŋuɖoɖo la sɔ 
kple nu siwo gbɔna la.
Nyagbekɔsɔkɔsɔ ɖokuisinɔtɔ ƒe ha enee li ku ɖe dɔ si wɔm wole la ŋu. Ha 
siawoe nye: nyatakatɔ, gbeɖetɔ, nyabiatɔ kple seselelãmefiatɔ. Gake le akpa sia 
la, míadzro ha siawo dometɔ etɔ ̃ko me.
1.	 Nyagbekɔsɔkɔsɔ nyatakatɔ: Enye nyagbekɔsɔkɔsɔ si wotsɔna kaa nya ta tso 

nyateƒenya aɖe si si gɔmesese le la ŋu. Wozãnɛ tsɔna kaa nya ta alo naa 
nutsotso tso nyateƒenya aɖe ŋu.
Kpɔɖeŋuwo:

a.	 Akpa medzia vi wòɖia adeɣe o.

b.	 Míaŋlɔ dodokpɔ le Fiɖagbe.

c.	 Dukplɔla la zɔ mɔ.

2.	 Nyagbekɔsɔkɔsɔ gbeɖetɔ: Enye nyagbe si ɖea gbe, fiaa afɔɖoƒe alo ɖoa aɖaŋu 
na ame. Nyagbekɔsɔkɔsɔ gbeɖetɔ mehiã na nuwɔla o. Zi geɖe la, dɔwɔnya 

si wozãna le nyagbekɔsɔkɔsɔ gbeɖetɔ me la nɔa nuwɔnɔnɔme si le fifiɣeyiɣi 
me la me. Le ŋɔŋlɔ me la, nyagbekɔsɔkɔsɔ gbeɖetɔ wua enu kple ɣlidodzesi.
Kpɔɖeŋuwo:

a.	 Dzo!
b.	 Va kaba!
c.	 Nɔ anyi!
d.	 Ƒo ka nam etsɔ!

 Ame ɖokui dodo kpɔ - Ale si mese nusɔsrɔ ̃la gɔme

Àte ŋu ayɔ nyabianya siwo le Eʋegbe me la dometɔ aɖewoa?

3.	 Nyagbekɔsɔkɔsɔ nyabiatɔ: Enye nyagbekɔsɔkɔsɔ si biaa nya la. Esia tea ŋu 
nyea biabia si hiãa ‘ɛ’̃ alo ‘ao’ ƒe ŋuɖoɖo alo biabia si xɔa nutsotso tso nu si 
ame aɖe bu tso nane ŋu la ŋu tsitotsito. Nyagbekɔsɔkɔsɔ nyabiatɔ wua enu 
kple biabiadzesi le ŋɔŋlɔ me.
Woƒe kpɔɖeŋu aɖewoe nye:

a.	 Agbozume nèlea?

b.	 Afi ka yim nèle?

c.	 Ame kae nye wò nufiala?

Le nyagbekɔsɔkɔsɔ ɖokuisinɔtɔwo megbe la, nyagbekɔsɔkɔsɔ ɖokuisimanɔtɔwo 
hã li. Na míadzro wo me.

4.	 Nyagbekɔsɔkɔsɔ ɖokuisimanɔtɔ: Enye nyagbekɔsɔkɔsɔ si metea ŋu nɔa eɖokui 
si abe nyagbe deblibo ene o. Zi geɖe la, eƒe gɔmesese kuna ɖe nyagbekɔsɔkɔsɔ 
ɖokuisinɔtɔ ŋu, eya ta woyɔnɛ be nyagbekɔsɔkɔsɔ ɖokuisimanɔtɔ ɖo. Zi geɖe 
la, wozãa nyablanyawo le nyagbekɔsɔkɔsɔ ɖokuisimanɔtɔ me tsɔna hea 
kadodo dea nyagbekɔsɔkɔsɔ ɖokuisinɔtɔ me. Kpɔɖeŋu aɖewoe nye esiwo 
gbɔna: nenye be…, hafi…, togbɔ be…, …..elabena kple bubuawo.
Kpɔɖeŋuwo

a.	 Nenye be míeyi la, aƒle aŋuti la na mi.
b.	 Togbɔ be eva hã la, mekpe ɖe mía ŋu o.
c.	 Esi Kofi yi afi ma la, ede agble.

Nyagbekɔsɔkɔsɔ siwo te fli le la woe nye nyagbekɔsɔkɔsɔ ɖokuisimanɔtɔwo. 
Nyagbekɔsɔkɔsɔ ɖokuisimanɔtɔ wɔa dɔ vovovowo le nyagbe me; le esia ta la, 
woma wo ɖe ha vovovowo me. Na míadzro haawo me.

Nyagbekɔsɔkɔsɔ ɖokuisimanɔtɔ ƒe hawo
Nyagbekɔsɔkɔsɔ ɖokuisimanɔtɔ ƒe ha etɔẽ li ku ɖe woƒe wɔƒewo ŋu. Woawoe nye 
ŋkɔnyaɖɔnyagbekɔsɔkɔsɔ, ŋkɔnyagbekɔsɔkɔsɔ kple dɔwɔnyaɖɔnyagbekɔsɔkɔsɔ.

1.	 Ŋkɔnyaɖɔnyagbekɔsɔkɔsɔ: Enye nyagbekɔsɔkɔsɔ si ɖɔa ŋkɔnya alo kɔa 
eŋu. Edzea egɔme kple ‘si’ hewɔa dɔ abe ŋkɔnyaɖɔnya ene le nyagbea me. 
Ŋkɔnyaɖɔnyagbekɔsɔkɔsɔwo le nyagbe siwo gbɔna la me:

a.	 Menya ŋutsu si va afi sia.

b.	 Nyɔnu si dzraa ami la va afi sia.

c.	 Tsɔ agbalẽ si nèfi la nam.

Dzesidenya: Nyagbekɔsɔkɔsɔ siwo te fli le la nye ŋkɔnyaɖɔnyagbekɔsɔkɔsɔ.

2.	 Ŋkɔnyagbekɔsɔkɔsɔ nye nyagbekɔsɔkɔsɔ si wɔa dɔ abe ŋkɔnya ene le 
nyagbe me la. Le kpɔɖeŋu me, ewɔa dɔ abe nuwɔla, fidola ene le nyagbe 
me. Ŋkɔnyagbekɔsɔkɔsɔ kple ŋkɔnyaɖɔnyagbekɔsɔkɔsɔ de sɔsɔ ge gake 
le esime ŋkɔnyagbekɔsɔkɔsɔ tea ŋu nɔa ŋkɔnya teƒe le nyagbe me la, 
ŋkɔnyaɖɔnyagbekɔsɔkɔsɔ ɖɔa ŋkɔnya si le nyagbea me la. Ŋkɔnyagbekɔsɔkɔsɔ 
ƒe kpɔɖeŋu aɖewoe nye esiwo gbɔna:

Ŋkɔnyagbekɔsɔkɔsɔ si wɔ dɔ abe nuwɔla ene ƒe kpɔɖeŋu:

a.	 Sukuvi si wɔ dɔ nyuie wu le dodokpɔ me la xɔ nunana.
b.	 Nufiala si gbɔ nyemelɔã nu le o la meva suku egbe o.
Ŋkɔnyagbekɔsɔkɔsɔ si wɔ dɔ abe fidoƒe ene ƒe kpɔɖeŋu:
c.	 Míekpɔ afɔkpa sue si bu la.
d.	 Danye ɖa nuɖuɖu si doa dzidzɔ nam vevie la.
Ŋkɔnyanyagbekɔsɔkɔsɔ siwo le nyagbe (a-b) la nye ŋkɔnyanyagbekɔsɔkɔsɔ si 
le dɔ wɔm abe nuwɔla ene la ƒe kpɔɖeŋu eye esi te wote fli ɖo le kpɔɖeŋu (b-c) 
me la, nye nyagbekɔsɔkɔsɔ si wɔ dɔ abe fidola ene.

3.	 Dɔwɔnyaɖɔnyagbekɔsɔkɔsɔ: Enye nyagbekɔsɔkɔsɔ si wɔa dɔ abe dɔwɔnyaɖɔnya 
ene. Le go bubu me la, eɖɔa dɔwɔnya alo kɔa eŋu le nyagbe me heƒoa nu tso 
ɣeyiɣi, teƒe kple nɔnɔme si me wowɔ nane le la ŋu. Nyagbe siwo gbɔna la ɖe 
dɔwɔnyaɖɔnyagbekɔsɔkɔsɔ fia.

a.	 Eɖo ŋku edzi le ɣeyiɣi si me wòdzo le dɔwɔƒe la.

b.	 Ne míeɖu nu vɔ la, madzo.

Nyagbekɔsɔkɔsɔ siwo te fli le va yi la katã nye nyagbekɔsɔkɔsɔ ɖokuisimanɔtɔwo.

Nuwɔna 4.9 Nu si nyagbekɔsɔkɔsɔ nye

Ɖe nu si nyagbekɔsɔkɔsɔ nye la me le wò gɔmesese nu eye nàgblɔ wò ŋuɖoɖo 
la na klase la.

Nuwɔna 4.10 Nyagbekɔsɔkɔsɔ ƒe hawo

Miɖe nyagbekɔsɔkɔsɔwo me to kpɔɖeŋuwo zazã me le miaƒe hatsotsowo me 
eye miagblɔ miaƒe ŋuɖoɖo la na klase la.

Nuwɔna 4.11 Nyagbekɔsɔkɔsɔ ɖokuisimanɔtɔ ƒe hawo

1.	 Mixlẽ nuŋlɔɖi si gbɔna la eye miaŋlɔ nyagbekɔsɔkɔsɔ ɖokuisimanɔtɔwo ƒe 
ha siwo le eme la ƒe kpɔɖeŋu eveve wotɔxɛwotɔxɛe le miaƒe hatsotsowo me:
a. Ŋkɔnyagbekɔsɔkɔsɔ
b. Ŋkɔnyaɖɔnyagbekɔsɔkɔsɔ
c. Dɔwɔnyaɖɔnyagbekɔsɔkɔsɔ

2.	 Midzro miaƒe ŋuɖoɖowo me kple miaƒe nusrɔh̃ati bubu siwo le klase la. 
Mide dzesi sɔsɔminasɔe kple vovototo siwo le miaƒe ŋuɖoɖoawo me la 
ahadzro wo me loo alo awɔ ɖɔɖɔɖo.

“Esi meŋlɔ nye ŋdɔnuɖuɖu la be ta la, meyi ɖe nuɖuɖudzraƒe la, afi si medo go 
xɔñye ame si nɔ mɔlu ɖum la le. Esime dɔ nɔ wuyem ta la, nye hã meƒle mɔlu la. Le 
mɔlu la ɖuɖu vɔ megbe la, medzo enumake yi takpekpe aɖe si míewɔ le gaƒoƒo eve 
me la. Esi takpekpe la wu enu la, medzo henɔ dzidzɔ kpɔm be nu sia nu wu enu vɔ.”

Nuwɔna 4.12 Nyagbekɔsɔkɔsɔ ƒe kpɔɖeŋuwo

Miŋlɔ nyagbekɔsɔkɔsɔ ƒe ha siwo miesrɔ ̃la dometɔ ɖe sia ɖe ƒe kpɔɖeŋu da ɖi 
le miaƒe hatsotsowo me. Migblɔ nyagbekɔsɔkɔsɔ ƒe ha siwo ƒe kpɔɖeŋu mieŋlɔ 
da ɖi la na klase la.

NYAŊUTIDZESIWO
Nyaŋutidzesiwo nye dzesi siwo míezãna le nuŋɔŋlɔ me tsɔna maa nyagbewo, 
nyakɔsɔkɔsɔwo kple nyagbekɔsɔkɔsɔwo dome be gɔmesese nanɔ wo si la. Wotea 
ŋu ɖea kadodo si le nyawo kple nyakɔsɔkɔsɔwo dome la fiana eye wonana míenyaa 
afi si míagbɔ vie le le nuxexlẽ me la.

Nyaŋutidzesiwo ƒe hawo kple ale si wozãa woe
1.	 Tɔtɔdzesi: (.)

Tɔtɔdzesizazã

a.	 Wozãa tɔtɔdzesi tsɔna wua nyagbe nu.
Kpɔɖeŋu
i.	 Meɖu akplẽ.

ii.	 Akpenɛ dɔ alɔ.̃
b.	 Wozãnɛ tsɔna dea mama nyagbewo dome.

Kpɔɖeŋuwo
i.	 Meyi asi me. Meƒle nuɖuɖu vovovowo.

ii.	 Meyi suku. Mesrɔ ̃agbalẽ.
c.	 Wozãnɛ tsɔna dea dzesi nya aɖe si woto ɖe eme la.

Kpɔɖeŋu: ɖkt., kpɖ.
d.	 Wozãnɛ tsɔna dea dzesi numegbe ƒe nuwuƒe.

Kpɔɖeŋuwo
i.	 Kofi gblɔ be, “Agbalẽxexlẽ dzɔa dzi nam.”

ii.	 Ablavi gblɔ be, “Mede wɔwɔ na Mawu o.”
2.	 Gbɔviedzesi: (,)

Gbɔviedzesizazã
a.	 Wozãa gbɔviedzesi tsɔna dea mama nu siwo yɔm wole ɖekaɖeka la dome; 

nu siawo ate ŋu anye nyakɔsɔkɔsɔwo, nyawo alo nyagbekɔsɔkɔsɔwo.
Kpɔɖeŋuwo
i.	 Meyi asi me ɖaƒle atadi, dze, hɛ, kple aŋuti.

ii.	 Aƒe, ʋu, gasɔ kple anyigba le Afiwɔ si.
b.	 Wozãnɛ tsɔna dea mama ɣletiŋkekewo kple ƒe dome.

Kpɔɖeŋuwo: Wodzim le Siamlɔm 15lia, 1896 le Keta.
3.	 Nyalemegbedzesi: (:)

Nyalemegbedzesizazã
Wozãa nyalemegbedzesi tsɔna ʋua nu siwo tu wo nɔewo ɖe nu, kpɔɖeŋuwo kple 
numeɖeɖewo yɔyɔ ɖekaɖeka nu.

i.	 Nuɖuɖu si dzɔa dzi nam lae nye: akplẽ kple fetridetsi.
ii.	 Agbalẽ siwo mexlẽ la dometɔ aɖewoe nye: Nya zɔzɔ, Fia tsatsala, kple Ku 

le xɔ me.
4.	 Ɣletivitoasike (;)

Ɣletivitoasikezazã
a.	 Wozãnɛ tsɔna maa nyagbekɔsɔkɔsɔ ɖokuisinɔtɔwo dome.

Kpɔɖeŋuwo
i.	 Mexlẽ agbalẽ geɖewo; Ku le xɔ mee do dzidzɔ nam wu.

ii.	 Meyi aƒe me; meyi ɖaɖu nu.
b.	 Edea mama nu siwo yɔm wole ɖekaɖeka la dome.

Kpɔɖeŋuwo: Meyi asi me eye meƒle atikutsetsewo: akɔɖu; aŋuti; pɛya.

5.	 Nyabudzesi (’)
Ŋɔŋlɔdzesi si bu le nya me la ƒe dzesi zazã
Nyaŋutidzesi sia nɔa ŋɔŋlɔdzesi aɖe si(wo) bu le nya aɖe me la teƒe.
Kpɔɖeŋu

i.	 Eʋegbe ’Daganawo
ii.	 Ɖeviwo ƒ’ amebeble menyo o.

6.	 Numegbedzesiwo (“ ”)

Numegbedzesizazã
a.	 Wozãa numegbedzesiwo tsɔna dea dzesi nuƒola alo nyagblɔla aɖe ƒe numegbe 

alo nya si tututu wògblɔ la.
i.	 Seɖudzi gblɔ be, “Mawu ƒe ɣeyiɣie nye ɣeyiɣi nyuitɔ.”

ii.	 Ablavi gblɔ be, “Mele dzodzo ge.”
b.	 Wozãnɛ tsɔna dea dzesi agbalẽwo ƒe tanya le nuŋɔŋlɔ me.

Kpɔɖeŋu: “Fia Tsatsala”, “Agbemɔ”, “Agbezuge ƒe ŋutinya”.

7.	 Fli kpui (-)
Fli kpuizazã
Míezãa fli kpui le xexlẽmedzesi siwo tso blaeve-vɔ-ɖekɛ dzi tsɔ yii la ŋɔŋlɔ me.
Kpɔɖeŋu: blaeve-vɔ-eve, blaetɔ-̃vɔ-etɔ̃

8.	 Nyameɖedzesi ( – )

Nyameɖedzesizazã:
a.	 Wozãnɛ tsɔna fiana be nya si gblɔm wole la le nya si wogblɔ do ŋgɔ la me 

ɖem.
Kpɔɖeŋu: Woado mɔ ato du aɖewo me – duwo abe Ho, Kpando, Xɔxɔe kple 
Peki ene.

b.	 Wogazãa nyaŋutidzesi sia tsɔna fiana be wɔna aɖe yi edzi alo ayi edzi tso 
ɣeyiɣi aɖe va se ɖe ɣeyiɣi bubu dzi.
Kpɔɖeŋuwo

i.	 Dzoɖagbe – Fiɖagbe
ii.	 Ŋdi – fiẽ

c.	 Wogazãa nyaŋutidzesi sia tsɔna fiaa ɖoƒe aɖe va se ɖe ɖoƒe bubu.
Kpɔɖeŋuwo
i.	 1 – 5

ii.	 100 – 500

9.	 Kpɔtɔtɔ ( )

Kpɔtɔtɔzazã
a. Wozãnɛ tsɔna ɖea nya me alo ɖea ŋkɔ bubu si le nya aɖe si la fiana.
Kpɔɖeŋu: Akuvi ƒle atikutsetsewo (aŋuti, akɔɖu kple atɔtɔ)

b. Wozãnɛ tsɔna ɖea nya me alo ɖea ŋkɔ bubu si le nya aɖe si la fiana.
Kpɔɖeŋu

i.	 Agbeko ɖu mɔkeke ɣleti (dzinu) etɔ ̃hafi gbɔ.
ii.	 Danye ɖa mɔlu (mɔli) etsɔ.

10.	Ɖekatiatiadzesi (/)
Wozãnɛ tsɔna ɖea nu ɖeka tiatia le nu eve alo wu nenema dome fiana.
Kpɔɖeŋu: nɔviŋutsu/nɔvinyɔnu, lɔlɔt̃ɔwo/futɔwo, vidada/vidzĩ, akplẽ/te/mɔlu

11.	Ɣlidodzesizazã
Enye nyaŋutidzesi si míezãna tsɔna ɖea seselelãme alo gbeɖeɖe fiana.
Kpɔɖeŋuwo

i.	 Va!
ii.	 Ɖo to!

iii.	 Yi aƒe me!
12.	Bibiadzesi (?)

Biabiadzesizazã
Wozãnɛ le nyagbe siwo nye biabia la ƒe nuwuwu.
Kpɔɖeŋuwo

i.	 Ame kae va afi sia?
ii.	 Èɖu nua?

iii.	 Èkpɔ be Kɔsi gbɔna afi sia?
13.	Nyabudzesi (…)

Nyabudzesizazã
a.	 Wozãnɛ tsɔna dea dzesii be nya aɖe siwo mehiã o la bu le nyagbe alo 

nyakɔsɔkɔsɔ aɖewo me.
kpɔɖeŋu: Edze nuxexlẽ gɔme: “ɖeka, eve, etɔ,̃…”

b.	 Wogazãnɛ tsɔna dea dzesi numegbe ƒe nya aɖe siwo bu la.
 Kpɔɖeuwo: Dzifa gblɔ be, “Meku drɔẽ…” Edzudzɔ nu gbegblẽ la wɔwɔ le 
esime wòkpɔ fofoa wògbɔna.”

Nyatamedzesiwo kple woƒe wɔƒewo
Nyatamedzesi nye dzesi si nɔa ŋɔŋlɔdzesi aɖewo tame si wɔa dɔ tɔxɛ ɖe nya si me 
wòle la yɔyɔ, gɔme sese kple ŋɔŋlɔ dzi la. Wozãa nyatamedzesi le Eʋegbeŋɔŋlɔ kple 
Ghana gbegbɔgblɔ bubu aɖewo ŋɔŋlɔ me. Nyatamedzesi siwo wozãna le Eʋegbe 
me la ƒe kpɔɖeŋu aɖewoe nye esiwo gbɔna:

Tata 4.6: Nyatamedzesiwo ƒe kpɔɖeŋuwo

Gbegbɔgblɔ Nyatamedzesi Nyawo ƒe kpɔɖeŋuwo

Eʋegbe gbekɔkɔdzesi (ˊ): é, í,

gbebɔbɔdzesi (ˋ): ò

ŋɔtimegbedzesi ( ~ ): ã,õ,ũ,ĩ,ẽ

 lé, mí, míe

wò, nà, mà, nè

 hiã, lõ, fũu, lĩ, fiẽ, kplɔ̃

Nyatamedzesiwo ƒe wɔƒewo
Nyatamedzesiwo ƒe wɔƒe aɖewoe nye esiwo gbɔna.

1.	 Wodea vovototo nya siwo ƒe ŋɔŋlɔ nye ɖeka gake wo yɔyɔ kple gɔmesese to 
vovo la dome. Kpɔɖeŋu: wo (ŋkɔteƒenɔnya ame etɔl̃ia xexlẽmegeɖetɔ) kple wò 
(ŋkɔteƒenɔnya ame evelia xexlẽmeɖekɛtɔ)

2.	 Wowɔnɛ be míetea ŋu yɔa nyawo nyuie.

Nuwɔna 4.13 Nyaŋutidzesiwo zazã

1.	 Minɔ eveve miaɖe ale si wozãa nyaŋutidzesi siwo gbɔna lae la me
a.	 tɔtɔdzesi
b.	 gbɔviedzesi
c.	 ɣletivitoasike
d.	 nyameɖedzesi

2.	 Mitsɔ miaƒe ŋuɖoɖoawo sɔ kple ame bubuwo tɔ.

Nuwɔna 4.14 Dɔdeasi si ku ɖe nyaŋutidzesiwo zazã ŋu

Mizã nyaŋutidzesi siwo dze la le nyagbe siwo gbɔna la me le miaƒe hatsotsowo 
me.
1.	 Kasia maɖo ʋudzeƒea la edzo xoxo
2.	 Xɔñyewo Abla Enyo Dzifa kple Kuma asrã mí kpɔ le kɔsiɖa si gbɔna me
3.	 Ŋuɖoɖo deditɔ lae nye blade vɔ ɖekɛ

4.	 Eŋkɔe nye Abla
5.	 Aƒe le dzinyelawo si le kɔƒea me

Nuwɔna 4.15 Nyaŋutidzesiwo zazã le nuŋlɔɖi me

1.	 Mida nyaŋutidzesiwo ɖe teƒe siwo dze la le nuŋlɔɖi si gbɔna la me be 
gɔmesese nanɔ esi.

2.	 Migblɔ susu si ta miezã nyaŋutidzesiawo dometɔ ɖe sia ɖe ɖo la.
Yame ƒe tɔtrɔ ƒe nugbegblẽ le nuɖuɖu ƒe anyinɔnɔ le xexea me godoo la nye kuxi gã 
aɖe na ɖoɖowɔlawo yame ƒe dzoxɔxɔ kple tsimadzamadza ɖe ɖoɖonu le nu gblẽm le 
agblemenukuwo ŋu vevie esia wɔe be nuɖuɖu ƒe anyinɔnɔ le fu ɖem le nuto siwo me 
ŋutetemanɔŋutɔwo le la me kpe ɖe eŋu la yame ƒe tɔtrɔ ƒe metsonuwo ate ŋu agblẽ 
nu le nuto siwo ŋu ŋutete mele o la ƒe gakpɔmɔnunyawo kple nuɖuɖu ƒe anyinɔnɔ ŋu 
ehiã vevie be wowɔa ɖoɖo tso ale si woaɖe kuxi siawo ɖa keŋkeŋ la ŋu

Nuwɔna 4.16 Nyatamedzesiwo zazã

Mizã nyatamedzesi siwo gbɔna la miatsɔ ade vovototo nya siwo sɔ le ŋɔŋlɔ me 
la dometɔ eveve dome wotɔxɛwotɔxɛe le miaƒe hatsotsowo me.
1.	 Gbekɔkɔdzesi
2.	 Gbebɔbɔdzesi
3.	 Ŋɔtimegbedzesi

AGBALẼ SIWO WOAXLẼ KPLE VIƉIO SIWO 
WOAKPƆ
•	 Kpɔ viɖio si le adrɛsi si gbɔna la dzi la eye nàxlẽ nu tso nyakɔsɔkɔsɔ ƒe hawo ŋu:
•	 https://youtu.be/iKQg9_dvhuw
•	 Xlẽ nu siwo le adrɛsi si gbɔna la dzi la be nàgasrɔ ̃nu tso nyakɔsɔkɔsɔ ƒe hawo ŋu. https://

chompchomp.com/terms/phrase.pdf
•	 Xlẽ nu tso nyagbekɔsɔkɔsɔ kple woƒe hawo ŋu le adrɛsi si gbɔna la dzi.
•	 https://catalogimages.wiley.com/images/db/pdf/0764563939.excerpt01.pdf.
•	 Xlẽ nu si le adrɛsi si gbɔna la dzi la be nàgatu wò nunya ɖo.
•	 https://www.grammarly.com/blog/grammar/clauses/.
•	 Xlẽ nu tso ŋkɔnyaɖɔnyagbekɔsɔkɔsɔ kple woƒe hawo ŋu le adrɛsi si gbɔna la dzi:
•	 https://www.unr.edu/writing-speaking-center/writing-speaking-resources/relative-

clauses-pronouns-adverbs.
•	 Xlẽ nu si le adrɛsi si gbɔna la dzi la be nàgasrɔ ̃nu tso ɖekatiatiadzesi abe nyaŋutidzesi 

ene ŋu. https://byjus.com/english/slash/.

https://youtu.be/iKQg9_dvhuw
https://chompchomp.com/terms/phrase.pdf
https://chompchomp.com/terms/phrase.pdf
https://catalogimages.wiley.com/images/db/pdf/0764563939.excerpt01.pdf
https://www.grammarly.com/blog/grammar/clauses/
https://www.unr.edu/writing-speaking-center/writing-speaking-resources/relative-clauses-pronouns-adverbs
https://www.unr.edu/writing-speaking-center/writing-speaking-resources/relative-clauses-pronouns-adverbs
https://byjus.com/english/slash/

1.	 Ɖe nu si nyakɔsɔkɔsɔ nye la me le wò gɔmesese nu.
2.	 Ŋlɔ nyakɔsɔkɔsɔ ƒe ha ene aɖe siwo le Eʋegbe me la da ɖi eye nàna wo 

dometɔ ɖe sia ɖe ƒe kpɔɖeŋu eveve.
3.	 Ŋlɔ nyagbe eve da ɖi eye nàde dzesi nyakɔsɔkɔsɔ ƒe ha etɔ ̃aɖe siwo wozã 

le wo me la.
4.	 Ɖe nu si nyagbekɔsɔkɔsɔ nye la me le wò gɔmesese nu.
5.	

a.	 Ŋlɔ nyagbekɔsɔkɔsɔ ƒe ha eveawo da ɖi eye nàƒo nu tso wo ŋu kpuikpuikpui.

b.	 Ŋlɔ nyagbe eveve nàtsɔ aɖo kpe ŋuɖoɖo si nèna le 5(a) la dzi.

6.	
a.	 Xlẽ nuŋlɔɖi si gbɔna la, de dzesi nyagbekɔsɔkɔsɔ ɖokuisimanɔtɔ siwo le eme 

la eye nàŋlɔ wo da ɖi.

b.	 De dzesi dɔwɔnyaɖɔnyagbekɔsɔkɔsɔ ƒe kpɔɖeŋu eve le nuŋlɔɖi la me eye 
nàŋlɔ wo da ɖi.

Esi mege ɖe xɔa me la, mede dzesi nutata nyakpɔ siwo nutala si melɔ ̃vevie la ta 
ɖe gliawo ŋu la. Esi wònye be mesrɔ ̃nu tso blemanya siwo ku ɖe nutatawo ŋu ta 
la, mede dzesi atsiã si le eme la zi ɖeka. Togbɔ be aŋɔ siwo wozã la meklẽ o hã la, 
nu si wodi be woagblɔ la dze si ɖeka. Esi wònye nutatawo doa dzidzɔ nam ta la, 
nutata la ge ɖe ʋu me nam zi ɖeka. Esi menɔ ŋku lém ɖe nutataawo ŋu nyuie la, 
mekpɔ ame si tae la ƒe ŋkɔdzesi le nutata la ƒe dzogoe ɖeka dzi.

7.	 Ŋlɔ nyaŋutidzesi siwo le Eʋegbe me la dometɔ atɔ ̃da ɖi.
8.	 Zã nyaŋutidzesi siwo nèŋlɔ la dometɔ etɔ ̃ aɖewo nàtsɔ atu nyagbewo ɖo 

wotɔxɛwotɔxɛe.
9.	 Ɖe nu si nyatamedzesiwo nye la me le wò gɔmesese nu.
10.	Ŋlɔ nya eve aɖe siwo xɔa nyatamedzesiwo la da ɖi eye nàzã nyaawo atsɔ atu 

nyagbe etɔ ̃aɖewo ɖo le ɖokuiwò si.

GBEŊUTISE
Nyadutsotso, Nuƒogɔmeɖeɖe kple Nuŋlɔɖigɔmeɖeɖe

NUƲUƲU
Akpa sia ku ɖe nyadutsotso kple gbegɔmeɖeɖe ŋu. Le nyadutsotso ƒe akpa dzi la, 
àsrɔ ̃nu tso nyadutsotso ƒe ha aɖewo kple ale si nàtso nyadu aɖewoe la ŋu. Nunya 
kple aɖaŋu siwo asu asiwò la akpe ɖe ŋuwò be nàte ŋu ade dzesi nyadutsotso ƒe 
hawo eye nàtso nyadu le Eʋegbe me. Akpa sia agadzro nuŋlɔɖigɔmeɖeɖe tso gbe 
ɖeka me yi ɖe gbe bubu me me. Ana nàte ŋu aɖe nuŋlɔɖi gɔme tso Iŋlisigbe me ayi 
ɖe Eʋegbe me. Míadzro gbegɔmeɖeɖe ƒe hawo abe nyaɖenyanu ƒe gbegɔmeɖeɖe, 
gbegɔmeɖeɖe akuakua, nyadoɖenyadzi gbegɔmeɖeɖe kple bubuawo ene me. 
Nusɔsrɔ ̃ la awɔe be nunya kple aɖaŋu si akpe ɖe ŋuwò be nàte ŋu ade dzesi 
nuŋlɔɖigɔmeɖeɖe ƒe hawo eye nàɖe nuŋlɔɖiwo gɔme tso gbe bubu me yi Eʋegbe 
me la nasu asiwò.

NYATI VEVIWO

•	 Dɔwɔƒelɛta nye lɛta si woŋlɔna na dɔnunɔlawo alo dɔwɔlawo ŋlɔna na wo nɔewo tso 
dɔ si wɔm wole la ŋu.

•	 Xɔlɔl̃ɛta nye lɛta si woŋlɔna na ame ƒe ƒometɔwo, xɔlɔw̃o alo zɔhɛwo.
•	 Nyadutsotso nye mɔ si dzi nuŋlɔla tona ɖea eƒe susu gblɔna to nuŋɔŋlɔ me la.
•	 Nuƒoŋɔŋlɔ nye susu alo gbedeasi si le ame aɖe si la gbɔgblɔ na amewo to eŋɔŋlɔ me.
•	 Gbegɔmeɖeɖe nye gɔmesese si le nuŋlɔɖi alo nuƒo aɖe si la gɔme ɖeɖe tso gbegbɔgblɔ 

ɖeka me yi bubu me.

NYADUTSOTSO
Nyadutsotso nye mɔ si dzi nuŋlɔla tona ɖea eƒe susu gblɔna to nuŋɔŋlɔ me. 
Nyadutsotso ƒe ha enee li. Woawoe nye nuɖɔnyadu, nyatonyadu, numeɖenyadu 
kple nyahenyadu. Le nuŋɔŋlɔ nyuitɔ me la, nuŋlɔlawo tea ŋu wɔa nyadutsotso 
siawo ƒe akpa aɖewo ŋu dɔ le nyadu ɖeka tsotso me.

Nyadutsotso ƒe hawo
Nyadutsotso ƒe ha gã enee li. Esiawoe nye: nuɖɔnyadu, nyatonyadu, numeɖenyadu 
kple nyahenyadu.

Nuɖɔnyadu
Nyadu ƒe ha sia biana tso nusrɔl̃awo si be woaɖɔ nane. Etea ŋu nyea amegbetɔ, 
teƒe, nuteƒekpɔkpɔ, seselelãme, nɔnɔme kple bubuawo. Le kpɔɖeŋu me, ne wobe 
nàtso nyadu aɖɔ ƒowòmetɔwo alo mia de la, nyadu si nàtso la anye nuɖɔnyadu. Eƒe 
kpɔɖeŋu aɖee nye esi gbɔna.

Míaƒe ƒome
Nye kple dzinyelawo míele aƒe sue aɖe me. Aƒe la le sue gake enya kpɔ ŋutɔ. Abɔ gã aɖe 
le eme. Dɔwɔwɔ le abɔa me la doa dzidzɔ nam gake nɔvinye nyɔnu melɔã dɔwɔwɔ le eme 
o. Elɔã agbalẽxexlẽ boŋ. Exlẽa agbalẽ ŋdi, ŋdɔ kple fiẽ siaa.
Metsɔa agblemenuku siwo katã mekpɔ le abɔa me la naa danye kple fofonye. Wolɔã 
nuɖaɖa le dzodoƒe sue si le aƒea me la. Melɔã agblemenukuwo katã ɖuɖu gake ɖewo 
koe nɔvinye nyɔnu la lɔã ɖuɖu. Míeɖua ŋdinu kple fiẽnu ɖekae. Míeƒoa nu; míekoa 
nu. Emegbe la, nɔvinye nyɔnu la klɔa agbawo. Le fiẽ me la, fofonye ƒoa ha vovovowo. 
Danye wɔa dɔ le kɔmpita dzi. Mekpɔa tivi eye nɔvinye nyɔnu la xlẽa agbalẽ.
Le esia wɔwɔ vɔ megbe la, míemlɔa anyi. Dzinyelawo memlɔa anyi kaba o gake nye 
kple nɔvinye nyɔnu la míemlɔa anyi kaba. Medi be madɔ alɔ ̃gake nɔvinye nyɔnu la di 
be yeaxlẽ agbalẽ.

Nyatonyadu
Esia nye nyadu siwo kuna ɖe ame aɖe ƒe nuteƒekpɔkpɔ aɖe gbɔgblɔ ŋu. Nuŋlɔla la 
gblɔa ale si nua dzɔe wòkpɔ la. Wofiaa nyadu sia to ŋutinyagbɔgblɔ ƒe aɖaŋuwo 
zazã me. Le kpɔɖeŋu me, nenye be etso nyadu tso gbe si gbe nèyi suku si nèle fifia 
la me zi gbãtɔ la ŋu alo tso wɔna si teƒe nèkpɔ kpɔ la ŋu la, ekema nyatonyadue ma 
nètso. Le nyadu sia me la, àgblɔ nu siwo teƒe nèkpɔ le sukua alo wɔna la teƒe la.

Numeɖenyadu
Nyadu sia hiãna be nusrɔl̃awo naku nu gɔme, ada nutsotso siwo ŋu woke ɖo la kpɔ, 
aɖe susu aɖe gɔme, eye woadzro nu siwo ŋu woke ɖo me kpokploe wo me nakɔ 
nyuie. Nyadutsotso sia hiãna be nuŋlɔla naɖe susu vovovo siwo ku ɖe nyati aɖe 
ŋu la gɔme ale si nedze la. Enaa nutsotso tso nyati si ŋu nyadu la ku ɖo la ŋu. Le 
kpɔɖeŋu me, nenye be wole nyadu tsom tso Ghana ƒe ɖokuisixɔxɔ ŋu la, nuŋlɔla 
la aƒo nu tso blemanudzɔdzɔ siwo ku ɖe Ghana ƒe ɖokuisixɔxɔ, ame vevi siwo wɔ 
kalẽ, gbe si gbe dukɔa xɔ ɖokuisi, nu siwo yi edzi le ɖokuisixɔxɔ la vɔ megbe kple 
bubuawo ŋu.

Nyahenyadu
Nyadu ƒe ha sia hiã nutsotso vevi akuakua si de to, si ŋu woke ɖo to nugɔmekuku me 
la zazã atsɔ aɖo kpe nyati si dzi wode alo si ŋu wotsi tsitre ɖo la. Ele be nyadutsola 
la nagblɔ eƒe nyawo eme nakɔ. Le kpɔɖeŋu me, ‘nyɔnu siwo le dukɔa ƒe dɔwɔƒe 
gãwo nu la sea ame gɔme alo lɔã ame wu esiwo nye ŋutsuwo.’ Nyati sia hiã be 
nusrɔl̃a naƒo nu tso eƒe susu ku ɖe nyatia ŋu to nyateƒewo zazã me. Le esia wɔwɔ 
me la, wotsia tsitre ɖe nyatia ŋu alo dea edzi.
Nyahenyadu ƒe nyati aɖewo
a.	 Ame siawo dometɔ kae le vevie wu: nufiala kple ɖɔkita?
b.	 Ame siawo dometɔ kae le vevie wu: agbledela kple xɔtutuŋutinunyala.
c.	 Wɔ tiatia le suku si me wokpɔa nusrɔl̃awo dzi eye mlɔƒe le wo si kple esi me 

nusrɔl̃awo tsoa aƒe me yia suku la dome. Ɖe susu si ta nèwɔ tiatia ma ɖo la me.
d.	 Suku siawo dometɔ kae nèlɔ ̃wu? Suku si me nyɔnuviwo alo ŋutsuviwo ɖeɖe le 

kple suku si me nyɔnuviwo kple ŋutsuviwo le la.

Nyadu ƒe tutuɖo
Nyadutsotso le akpa gã etɔ ̃me. Akpa siawoe nye nuʋuʋu, nyadu la ŋutɔ tsotso kple 
taƒoƒo.

Nuʋuʋu
Nyadu la nu ʋuʋu: dze egɔme kple biabia, nutsotsonana, alo nya aɖe si ahe nuxlẽla 
la ƒe susu ɖe nyadu la ŋu la. Na nutsotso vevi siwo wòle be nuxlẽlawo nànya tso 
nyati la ŋu do ŋgɔe la.

Nyadu la ŋutɔ tsotso
Akpa sia mee wodzroa nyati la me, ƒoa nu tso eŋu, tsia tsitre alo dea edzi le.
Le afi sia la, ŋlɔ nyatinyagbewo, susu vevi siwo ɖo kpe akpa si dzi nède la eye nàzã 
kpɔɖeŋuwo atsɔ aɖo kpe wo dzi. Nu siwo gbɔna la ate ŋu anye nu siwo woawɔ le 
nyahenyadu tsotso me.
•	 Ŋlɔ nyagbe si ado abɔgɛ kple boɖeɖe si agakplɔe ɖo la.
•	 Ŋlɔ susu bubu si agaɖo kpe akpa si dzi nède la dzi eye nàɖe eme.
•	 Ŋlɔ nyagbe si ado abɔgɛ kple boɖeɖe si agakplɔe ɖo la.
•	 Ŋlɔ nyatinyagbe na susu siwo atsi tsitre ɖe akpa si dzi nède la ŋu.

•	 Ɖe nyati la me eye nàɖo kpe edzi kple kpɔɖeŋu aɖewo. Da asi ɖe nyati la ƒe akpa 
si dzi nède la dzi.

•	 Da afɔkli susu siwo ku ɖe akpa si dzi mède o la ŋu eye nàzã nyagbe si ado abɔgɛ 
kple nyabo si wu nyadua nu la.

Taƒoƒo
Taƒoƒo nye akpa si nuŋlɔla la ƒoa eƒe nyadua ta le. Woate ŋu azɔ afɔɖoƒe siwo 
gbɔna la dzi le taƒoƒoa me.
•	 To nyati veviawo ɖe eme.

•	 Gbugbɔ akpa si dzi nède la gblɔ.

•	 Ŋlɔ nyataƒonyagbe la.

Nuwɔna 5.1 Nyahenyaduwo

1.	 Ɖe nu si nyahenyadu nye la gɔme le wò susu nu eye nàƒo nu tso eƒe 
dzesidenuwo ŋu.

2.	 Bu ta me tso nyahehe aɖe si teƒe nèkpɔ kpɔ la ŋu. Nu ka ŋu nyahehe la ku 
ɖo? Nu kawo wogblɔ tso nyati si ŋu nyahehe la ku ɖo la ŋu? Aleke wowu 
nyahehe la nue?

Nuwɔna 5.2 Fefewɔwɔ

Minɔ eveve miahe nya tso nyati sia ŋu: “Modzakatsaɖiƒeyiyi kple xɔlɔw̃o nyo 
wu agbalẽsɔsrɔ”̃. Le nyahehea me la, ame ɖeka nede nyati la dzi eye ame evelia 
natsi tsitre ɖe nyati la ŋu.

Nuwɔna 5.3 Nyadutsotso

1.	 “Sukuvi siwo si mlɔƒe le le sukua me la nyaa agbalẽ wu esiwo tsoa aƒe me 
yia suku la.” Tso nyahenyadu si ƒe didime anye nya 350 la eye nàtsi tsitre 
ɖe nyati la ŋu loo alo nàde edzi. Ƒo nu tso wò ŋuɖoɖo la ŋu na klase la.

2.	 Midzro susu siwo ta miadi be woatsi tsitre ɖe tomenu xɔasiwo kuku ɖe 
madzemadze dzi ŋu loo alo womatsi tsitre ɖe eŋu o la me le miaƒe hatsotsowo 
me. Milé ŋku ɖe akpa si dzi miede la ƒe wɔƒewo ɖe gakpɔmɔnunyawo, 
hadomegbenɔnyawo kple nuto bliboa katã dzi la ŋu.

Nuwɔna 5.4 Nutsotsonana

Nenye be miele to ɖom hatsotso bubuwo ƒe ŋuɖoɖowo la, minɔ biabia siwo 
gbɔna la ŋu bum:

a.	 Aleke nyati la wɔ dɔ ɖe susu siwo wobu kple nya siwo gblɔm wole la 
dzii?

b.	 Bu ale si woƒo nu tso nyati siwo tsi tsitre ɖe akpa si dzi wode la ŋu la 
ŋu. Woƒo nu tso eŋuti nyuiea? Nu ka ta nèbe wowɔe nyuie alo womewɔe 
nyuie o ɖo?

c.	 Kuxi kawoe le nya siwo wogblɔ la ŋu?
d.	 Aleke kuxi sia wɔ dɔ ɖe woƒe nyadu la dzii?
e.	 Aleke woƒe seselelãme wɔ dɔ ɖe nyadu bliboa ƒe gɔmesese dzii?

NUƑOŊƆŊLƆ KPLE NUMEƉENYADUTSOTSO 
TSO NYATI AƉE ŊU BE WOADE  
NYADZƆDZƆGBALẼWO ME
Nu si nuƒoŋɔŋlɔ kple numeɖenyadutsotso tso nyati aɖe ŋu be woade 
nyadzɔdzɔgbalẽwo me la nye.

Nuƒoŋɔŋlɔ
Nuƒoŋɔŋlɔ nye mɔ si dzi amewo tona ɖea woƒe susu alo gbedeasi si le wo si la 
gblɔna na nuxlẽla to nyawo kple nyaŋutidzesiwo zazã me. Nuƒoŋɔŋlɔ meto vovo fũu 
tso nyatonyadutsotso gbɔ o.
Numeɖenyadu si wotsona tso nyati aɖe ŋu be woade nyadzɔdzɔgbalẽwo me

Enye nyadu si wotsona be wòaɖo ame geɖewo gbɔ woaxlẽ to nyadzɔdzɔkakadɔwɔƒewo 
zazã me. Nyadzɔdzɔkakadɔwɔƒe siawo lɔ esiwo taa nyadzɔdzɔgbalẽ, magaziniwo kple 
bubuawo ɖe eme.

Ɖoɖo siwo dzi wozɔna le nuƒoŋɔŋlɔ me
Ne èbu ame siwo nèle nua ŋlɔ ge na la ŋu vɔ la, tia nyati la, di nu siwo ŋu nàƒo nu le 
la eye nàŋlɔ ɖoɖo si dzi nàzɔ ɖo la. Emegbe la, dze nyadu la ŋɔŋlɔ gɔme azɔ.

Nuƒoŋɔŋlɔ ƒe tutuɖo
Ele be nuƒoŋɔŋlɔ la nanɔ akpa ene siwo gbɔna la me:
1.	 Agoododo

Nu gbãtɔ si dze be nàwɔ lae nye gbedodo na nyaselawo kple ɖokuiwò nu 
ɖeɖe. Do wòezɔ na nyaselawo tɔxɛe. Le kpɔɖeŋu me: Xɔñye lɔlɔw̃o, Nɔvinye 
Ghanatɔwo, Bubumewo, Tɔgbuiwo kple Mamawo, kple bubuawo.

2.	 Nuʋuʋu
Le ɖoƒe sia la, ʋu nyati la nu na wò nyaselawo. Le kpɔɖeŋu me, meva mia gbɔ ŋdɔ 
sia be maƒo nu tso nu siwo míewɔ ku ɖe aʋa si míeho ɖe nu manyomanyowɔwɔ 
ŋu la ŋu na mi.

3.	 Nuƒo la ŋutɔ ŋɔŋlɔ
Le akpa sia la, ele be nànya nu tso nyati si ŋu nèle nu ƒo ge le la ƒe akpa sia 
akpa ŋu. Ɖoƒe siae nàƒo nu tso nyatia ŋuti memie le.

4.	 Nuwuwu
Zi geɖe la, dze agbagba be yewu nuƒoa nu kple nu si ŋu nuxlẽlawo anɔ ŋugble 
dem le la le nuwuwu la. Le kpɔɖeŋu me: Meƒo nu tso nu siwo míewɔ tso 
asrãdɔnutsitsi kple míaƒe wɔƒewo le asrãdɔ ƒe kaka nu tsitsi le míaƒe du gãwo 
me la ŋu. Enye míaƒe mɔkpɔkpɔ be dukɔmevi ɖe sia ɖe natsɔ ɖe le asrãdɔnutsitsi 
le míaƒe nutowo me me.

Nuwɔna 5.5 Nuƒo ƒe Dzesidenuwo

Dzro nuƒo ƒe dzesidenuwo me to tata si gbɔna la zazã me.

Tata 5.1: Teƒe si woɖee le: https://uk.pinterest.com/pin/482096335126092769/

Nuwɔna 5.6 Dzesidede nuƒoŋɔŋlɔ ƒe tutuɖo

Minɔ eveve miadzro nuƒo si gbɔna la ƒe tutuɖo me. Mide dzesi agoododo kple 
nuʋuʋu, nuƒoa ŋutɔ kple nuwuwu le eme. Migblɔ miaƒe ŋuɖoɖo la na klase la 
be miadzro eme.
Nufialawo kple xɔñye veviwo,
Medo ŋdi na mi! Egbee nye lãmesẽmenɔnɔ ƒe ŋkeke si woɖo anyi heɖuna le xexea me 
godoo. Nye, Kɔsivi Aƒetɔgbɔ, maƒo nu na mi tso kamedede edziedzi ƒe vevinyenyewo 
ŋu. Hafi amewo nanɔ lãmesẽ me la, ele be woanye ame siwo dea kame ɣeawo 
katã ɣi. Agbe siwo nɔm míele le egbeŋkekewo me kple nu geɖe siwo zãm míele la 
wɔe be míete ŋu le kame dem abe ale si dze ene o. Nu siawo le fu ɖem na míaƒe 
lãmesẽmenɔnyawo. Mehiã be kamedewɔnawo nasẽ ŋu nenema gbegbe hafi ado míaƒe 
lãmesẽmenɔnɔ ɖe ŋgɔ o. Míate ŋu ado míaƒe lãmesẽmenɔnɔ ɖe ŋgɔ nenye be míetsɔ 
kamedede wɔ míaƒe gbe sia gbe ’gbenɔnɔ ƒe akpa aɖe. Wogblɔna be nugɔmedzedze 
koe sesẽna. Eya ta xɔñyewo, mina míadze egɔme egbe eye abɔ megaku mí o.

Numeɖenyadu si wotsona tso nyati aɖe ŋu be 
woade nyadzɔdzɔgbalẽwo me la tsotso
Afɔɖoƒe siwo dzi wozɔna le numeɖenyadu si wotsona tso nyati aɖe ŋu be woade 
nyadzɔdzɔgbalẽwo me la woe nye esiwo gbɔna.

1.	 Tia nyati la. Ele be nyati la nanye nu si ŋu woate ŋu aƒo nu le le nyadutsotso 
ɖeka me.

2.	 Bu ta me tso ame siwo nèle nua ŋlɔ ge na la ŋu. Nu ka woadi be yewoanya tso 
nyati la ŋu?

3.	 Xɔ nutsotsowo tso nyati la ŋu.

4.	 Ŋlɔ ɖoɖo si dzi nàzɔ ɖo la.

5.	 Tso nyadu la.

6.	 Xlẽ nyadu la to eme.

Nuwɔna 5.7 Numeɖenyadu si wotsona tso nyati aɖe ŋu be woade 
nyadzɔdzɔgbalẽwo me ƒe dzesidenu

Dzro numeɖenyadu si wotsona tso nyati aɖe ŋu be woade nyadzɔdzɔgbalẽwo 
me la ƒe dzesidenuwo me to tata si gbɔna la zazã me.

Tata 5.2: Teƒe si woɖee le-https://uk.pinterest.com/pin/482096335126092769/

Numeɖenyadu si wotsona tso nyati aɖe ŋu be woade nyadzɔdzɔgbalẽwo me la 
ƒe kpɔɖeŋu

Degbewo ƒe Vevinyenye le Nusɔsrɔ ̃me
Abe nusrɔl̃a siwo le sekendrisuku ene la, ne miele nu ƒom kple miaƒe ƒometɔwo alo 
mia xɔlɔw̃o la, miedoa gbe bubu eye ne miele nu srɔm̃ le sukuxɔ me la, miegadoa 
gbe bubu. Ɖe miebu ta me tso mia degbe ƒe vevinyenyewo le sukudede me ŋu kpɔa?
Nugɔmekuku ɖee fia be nusrɔl̃a siwo tea ŋu doa wo degbewo nyuie la wɔa dɔ nyuie 
wu, vevietɔ le nusɔsrɔ ̃siwo ku ɖe nuxexlẽ kple nuŋɔŋlɔ ŋu la me. Ele alea elabena 
mía degbewo nyea gɔmeɖokpe na gbesɔsrɔ ̃ƒe aɖaŋu siwo wɔnɛ be míetea ŋu srɔã 
gbegbɔgblɔ bubuwo eye míesea nusɔsrɔ ̃vovovowo gɔme.
Kpe ɖe eŋu la, mía degbe nyanya wɔnɛ be míesea míaƒe dekɔnuwo kple domenyinuwo 
ƒe wɔnawo gɔme eye míedea dzesi ame si ƒomeviwo míenye la. Gbegbɔgblɔ nye 
dekɔnu ƒe akpa vevi aɖe. Nusrɔl̃a siwo tea ŋu doa wo degbewo la nyaa nu tso woƒe 
dekɔnu ŋu eye wodea dzesi woƒe dzɔtsoƒewo.
Gawu la, nugɔmekuku gaɖee fia be nusrɔl̃a siwo doa wo degbe memie la ƒe susu tea 
ŋu ɖana. Wotea ŋu léa nu ɖe ta me, bua ta me deto tso ale si woaɖe kuxiwo ɖa la 
ŋu. Ele alea elabena zi geɖe la, degbewo lia ke ɖe nusrɔl̃awo ƒe susu me si wɔnɛ be 
woƒoa nu nyuie eye woɖea susu nyuie.
Le nuwuwu la, degbewo zazã le vevie hena dzidzedzekpɔkpɔ le agbalẽsrɔñyawo 
me, sidzedze ame si ƒomeviwo míenye kple susu ƒe tenunɔnɔ. Abe nusrɔl̃a siwo le 
sekendrisuku ene la, ele vevie be mia degbewo dodo nanye dada na mi le esime 
miegale gbegbɔgblɔ srɔm̃ eye miele hehe xɔm hena dɔ siwo miava wɔ la wɔwɔ.

Nuwɔna 5.8 Numeɖenyadu si wotsona tso nyati aɖe ŋu be woade 
nyadzɔdzɔgbalẽwo me alo nuƒoŋɔŋlɔ

Le miaƒe hatsotsowo me la, miŋlɔ nuƒo alo mitso numeɖenyadu si wotsona tso 
nyati aɖe ŋu be woade nyadzɔdzɔgbalẽwo me la tso nyati si gbɔna la ŋu: Tɔtrɔ 
siwo va míaƒe sukua me. Miaƒe nyadu la nenye boɖeɖe etɔ ̃teti. Mikpɔ egbɔ be 
dzesidenu siwo katã ŋu míeƒo nu le la le miaƒe nyadu la me. Midzra ɖo miaxlẽ 
miaƒe nyadu la na klase la hena emedzodzro.

DƆWƆƑELƐTA KPLE EƑE DZESIDENUWO
Ame ɖokui dodo kpɔ - Ale si mese nusɔsrɔ ̃la gɔme
Hafi míayi edzi asrɔ ̃nu tso lɛta ƒe hawo ŋu la, ŋlɔ nyadu ƒe ha eneawo kple woƒe 
dzesidenuwo da ɖi le ɖokuiwò si.

Dɔwɔƒelɛta
Dɔwɔƒelɛta nye lɛta si woŋlɔna na dɔnunɔlawo alo enye lɛta si dɔwɔla ŋlɔna na wo 
nɔewo tso dɔ si wɔm wole la ŋu. Wonɔa ɖoɖo tɔxɛwo nu. Lɛta siawo zɔna ɖe ɖoɖo 
tɔxɛ aɖe nu eye wozãa gbe si ɖea bubu fiana la le eme.

Míezãa dɔwɔƒelɛta ne míedi be míagblɔ nya aɖe na ame siwo le dɔ aɖe nu le 
dɔwɔƒewo la. Ame siawo ƒe kpɔɖeŋu aɖewoe nye Sukutatɔ, Agbalẽmetola, 
Dɔnunɔla, Osɔfo, Dumegã, Fiawo, Nuto Sue Dziɖutakpehamenɔla, Mɔmefiawo, 
Sewɔtakpekpemenɔla kple bubuawo.

Dɔwɔƒelɛtaŋɔŋlɔ ƒe aƒɔɖoƒe
1.	 Dze egɔme kple agoododo na ame si nèle agbalẽ la ŋlɔm na la. Kpɔɖeŋu: “Sukutatɔ 

bubutɔ,”, “Dɔmegã bubutɔ,”, “Nufiala bubutɔ,”, “Sewɔtakpekpemenɔla bubutɔ,”.

2.	 Zã gbe siwo aɖe bubu fia la.

3.	  Zɔ ɖe ɖoɖo tɔxɛ aɖe dzi; ŋlɔ agbalẽŋlɔla ƒe adrɛsi, nyati la ƒe totoɖeme, 
ɣletiŋkeke, agbalẽxɔla ƒe adrɛsi.

4.	  Zã gbe si ɖe amebubu fia, gbeŋutisewo kple nyaŋutidzesiwo nyuie.

5.	 Ŋlɔ wò lɛta la ƒe xexlẽmedzeside tɔxɛ ɖe agbalẽa dzi ne ehiã.

6.	 Wu lɛta la nu kple “Nye” eye nàŋlɔ wò ŋkɔdzesi kple ŋkɔwòwo katã.

Dɔwɔƒelɛta ƒe dzesidenuwo
Dɔwɔƒelɛta ƒe dzesidenuwoe nye esiwo gbɔna
1.	 Agbalẽŋlɔla ƒe adrɛsi: Nu siae nye nu gbãtɔ le lɛta la ŋɔŋlɔ me. Ŋlɔ wò adrɛsi 

ɖe agbalẽ la ƒe ɖusikpa dzi le dziƒo. De dzesii be ku ɖe nɔnɔme si me nèdi be lɛta 
la nenɔ ŋu la, àte ŋu aŋlɔ adrɛsi la ɖe agbalẽ la ƒe miakpa dzi le dziƒo.

2.	  Ɣletiŋkeke: Esiae nye ŋkeke si nèŋlɔ agbalẽ la.
3.	 Agbalẽxɔla ƒe adrɛsi: Ŋlɔ agbalẽxɔla ƒe ɖoƒe kple adrɛsi ɖe fli si le wò adrɛsi la 

te le miame.
4.	 Agoodoƒe: Zã agoododo si dze la (Sukutatɔ bubutɔ, Mɔmefia bubutɔ, Nutodzikpɔla 

bubutɔ, Nuto Sue Dziɖutakpehamenɔla bubutɔ)
5.	 Nyati la ƒe totoɖeme: To nyati si ŋu nèle nu ƒom le la ɖe eme. Dze agbagba be 

nu si ŋu nèle nu ƒom le la ɖe dzesi le totoɖeme la me.
6.	 Nuʋuʋu: Ʋu lɛta la nu. Nuʋuʋu la nenɔ kpokploe eye neɖe susu si ta nèle lɛta 

la ŋlɔm ɖo la ɖe go.
7.	 Lɛta la ŋutɔ ŋɔŋlɔ: Nyati ɖe sia ɖe nenɔ nyabo ɖeka me. Nenye be nyatiwo le 

nyabowo me la, enana be agbalẽxɔla la sea nu siwo nègblɔ la gɔme nyuie.
8.	 Taƒoƒo: Le lɛta ƒe taƒoƒo la, gbugbɔ nyati siwo ŋu nèƒo nu le la to ɖe eme.
9.	 Kaklãɖuɖu: Ŋlɔ “Nye” eye nàŋlɔ wò ŋkɔdzesi kple ŋkɔwòwo katã ɖe ete.
Dzesidenya: Le dɔwɔƒelɛtaŋɔŋlɔ me la, ele vevie be nu sia nu me nakɔ eye wòanɔ 
ɖoɖo nu. Kpɔ egbɔ be nya siwo yezã la ɖe bubu fia eye wòzɔ ɖe ɖoɖo si dze la nu 
le nua ŋɔŋlɔ me kple susu be woate ŋu awɔ dɔ tso wò lɛta la ŋu. Kpɔ egbɔ be yezã 
nyaŋudzesiwo nyuie eye yewɔ ɖe gbeŋlɔsewo dzi nyuie hafi aɖo lɛta la ɖa alo 
atsɔe de asi.

Nuwɔna 5.9 Dɔwɔƒelɛta ƒe dzesidenuwo

Ŋlɔ dɔwɔƒelɛta ƒe dzesidenuwo da ɖi eye nàƒo nu tso wo dometɔ ɖe sia ɖe ŋu 
to kpɔɖeŋuwo zazã me. Midzra ɖo ɖe lɛta la xexlẽ na klase la ŋu to nu siwo 
miagblɔ na klase la tso dɔwɔƒelɛta ƒe dzesidenuwo ŋu la ŋɔŋlɔ da ɖi me.

Nuwɔna 5.10 Dɔwɔƒelɛtaŋɔŋlɔ

Le miaƒe hatsotsowo me la, miŋlɔ dɔwɔƒelɛta si ƒe didime anye boɖeɖe etɔ ̃
la na miaƒe dufia tso nu etɔ ̃aɖe siwo miedi be woawɔ na miaƒe nutoa la ŋu. 
Mixlẽ miaƒe lɛta la na klase la. Mitɔ asi lɛta la ƒe dzesidenuwo dzi hena wo me 
dzodzro kple klase la.

XƆLƆ̃LƐTA
Xɔlɔl̃ɛta nye lɛta siwo míeŋlɔna na mía xɔlɔw̃o alo míaƒe ƒometɔwo be míagblɔ nu 
siwo le edzi yim le míaƒe agbe me la na wo. Le xɔlɔl̃ɛtaŋɔŋlɔ me la, míedoa gbe na 
ame siwo míele lɛta la ŋlɔm na la. Zi geɖe la, míeŋlɔa xɔlɔl̃ɛta na míaƒe ƒometɔwo 
alo mía xɔlɔw̃o. Xɔlɔl̃ɛta ƒe dzesidenu aɖewoe nye esiwo gbɔna:

Xɔlɔl̃ɛta ƒe dzesidenuwo
1.	 Agbalẽŋlɔla ƒe adrɛsi: Ŋlɔ wò adrɛsi la gbã. Ŋlɔ adrɛsi la ɖe agbalẽa ƒe ɖusikpa 

dzi le dziƒo. Esiae nye lɛta la ƒe gɔmedzedze. Ele be nàŋlɔ wò adrɛsi la katã.

2.	 Ɣletiŋkeke: Ele be nàŋlɔ gbe si gbe nèle lɛta la ŋlɔm la ƒe ɣletiŋkeke la ɖe adrɛsi 
la te.

3.	 Agoodoƒe: Do agoo na ame si nèle agbalẽ la ŋlɔm na la. Le kpɔɖeŋu me, “Adzo 
lɔlɔã,” “Kɔku lɔlɔã,”.

4.	 Nuʋuʋu: Gblɔ susu si ta nèle lɛta la ŋlɔm ɖo la le nyabo gbãtɔ me. Àte ŋu abia 
xɔw̃ò la ƒe fɔfɔ ta ase. Àte ŋu agblɔ be yeka ɖe edzi be exɔ wò lɛta la eye wòle 
lãmesẽ me. Ele be wò lɛta la ƒe fli gbãtɔ navivi eye wòalé aɖe.

5.	 Lɛta la ŋutɔ ŋɔŋlɔ: Ele be gbezazã le lɛta bliboa ŋɔŋlɔ me nanɔ ko abe ale si 
míeƒoa nu na mía xɔlɔw̃o ene. Ke hã la, ku ɖe ame si nèle lɛta la ŋlɔm na ŋu la, 
àte ŋu azã nya siwo dze la. Ne xɔw̃ò nèle lɛta la ŋlɔm na la, zã gbe abe ale si nèƒoa 
nu kple xɔw̃ò la ko ene. Ke nenye be ƒometɔ aɖe si tsi wu wòe nèle lɛta la ŋlɔm na 
la, ele be amebubu nadze le wò nuƒo la me.

6.	 Taƒoƒo: To susu si ta nèle lɛta la ŋlɔm ɖo la ɖe eme le nyabo mamlɛtɔ me. Ƒo 
lɛta la ta. Do gbe na ame bubu siwo nèganya la to xɔw̃ò la dzi. Kpe ɖe eŋu la, bia 
tso xɔw̃ò la gbɔ be wòaɖo lɛta la ŋu na wò. Esia ɖenɛ fiana be èdi be lɛtaŋɔŋlɔ na 
ame nɔewo la nagayi edzi.

7.	 Kaklãɖuɖu: Mɔ ɖeka aɖeke meli si dzi wowɔa esia le o. Ame si nèle agbalẽa 
ŋlɔm na lae aɖe nya si nàzã le afi sia la afia. Ate ŋu aɖu kaklã kple xɔw̃ò to mɔ 
siwo gbɔna la dzi:
a.	Nye wò lɔlɔt̃ɔ,
b.	Nye,
c.	Nɔviwò,

d.	Nye xɔw̃ò,

Dzesidenya: Le xɔlɔl̃ɛtaŋɔŋlɔ me la, wozãa gbe abe ale si míeɖoa dze kple mía xɔlɔw̃o 
ene. Enye lɛta siwo míeŋlɔna na ame si míenya nyuie la abe mía xɔlɔw̃o kple míaƒe 
ƒometɔwo ene. Dze agbagba nàzã nya siwo dze la eye nàzɔ ɖe xɔlɔl̃ɛta ƒe tutuɖo kple 
nɔnɔme dzi.

Nuwɔna 5.11 Xɔlɔl̃ɛta ƒe dzesidenuwo

1.	 Ŋlɔ dɔwɔƒelɛta ƒe dzesidenu siwo miesrɔ ̃va yi la da ɖi.
2.	 Ɣe ka ɣie wòhiãna be woaŋlɔ xɔlɔl̃ɛta?
3.	 Ŋlɔ xɔlɔl̃ɛta ƒe dzesidenuwo da ɖi eye nàdzra ɖo agblɔ wò ŋuɖoɖo la na 

klase la.
Xɔlɔl̃ɛta ƒe kpɔɖeŋu

Sukladzi Junior High School
P. O. Box 12

Agbozume
Dame 2lia, 2025.

Kofi lɔlɔã,

Edidi nyemegase ŋkɔwò kpɔ o. Alekee nye nusɔsrɔã? Medi be magblɔ ale si nusɔsrɔ ̃
le edzi yim le yunivesiti si me mele le ƒugodo la na wò. Dzinu adee nye esi meva 
suku sia me eye meka ɖe edzi be mele ale si wowɔa nuwo le sukua me la srɔm̃. 
Mele woƒe gbea dom memie. Meva ɖo sukua me le Deasiamime ƒe kɔsiɖa gbãtɔ me. 
Yame ƒe nɔnɔme de ame dzi ale gbegbe. Togbɔ be míele Anyɔnyɔ me hã la, ŋdɔ 
gale ʋuʋum eye dzogbɔgbɔ le xexea me. Le nyateƒe me la, meyi ɖe ƒuta ɖaƒu tsi 
le atsiaƒu me egbe.

Mele ƒome aɖe si lɔ ̃ ame vevie la gbɔ. Wotsɔ xɔ ɖeka nam mele eme gake 
míeɖua ŋdinu, ŋdɔnu kple fiẽnu ɖekae. Le Kɔsiɖagbe ŋdɔwo me la, míeɖua mɔlu 
si wotsakana kple bɔlu kple lã vovovowo la. Le Spain dukɔa me la, woɖua nu 
sɔgbɔ le ŋdɔnuɖuɣi tsɔ wu nuɖuɣi mamlɛawo. Moɖeɖe (alɔd̃ɔdɔ ɣeyiɣi kpui aɖe) 
vevietɔ le ŋdɔ me nye wɔna si bɔ ɖe ameawo dome. Ɖeko menyɔ tso ŋdɔkutsulɔ ̃me 
koe nye esia! Tso Dzoɖa va se ɖe Fiɖawo gbe la, meyia nusrɔƒ̃e le yunivesitia me. 
Medoa go Spain vidzidzi siwo doa Spain gbe la nyuie le yunivesitia me. Wonye ame 
siwo nyoa dɔme eye dzigbɔɖi le wo si la. Gbã la, Spain gbea gɔme sese sesẽna nam 

ale gbegbe. Gake fifia la, mesea míaƒe dzeɖoɖo akpa gãtɔ gɔme. Wona menya be 
mele Spain gbea dom nyuie wu ale si wònɔ tsã. Azɔ la, metea ŋu doa Spain gbe la 
dzideƒotɔe le fiasewo kple nuɖuɖudzraƒewo me.

Edzɔ dzi nam ŋutɔ be mewɔ ɖoɖo be made suku le Spain dukɔa me. Suku meli 
tso Yawoɖagbe o eya ta nye kple xɔñye aɖewo míazɔ mɔ ayi ɖe France dukɔa 
me ŋkeke ene sɔŋ. Mɔzɔzɔ le Europe dukɔawo dome le bɔbɔe eye mexɔ asi 
fũu o. Edoa dzidzɔ nam ŋutɔ! Enye nye mɔkpɔkpɔ be àɖo lɛta sia ŋu nam kaba. Abe 
ale si megblɔe na wò ene la, megahe ɖe megbe le agbalẽŋɔŋlɔ nam edziedzi me o. 
Ɖewomahĩ, àte ŋu ava asrɔm̃ kpɔ gɔ ̃hã. Aleke nèkpɔ tso eŋu?
Nye xɔw̃ò,
Yesutɔ.

Teƒe si woɖee tso: https://lingua.com/english/reading/.

Nuwɔna 5.12 Xɔlɔl̃ɛtaŋɔŋlɔ

Le miaƒe hatsotsowo me la, miŋlɔ lɛta si ƒe didime anɔ abe nyabo etɔ ̃ene la na 
mia xɔlɔ ̃aɖe eye miagblɔ ale si mieɖu mɔkeke la nɛ. Migblɔ miaƒe ŋuɖoɖo la 
na klase la. Mitɔ asi lɛta la ƒe dzesidenuwo dzi.

NUŊLƆƉIGƆMEƉEƉE
Nuŋlɔɖigɔmeɖeɖe nye gɔmesese si le nuŋlɔɖi aɖe me la gɔme ɖeɖe ɖe gbe bubu 
me. Nuŋlɔɖigɔmeɖeɖe ƒe taɖodzinu vevitɔe nye be gɔmesese si le nuŋlɔɖi si me 
ɖem wole la tututu nanɔ gɔmeɖeɖe si wowɔ la si. Wowɔa gbegbɔgblɔ eve teti ŋu 
dɔ le nuŋlɔɖigɔmeɖeɖe me; gbe si me nuŋlɔɖi la le kple gbe si me wole nuŋlɔɖi la 
gɔme ɖem ɖo la.

Afɔɖoƒe siwo dzi wozɔna le nuŋlɔɖigɔmeɖeɖe 
me
Ele be nuŋlɔɖigɔmeɖeɖe nanɔ ɖoɖo tɔxɛ aɖe nu kple susu be wòate ŋu atu ŋkuléle 
ɖe nu ŋu ƒe aɖaŋu ɖo eye wòadzi nugɔmesese ɖe edzi le nuŋlɔɖi gɔme ɖeɖe tso 
gbe ɖeka me yi bubu me.
Le nuŋlɔɖigɔmeɖeɖefiafia me la, ele be nufiala nato mɔ vevi aɖewo dzi akpe ɖe 
nusrɔl̃awo ŋu be aɖaŋu si awɔe be woate ŋu aƒlɔ ŋku ɖe nuŋlɔɖiwo me, ase wo 
gɔme nyuie ahaɖe wo gɔme tso gbe ɖeka me yi gbe bubu me la nasu wo si. Afɔɖoƒe 
siwo dzi nufiala ate ŋu azɔ le nuŋlɔɖigɔmeɖeɖefiafia me la woe nye esiwo gbɔna:
1.	 Nu vevi siwo ku ɖe nuŋlɔɖigɔmeɖeɖe ŋu: Vovototo si le nuŋlɔɖigɔmeɖeɖe 

kple nuƒogɔmeɖeɖe dome la kple dekɔnu ƒe vevinyenye le gbegɔmeɖeɖe me la 
gɔme sese.

https://lingua.com/english/reading/

2.	 Nuxexlẽ ƒe gbɔgbɔ ƒaƒã ɖe nusrɔl̃awo me: Kpɔ egbɔ be yeate ŋu axlẽ nu ahase 
egɔme.

3.	 Ŋkuƒɔƒlɔ ɖe nuŋlɔɖiwo me: De dzesi nuŋlɔɖi si ƒomevi wònye, nuŋlɔla ƒe 
seselelãme, taɖodzinu si le nuŋlɔɖi la si kple ame siwo wole gbea gɔme ɖem 
na la.

4.	 Ŋkuléle ɖe gbegɔmeɖeɖaŋuwo ŋu: Aɖaŋu siawoe nye:

a.	 Gbegɔmeɖeɖe nyaɖenyaŋu kple nyadoɖenyadzi gbegɔmeɖeɖe
b.	 Gbegbɔgblɔ eveawo ƒe dekɔnuwo sɔsɔ ɖe wo nɔewo ŋu
c.	 Gɔmesese adodoea didi

d.	 Nya siwo tea ŋu zɔna kple wo nɔewo le tutuɖo nu

5.	 Nuŋlɔɖi la gɔme ɖeɖe: Dze nuŋlɔɖigɔmeɖeɖe gɔme kple nuŋlɔɖi siwo mesesẽ 
tututu o eye nàyi edzi kple esiwo sesẽ.

6.	 Gɔmeɖeɖe deditɔ didi na nyawo kple nya siwo wogblɔ la ko: Ɖe gɔmesese 
si le nuŋlɔɖi la me la ɖe gbe evelia me. Di gɔmeɖeɖe na nyawo abe ale si wozã 
wo ene. Mègado nya ɖe nya dzi o.

7.	 Mɔɖaŋuŋutinunyawo zazã: Zã mɔɖaŋuŋutinunya siwo wozãna le gbegɔmeɖeɖe 
me la, nyagɔmeɖegbalẽ, gbegɔmeɖemɔnu vovovo siwo le intanɛti dzi la zazã 
hena nusɔsrɔ ̃– Ele be nàzã nu siawo ɖe ɖoɖo nyuitɔ nu. Menye gɔmeɖeɖe ɖe sia 
ɖe si nàkpɔ le teƒe siawoe nye deditɔ o; ale si wozã nya la le nuŋlɔɖi la me la le 
vevie ŋutɔ.

8.	 Gbegɔmeɖeɖe la me toto na ame nɔewo kple nutsotsonana: Mito dɔ me na 
mia nɔewo eye miana nutsotso tso wo ŋu.

9.	 Nuŋlɔɖi tɔxɛwo gɔme ɖeɖe: Yi edzi kple nuŋlɔɖi siwo ku ɖe nu tɔxɛ aɖewo 
abe seŋutinyawo, lãmesẽnyawo kple mɔɖaŋutinunyawo ŋu la gɔme ɖeɖe.

10.	Nuŋlɔɖi vovovowo gɔme ɖeɖe: Di mɔnukpɔkpɔ si ana be nànɔ 
nuŋlɔɖigɔmeɖeɖe wɔm edziedzi kple susu be nàte ŋu akpɔ tsitsiɖedzi le 
nuŋlɔɖigɔmeɖeɖe me.

Gbegɔmeɖeɖe ƒe Hawo
Gbegɔmeɖeɖe ƒe ha vovovowo li. Wo dometɔ aɖewoe nye.
1.	 Nyaɖenyanu ƒe gbegɔmeɖeɖe: Enye gbegɔmeɖeɖe si me woɖea nyawo gɔme 

ɖe gɔmesese si le nyawo si ɖekaɖeka la nu. Zi geɖe la, gɔmesese nyuitɔ menɔa 
gbegɔmeɖeɖe sia ƒomevi si o.

2.	 Gbegɔmeɖeɖe Nyuitɔ: Gbegɔmeɖeɖe si si gɔmesese nyuitɔ le eye eƒe nyawo 
kple seselelãme sɔna ɖe gbea dolawo ƒe nyawo nu.

3.	 Gbegɔmeɖeɖe si sɔna ɖe dekɔnu nu: Enye gbegɔmeɖeɖe si me wotrɔa asi le 
nyawo ŋu le aɖaŋutɔe be wòasɔ ɖe gbegbɔgblɔ si me wole nuŋlɔɖi aɖe gɔme 
ɖem ɖo la ƒe dekɔnu nu.

4.	 Gbegɔmeɖeɖe si sɔna ɖe dɔwɔƒewo ƒe ɖoɖowo nu: Enye gbegɔmeɖeɖe si me 
wokpɔa egbɔ le be dɔwɔƒewo ƒe ɖoɖo si le nuŋlɔɖi aɖe si gɔme ɖem wole si la 
dze le gbegɔmeɖeɖe la me.

5.	 Nuƒogɔmeɖeɖe: Enye nuƒo alo nya si wogblɔ to aɖeƒo la gɔme ɖeɖe ɖe 
gbegbɔgblɔ bubu me. Zi geɖe la, wowɔa nuƒogɔmeɖeɖe ŋu dɔ le takpekpewo, 
ƒuƒoƒewo kple ʋɔnudrɔƒ̃ewo.

6.	 Nyadoɖenyadzi ƒe gbegɔmeɖeɖe: Enye gbegɔmeɖeɖe si me wodoa nya ɖe 
nya dzi alo fɔa nyawo kpea nyawo le wu ale si dze si wɔnɛ be gbegɔmeɖeɖe la 
ƒe gɔmesese, seselelãme alo taɖodzinu toa vovo tso nuŋlɔɖi si gɔme ɖem wole 
la gbɔ. Wotea ŋu kpea nya ɖe nuŋlɔɖi si gɔme ɖem wole la ŋu alo ɖea nya le 
nuŋlɔɖi si gɔme ɖem wole la me le gbegɔmeɖeɖe sia ƒomevi me.

7.	 Gbegɔmeɖeɖe akuakua: Gbegɔmeɖeɖe sia ƒomevi ɖea gɔmesese adodoe alo 
deditɔ si le nuŋlɔɖi aɖe si gɔme ɖem wole la si la ɖe go. Menye gbegɔmeɖeɖe si 
le abe nyaɖenyanu ene la o. Woléa ŋku ɖe ale si wozã nyawo, gbegɔmeɖeɖe la 
ƒe taɖodzinu, nuxlẽlawo, nyawo ƒe gɔmeɖeɖe siwo sɔ ɖe wo nɔewo nu, dekɔnu 
ƒe ɖoɖowo kple gbegɔmeɖeɖe ƒe aɖaŋu bubuwo ŋu le gbegɔmeɖeɖe sia ƒomevi 
me.

Gbegɔmeɖeɖe
1.	 Nyagbe kpokploewo: Ɖe nyagbe kpokploewo me tso gbe ɖeka me yi bubu me. 

Miaƒe susu nenɔ nyawo ƒe dede kple gbeŋutise ŋu.
2.	 Adaganawo kple lododo: Miɖe adaganawo, lododowo kple nyamenyawo 

gɔme.
3.	 Nyabo siwo medidi o: Mite nyabo siwo medidi o la gɔme ɖeɖe kpɔ to ŋkuléle 

ɖe gɔmesese kple nuŋlɔɖi la ƒe tutuɖo ŋu me.
4.	 Nuŋlɔɖi siwo ku ɖe dɔ tɔxɛ aɖewo ŋu: Ɖe nuŋlɔɖi siwo ku ɖe dɔ tɔxɛ aɖewo 

ŋu la me (kpɔɖeŋu: esiwo ku ɖe seŋutinunya, lãmesẽnyawo kple dɔ tɔxɛ bubuwo 
ŋu)

5.	 Nyadu ŋlɔɖiwo: Srɔ ̃ale si woɖea seselelãme, atsiã kple gɔmesese si le nyadu 
ŋlɔɖiwo me la gɔme ɖeɖe me (kpɔɖeŋu: hakpanya, ŋutinya kpuiwo).

6.	 Nyadzɔdzɔwo: Srɔ ̃nu siwo dzɔ vavã kple seselelãme si le nuŋlɔɖiwo me la gɔme 
ɖeɖe to nyadzɔdzɔ siwo wode nyadzɔdzɔgbalẽ me la gɔme ɖeɖe me.

7.	 Dzeɖoɖo: Srɔ ̃nuƒola ƒe susu kple seselelãme si le dzeɖoɖo aɖe me la gɔme ɖeɖe 
to dzeɖoɖowo gɔme ɖeɖe me (kpɔɖeŋu: dzeɖoɖo, gbebiabia amewo).

8.	 Nuŋlɔɖigɔmeɖeɖesɔsɔ kple ame bubuwo tɔ: Tsɔ nuŋlɔɖigɔmeɖeɖe siwo nèwɔ 
la sɔ kple ame bubuwo tɔ (kpɔɖeŋu: gbegɔmeɖela adodoewo tɔ, gbegɔmeɖeɖe 
si wowɔ kple mɔɖaŋuwo la) be aɖaŋu siwo le asiwò la natsi ɖe edzi.

9.	 Ame ŋutɔ ƒe nuŋlɔɖi gɔme ɖeɖe: Ŋlɔ nu tso nane ŋu eye nàɖe egɔme ɖe gbe 
bubu me. Esia wɔwɔ ana nàsrɔ ̃ale si woɖea nuŋlɔɖi gɔme wòkɔna eye gɔmesese 
si le gbe gbãtɔ me la nɔa evelia me.

10.	Dɔmetoto na ame nɔewoe: Miɖɔli nuŋlɔɖigɔmeɖeɖe si miewɔ la eye miato 
eme na mia nɔewo. Emegbe la, mina nutsotso tso nuŋlɔɖiawo ŋu. Esia awɔe be 
miado mia nɔewo ƒe nuŋlɔɖigɔmeɖeɖe ƒe aɖaŋuwo ɖe ŋgɔ.

Nuwɔna 5.13 Nu kae nye nuŋlɔɖigɔmeɖeɖe?

1.	 Ɖe nu si nuŋlɔɖigɔmeɖeɖe nye la me.
2.	 Ŋlɔ nuŋlɔɖigɔmeɖeɖe ƒe hawo dometɔ etɔ ̃da ɖi.
3.	 Dzro nuŋlɔɖigɔmeɖeɖe ƒe ha etɔ ̃aɖewo me.
4.	 Dzro nu etɔ ̃aɖe siwo ŋu woléa ŋku ɖo le nuŋlɔɖigɔmeɖeɖe me la me.

Nuwɔna 5.14 Nuŋlɔɖigɔmeɖeɖe tso Iŋlisigbe me yi ɖe Eʋegbe me

Minɔ hatsotsowo me miaɖe nuŋlɔɖi si gbɔna la gɔme ɖe Eʋegbe me. Emegbe 
la, mitsɔ miaƒe nuŋlɔɖigɔmeɖeɖe la fia klase la hena wo me dzodzro.
The Environment
In our modern world, there are many factors that place the well-being of the planet 
in jeopardy. While some people have the opinion that environmental problems are 
just a natural occurrence, others believe that human beings have a huge impact on 
the environment. Regardless of your viewpoint, take into consideration the following 
factors that place our environment as well as the planet Earth in danger.
Global warming or climate change is a major contributing factor to environmental 
damage. Because of global warming, we have seen an increase in melting ice caps, a 
rise in sea levels, and the formation of new weather patterns. These weather patterns 
have caused stronger storms, droughts, and flooding in places where they formerly 
did not occur.
Air pollution is primarily caused as a result of excessive and unregulated emissions 
of carbon dioxide into the air. Pollutants mostly emerge from the burning of fossil 
fuels, in addition to chemicals, toxic substances, and improper waste disposal. Air 
pollutants are absorbed into the atmosphere, and they can cause smog, a combination 
of smoke and fog, in valleys as well as produce acidic precipitation in areas far 
away from the pollution source.
In many areas, people and local governments do not sustainably use their natural 
resources. Mining for natural gases, deforestation, and even improper use of water 
resources can have tremendous effects on the environment. While these strategies 
often attempt to boost local economies, their effects can lead to oil spills, interrupted 
animal habitats, and droughts.
Ultimately, the effects of the modern world on the environment can lead to many 
problems. Human beings need to consider the repercussions of their actions, trying to 

reduce, reuse, and recycle materials while establishing environmentally sustainable 
habits. If measures are not taken to protect the environment, we can potentially 
witness the extinction of more endangered species, worldwide pollution, and a 
completely uninhabitable planet.

Nuwɔna 5.15 Nuŋlɔɖigɔmeɖeɖe tso Eʋegbe me yi ɖe Iŋlisigbe me

 Minɔ hatsotsowo me miaɖe nuŋlɔɖi si gbɔna la gɔme ɖe Iŋlisigbe me. Emegbe 
la, mitsɔ miaƒe nuŋlɔɖigɔmeɖeɖe la fia klase la hena wo me dzodzro.
Míaƒe Ƒome La
Mele aƒe aɖe si te ɖe towo ŋu la me. Nɔviŋutsu eve kple nɔvinyɔnu ɖeka le asinye eye 
nyee nye woƒe dɔmlɔea. Fofonye fiaa akɔŋta le suku eye danye nye dɔnɔdzikpɔla le 
dɔyɔƒe gã aɖe me. Fonyewo nya agbalẽ ŋutɔ eye wowɔa dɔ nyuie le suku. Daanye la 
vɔña gake enyoa dɔ me ŋutɔ. Mamanye hã le mía gbɔ. Egbɔ tso Itali dukɔa me esime 
mexɔ ƒe eve ko. Etsi gake ŋusẽ gale eŋu kokoko. Eɖaa nuɖuɖu si melɔã ɖuɖu la!
Míaƒe ƒomea le vevie nam. Míewɔa nu geɖewo ɖekae. Nye kple fonyewo míelɔã 
toawo lialia eye daanye lɔã nuɖaɖa kple mamanye. Le kɔsiɖa ƒe nuwuwuwo la, 
míefea fefe vovovowo abe aɖitata kple atidada ene. Míekoa nu eye míekpɔa dzidzɔ. 
Melɔ ̃ƒonyemetɔwo ale gbegbe.

1.	 Gblɔ nu si nyahenyadu nye la eye nàɖe eƒe tutuɖo me.
2.	 Nu kae nye nuƒoŋɔŋlɔ le wò susu nu?
3.	 Aleke nèse numeɖenyadu si wotsona tso nyati aɖe ŋu be woade 

nyadzɔdzɔgbalẽ me la gɔmee?
4.	 Ŋlɔ gbegɔmeɖeɖe ƒe haawo dometɔ etɔ ̃da ɖi eye nàɖe wo gɔme.
5.	 Tso nyahenyadu si ƒe didime anye nya 350 la tso nyati si gbɔna la ŋu. “Ɖe 

agbledenyawo ƒe kelili nye kuxi siwo ku ɖe nuɖuɖu ƒe anyinɔnɔ ŋu le xexea 
me godoo la ɖeɖe ɖa?” Le nyadu la me la, de nyati la dzi loo alo tsi tsitre 
ɖe eŋu.

6.	 Ŋlɔ lɛta nàkpe xɔw̃ò va wò dzigbezãɖuƒe. Lɛta la ƒe didime nenye nyabo etɔ.̃
7.	 Ele be sukuwo natsɔ ɖe le nusɔsrɔ ̃tso dzɔdzɔmeŋutinunya, mɔɖaŋunutinunya 

kple akɔŋtaŋutinunya ŋu (STEM) me wu nusɔsrɔ ̃ bubuwo. Dzro susu etɔ ̃
siwo ta nède nyati sia dzi loo alo tsi tsitre ɖe eŋu la me.

8.	 Ŋlɔ nuƒo alo numeɖenyadu si wotsona tso nyati aɖe ŋu be woade 
nyadzɔdzɔgbalẽwo me la tso modzakatsaɖiɖi ƒe wɔƒe le miaƒe nuto me ŋu. 
Wò nyadu la nenye boɖeɖe etɔ ̃teti.

9.	 Ŋlɔ lɛta na Mɔmefia si le miaƒe nutoa me la eye nàdzro tɔtrɔ etɔ ̃aɖe siwo va 
miaƒe nutoa me le ƒe siwo va yi me la me. Tɔtrɔ siawo neku ɖe tɔtrɔ nyuiwo 
kple tɔtrɔ madeamedziwo ŋu.

DEGBENƆNƆ KPLE DEKƆNUDZIƉUƉU
Degbenɔnɔwo

NUƲUƲU
Akpa sia dzro srɔɖ̃eɖe me abe nuɖoanyi kple dekɔnuwɔna ene. Eku ɖe nu si 
dekɔnusrɔɖ̃eɖe kple srɔɖ̃ekɔnuwo nye, srɔɖ̃eɖe ƒe hawo kple srɔɖ̃eɖe ƒe vevinyenye 
ŋu. Àsrɔ ̃nu tso ɖoƒe siwo le srɔɖ̃eɖe me le míaƒe duwo me la ŋu. Wò nunya tso nu 
si nàsrɔ ̃le akpa sia ŋu la ana be nàse srɔɖ̃eɖe le miaƒe dekɔnu nu kple srɔɖ̃eɖe le 
dekɔnu bubuwo nu gɔme nyuie. Agadzro srɔɖ̃ekɔnuwo wɔwɔ le dekɔnu bubuwo 
nu kple egbeŋkuʋuʋu ƒe wɔna siwo le dɔ wɔm ɖe srɔɖ̃eɖe dzi la me. Wò nunya tso 
miaƒe dekɔnusrɔɖ̃eɖe kple dekɔnu bubuwo ƒe srɔɖ̃eɖe ŋu akpe ɖe ŋuwò be nàse wo 
gɔme nyuie. Àse dekɔnuléle ɖe te, dekɔnufiafia kple degbenɔnɔ nyuiwo dodo ɖe 
ŋgɔ ƒe vevinyenye me nyuie.

NYATI VEVIWO

•	 Srɔɖ̃eɖe nye ŋutsu kple nyɔnu ƒe wò nɔewo gbɔ nɔnɔ abe srɔŋ̃utsu kple srɔñyɔnu 
ene.

•	 Srɔɖ̃ekɔnuwo nye kɔnu siwo wowɔna ɖe dekɔnu aɖe me tɔwo ƒe dzixɔsewo, agbenɔnɔ 
nyui siwo ŋu asixɔxɔ le kple ɖoɖo tɔxɛ aɖewo nu.

•	 Srɔɖ̃eɖe ƒe ha etɔẽ le Ghana. Esiawoe nye dekɔnusrɔɖ̃eɖe, ʋɔnudrɔƒ̃esrɔɖ̃eɖe (srɔɖ̃eɖe 
le ʋɔnudrɔƒ̃e) kple Kristotɔwo alo Hawusatɔwo ƒe srɔɖ̃eɖe.

•	 Egbeŋkuʋuʋu ƒe wɔnawo le dɔ wɔm ɖe srɔɖ̃ekɔnuwo dzi to amegbetɔwo kple 
ŋutsu alo nyɔnuwo ƒe sɔsɔminasɔe le gomekpɔkpɔwo me, ŋusẽdodo amewo le 
agbalẽsrɔñyawo me, subɔsubɔwɔnawo, tɔtrɔ siwo le vavam le sewo ƒe dɔwɔwɔ kple 
ŋgɔyinyawo me.

•	 Egbeŋkuʋuʋu ƒe wɔnawo ƒe dɔwɔwɔ ɖe dekɔnusrɔɖ̃eɖe dzi ate ŋu aɖe kpɔtɔ to 
degbenɔnɔ fɔfɔ ɖe te, ame tsitsiwo kple sɔhɛwo ƒe dzeɖoɖo kple hadomegbenɔnyawo 
dodo ɖe ŋgɔ me.

SRƆ̃ƉEƉE

Ame ɖokui dodo kpɔ – Ale si mese nusɔsrɔ ̃la gɔme

Lé ŋku ɖe nɔnɔmetata siawo ŋu eye nàgblɔ ale si nàɖe srɔɖ̃eɖe gɔmee la na wò 
nusrɔh̃ati aɖe.

Tata 6.1

Nu kae nye srɔɖ̃eɖe?
Zi geɖe le dekɔnu kple se nu la, srɔɖ̃eɖe nye ŋutsu kple nyɔnu ƒe asidada ɖe edzi 
be yewoanɔ yewo nɔewo gbɔ abe srɔŋ̃utsu kple srɔñyɔnu ene. Esia nye dzesidede 
ame eveawo ƒe ɖekawɔwɔ le se kple ɖoɖo nu. Eɖenɛ fiana be gomekpɔkpɔwo 
kple dɔdeasiwo nɔa srɔŋ̃utsu kple srɔñyɔnu dome. Enye kpeɖoɖo edzi be ŋutsu la 
kple nyɔnu la lɔ̃ be yewoanɔ yewo nɔewo gbɔ le se nu eye be woade dzesi wo abe 
srɔŋ̃utsu kple srɔñyɔnu ene. Ele be ƒome eveawo nada asi ɖe srɔɖ̃eɖe la dzi hafi 
woate ŋu ade dzesii be woɖe srɔ ̃la le se nu.

Nuwɔna 6.1 Nu si srɔɖ̃ekɔnuwo nye

1.	 Le viɖio si ƒe adrɛsi gbɔna la kpɔkpɔ vɔ megbe la, gblɔ nu si srɔɖ̃ekɔnuwo nye 
le wò gɔmesese nu la na wò nusrɔh̃ati aɖe: https://youtu.be/YgPLedrGHl4.

2.	 Tsɔ ŋuɖoɖo siwo ŋu nèke ɖo la sɔ kple miaƒe hatsotsomenɔlawo tɔ.

Srɔɖ̃ekɔnuwo
Srɔɖ̃ekɔnu nye kɔnu siwo wowɔna tsɔna hea nyɔnu kple ŋutsu ƒoa ƒu abe srɔŋ̃utsu 
kple srɔñyɔnu ene. Le Ghana la, ƒome siwo me ŋutsu kple nyɔnu siwo di be yewoaɖe 
yewo nɔewo abe srɔŋ̃utsu kple srɔñyɔnu ene tso la wɔa wɔƒewo le srɔɖ̃ekɔnuwo 
wɔwɔ me. Srɔɖ̃ekɔnuwo to vovo tso teƒe yi teƒe.

Tata 6.2

https://youtu.be/YgPLedrGHl4

Nɔnɔmetata sia ɖe ƒometɔ siwo le ɖetugbi aɖe ƒe srɔɖ̃ekɔnuwo teƒe kpɔm la fia. 
Le nɔnɔmetata la me la, ŋutsu si le srɔã ɖem la dze klo ɖe nyɔnu si ɖem wòle la 
ƒe ŋkume. Nyɔnu si ɖem wole la ta kete le woƒe dekɔnu nu. Ŋutsu la hã do awu ɣi 
hede dzonu le woƒe dekɔnu nu. Ƒomemetsitsiawo hã do awu le woƒe dekɔnu nu.
Srɔɖ̃eɖe kple srɔɖ̃ekɔnuwo ƒe vevinyenye: Srɔɖ̃eɖe kple srɔɖ̃ekɔnu 
aɖewoe nye: dekɔnuléle ɖe te, dekɔnufiafia dzidzimewo, agbe nyui nɔnɔ dodo ɖe 
ŋgɔ, dzesidede vi siwo wodzi la abe ƒometɔwo ene, nɔviveliadodo na ame nɔewo, 
ɖekawɔwɔ, dedinɔnɔ, kpekpeɖeŋunana kple bubuawo.

1.	 Dekɔnuléle ɖe te: Wowɔa srɔɖ̃ekɔnuwo ɖe srɔɖ̃eɖe ƒe ɖoɖowo nu abe ale si 
wowɔnɛ le ameawo dome la ene. Togbɔ be vovototo aɖewo va le ale si wòle 
srɔɖ̃ekɔwo wɔm le egbeŋkekewo me hã la, kɔnuawo dometɔ geɖewo gale abe 
ale si wonɔ tsã la ene. To esia wɔwɔ me la, woléa dekɔnuwo ɖe te.

2.	 Dekɔnufiafia dzidzimewo: Le srɔɖ̃eɣiwo la, kɔnu geɖewo yia edzi abe ʋɔƒoƒo, 
tabiabia, srɔñuwɔwɔ kple bubuawo ene. Wofiaa kɔnu siawo amewo tso dzidzime 
yi dzidzime.

3.	 Bubudedeameŋu: Srɔɖ̃eɖe dea bubu srɔɖ̃elawo kple woƒe ƒometɔwo ŋu. 
Amewo kpɔa ame siwo ɖe srɔ ̃ la abe ame siwo le klalo na woƒe wɔƒewo le 
srɔɖ̃eɖea me la ene. Wɔƒe siawo lɔ vidzidzi kple vidzikpɔkpɔ ɖe eme. Esia wɔnɛ 
be ame siwo le nutoa me la dea bubu wo ŋu.

4.	 Agbe nyui nɔnɔ dodo ɖe ŋgɔ: Srɔɖ̃eɖe ɖea mɔ be srɔt̃ɔwo nadɔ wo nɔewo gbɔ 
le se nu. Ewɔnɛ be srɔt̃ɔwo dɔa wo nɔewo gbɔ, ke menye be wo dometɔ aɖeke 
nadɔ kple ame bubu o, vevietɔ srɔñyɔnu la. Esia nye dekɔnu ƒe ɖoɖo be woatsɔ 
atsi gbɔdɔdɔ siwo mele se nu o kple srɔŋ̃utsu kple srɔñyɔnu ƒe hasiwɔwɔ nu.

5.	 Ɖekawɔwɔ: Srɔɖ̃eɖe nye ƒome vovovowo ƒe kadodo/ɖekawɔwɔ. Srɔɖ̃eɖe tea 
srɔt̃ɔwo ƒe ƒometɔwo kple xɔlɔw̃o ƒoa ƒu. Nenye be nyɔnua kple ŋutsua tso 
gbegblɔha vovovowo me la, srɔɖ̃eɖe ƒoa gbegblɔha eve siawo nu ƒu. Esia hea 
ŋutifafa kple ɖekawɔwɔ vaa gbegblɔha eveawo dome eye wòɖea tsi dea dukɔ 
blibo la.

6.	 Dzesidede vi siwo wodzi la abe ƒometɔwo ene: Srɔɖ̃eɖe wɔnɛ be vi siwo 
wodzina la zua ƒome kple dua tɔ. Srɔɖ̃eɖe nana be vi siwo wodzi la kpɔa wo 
ɖokuiwo abe hlɔm̃etɔwo ene eye esia wɔnɛ be wotea ŋu nyia ƒomea kple hlɔã 
ƒe nunɔamesiwo ƒe dome. Gawu la, srɔɖ̃eɖe wɔnɛ be ɖeviawo tea ŋu doa afɔ na 
ƒome si me wodzɔ ɖo la.

7.	 Nɔviveliadodo: Srɔɖ̃eɖe nye mɔ si dzi amewo tona doa nɔvivelia na wo nɔewo. 
Srɔt̃ɔwo kpɔa kpeɖeŋutɔwo le woƒe srɔg̃benɔnɔ kple ganyawo me. Srɔt̃ɔwo kpɔa 
mɔ dɔa wo nɔewo gbɔ. Wokpɔa dzidzɔ eye wosea veve kple wo nɔewo ne ehiã.

8.	 Vidzidzi: Srɔɖ̃eɖe naa mɔnukpɔkpɔ srɔt̃ɔwo le se nu be woadzi vi. Eya ta le 
dzɔdzɔme ƒe ɖoɖo nu la, srɔɖ̃eɖe nana be amewo dzina ɖe edzi le ƒome kple 
duwo me le se alo hadomegbenɔnɔ ƒe ɖoɖo siwo dzi woda asi ɖo la nu. Amewo 
medea bubu ɖevi siwo womeɖe srɔ ̃hafi dzi o la ŋu o.

Nuwɔna 6.2 Srɔɖ̃eɖe ƒe hawo

Midzro srɔɖ̃eɖe ƒe ha siwo mienya le miaƒe nutowo me la me le miaƒe hatsotsowo 
me eye miagblɔ miaƒe ŋuɖoɖoawo na hatsotso bubu me tɔwo.

Srɔɖ̃eɖe ƒe hawo
Srɔɖ̃eɖe ƒe ha etɔẽ le Ghana. Esiawoe nye dekɔnusrɔɖ̃eɖe, ʋɔnudrɔƒ̃esrɔɖ̃eɖe kple 
Kristotɔwo alo Hawusatɔwo ƒe srɔɖ̃eɖe.
Hawusatɔwo ƒe Srɔɖ̃eɖe: Enye srɔɖ̃eɖe kɔkɔe si Hawusa ŋutsu kple Hawusa nyɔnu 
ɖena kple susu be woanɔ wo nɔewo gbɔ le tomefafa me, ado alɔ wo nɔewo eye 
woado nɔvivelia na wo nɔewo. Woyɔnɛ le Hawusagbe me be ‘Nikah.’

Ʋɔnudrɔƒ̃esrɔɖ̃eɖe (Srɔɖ̃eɖe le Ʋɔnudrɔƒ̃e): Enye srɔɖ̃eɖe ƒe ha si ƒe wɔnawo 
wowɔna le se siwo kplɔa srɔɖ̃eɖedede agbalẽ me kple eƒe ɖoɖowo la nu. Le srɔɖ̃eɖe 
ƒe ha sia nu la, srɔt̃ɔwo dometɔ aɖeke mekpɔ mɔ agaɖe srɔ̃ bubu o.

Dekɔnusrɔɖ̃eɖe: Wogayɔa srɔɖ̃eɖe sia be nyɔnutabiabia alo srɔɖ̃eɖe le dekɔnu 
nu. Enye srɔɖ̃eɖe si léa ŋutsu kple nyɔnu ƒoa ƒui le kɔnuwo, nuɖoanyiwo kple 
gbegblɔha alo dekɔnu si me tɔwo wonye la ƒe sewo nu. Gbegblɔha siwo le Ghana 
la ƒe kɔnuwo to vovo tso wo nɔewo gbɔ le mɔ geɖewo nu. Le dekɔnusrɔɖ̃eɖe me la, 
woléa ŋku ɖe nu vevi geɖewo ŋu le ƒome siwo me srɔɖ̃elawo tso la me, eye wowɔa 
nugɔmekuku tso ƒomeawo ŋu akpɔ ɖa be ɖe nane si ate ŋu axe mɔ na srɔɖ̃eɖea la 
le wo me mahã.

Míadzro dekɔnusrɔɖ̃eɖe me le akpa sia.

Dekɔnusrɔɖ̃eɖe ƒe ha vovovowo le gbegblɔha vovovowo me. Lé ŋku ɖe 
dekɔnusrɔɖ̃eɖe ƒe kpɔɖeŋu aɖewo ŋu le Ghana gbegblɔha vovovowo me ŋu.
Asanteawo: “awarepa, adehye wareɛ, afenaa warereɛ, kuna awareɛ”

Dagombatɔwo: “diɛŋ, nyuɣu ŋmabu, paɣafaa, paɣa zubo, zaŋ ti pua, dɔɣiri paɣa, 
paɣipini”

Eʋeawo: ƒomesrɔ,̃ ahiãsrɔ,̃ akotsotso, kpekpla, kpeƒuƒuƒodo

Gɛãwo: “hemɔfeemɔ, kuayeli alo kulayeli, shia gbla”

Fantitɔwo: “adehyewar/ahenwar, esiwaa, ayetsɛw, ebusua/wɔfaba awar”

Nuwɔna 6.3 Ɖoƒe siwo le srɔɖ̃ekɔnuwo wɔwɔ me

1.	 Le viɖio si ƒe adrɛsi gbɔna la kpɔkpɔ vɔ megbe la, gblɔ wɔna siwo wowɔna 
le srɔɖ̃ekɔnuwo me le wò gɔmesese nu la na wò nusrɔh̃ati aɖe: https://
youtu.be/HheDn7vZDR0.

https://youtu.be/HheDn7vZDR0
https://youtu.be/HheDn7vZDR0

2.	 Kpɔ viɖio si le adrɛsi si gbɔna la dzi la eye nàtsɔe asɔ kple esi nèkpɔ do ŋgɔ 
la: https://youtu.be/6oGSCJBjHPM. Emegbe la, tsɔ ŋuɖoɖo siwo ŋu nèke 
ɖo la sɔ kple hatsotso bubu me tɔwo tɔ.

Dekɔnusrɔɖ̃eɖe ƒe ɖoƒewo: Ɖoƒe siwo le dekɔnusrɔɖ̃eɖe me la to vovo tso 
dekɔnu ɖeka gbɔ yi bubu gbɔ le Ghana. Togbɔ be sɔsɔminasɔe aɖewo le 
gbegblɔha vovovowo ƒe dekɔnusrɔɖ̃eɖe me hã la, dekɔnu ɖe sia ɖe ƒe srɔɖ̃eɖe 
ƒe ɖoƒewo le wo si wotɔxɛwotɔxɛe. Dekɔnusrɔɖ̃eɖe ƒe ɖoƒe aɖewoe nye esiwo 
gbɔna:

Do ŋgɔ na srɔɖ̃eɖe
Le Eʋeawo dome la, vifofoe ɖea srɔ ̃na via ŋutsu. Hafi srɔɖ̃eɖea nadze edzi la, 
nugɔmekuku geɖewo yia edzi le ƒome eveawo dome. Wokua nu gɔme be woaka 
ɖe edzi be yewo viwo yina ɖe ƒome si me ŋutifafa le eye wònye ƒome nyui aɖe 
la me. Wokpɔna ɖa be amehavilɔlɔ,̃ dɔmenyowɔwɔ, nugɔmesese kple amebubu 
le ƒome si me wo vi nyɔnu alo ŋutsu la yina la me. Wokua nu gɔme kpɔna ɖa 
be ʋukadodo mele nyɔnu la kple ŋutsu la dome o. Kpe ɖe esia ŋu la, wogakua 
nu gɔme be dɔxɔleameŋu aɖewo abe kpodɔ, dzeanyigblodɔ ene mele ƒome si me 
wo vi la yina la me o. Eʋeawo léa ŋku ɖi kpɔ be agbe nyui le ameawo si le ƒome 
si me yim wo viwo le la me mahã. Womedaa asi ɖe agbe vlowo abe aha tsu nono, 
fififi, ʋɔgbagbã, kuviawɔwɔ kple ŋɔkuku dzi o. Wotsoa ŋku na agbe nyuiwo abe 
dɔmenyo, kutrikuku, vevidodonu, nyateƒetoto kple bubuawo ene. Woyɔa kɔnu si 
me wowɔa wɔna siawo le la be nyɔnugɔmedodo.

Nenye be woƒo ʋɔ vɔ eye nyɔnugɔmedodo le edzi yim la, ahiãdidi hã nɔ edzi yim. 
Nenye be nyɔnua kple ŋutsua dze ahiã la, woɖoa du ɖe ŋutsuƒomea. Le nya sia sese 
me la, ŋutsuƒomea wɔa tokɔdzikɔnu. Tokɔdzi nye nyanyanana nyɔnua dzilawo be 
yewo vi la dze ahiã wo vi la eya ta yewoava abia nyɔnuvi la ta le ŋkeke si woaɖo la 
dzi.

Srɔã ŋutɔ ɖeɖe
Ne ŋkeke si woɖo la de la, ŋutsuƒomea tsɔa srɔɖ̃enuwo yia nyɔnu la ƒe aƒe me. 
Ŋutsu la tɛ alo nyɔnu si ƒe srɔg̃benɔnɔ nyo eye wòle atsuƒe la tsɔa tabianuawo eye 
ŋutsuvia fofo alo tɔɖia nɔa ameawo dome woyina ɖabia nyɔnu la ta. Le blema la, 
wodoa agba ɖe fovi me. Nu siwo wotsɔna biaa nyɔnu ta la dometɔ aɖewoe nye: 
fovi alo gblagavi, avɔtata, taku, kete, godoedzĩ, sikasigɛ, sikakɔga, aha sesẽ kple 
bubuawo.

Le nyɔnutabiabia me la, kɔnu vevi aɖewo yia edzi.

Aʋatsoganana: Enye ga home aɖe si nyɔnu si ta biam wole la naa lɔx̃oa. Ga sia nye 
aʋatsoga si woxe esime wotso aʋa na ŋutsu la ƒe teƒeɖoɖo. Kɔnu sia wɔnɛ be nyɔnu 
la kpɔa ŋusẽ ɖe srɔŋ̃utsua ƒe aʋa dzi.

Vikpavɔnana: Enye ga home aɖe si ŋutsu la naa nyɔnuƒomea. Nu sia le ko abe nu 
siwo wogblẽ ɖe nyɔnuvia ŋu la ƒe teƒeɖoɖo ene. Egaɖenɛ fiana be ŋutsuvi la le klalo 
na srɔã dzi kpɔkpɔ.

https://youtu.be/6oGSCJBjHPM

Ne kɔnuawo wu enu la, woyɔa srɔñyɔnu la wòtsɔa aha siwo wotsɔ vɛ la dometɔ 
ɖeka wokuna na nyɔnutabialawo. Woƒoa tsi ɖi eye wokakana.

Le srɔɖ̃eɖe vɔ megbe
Le srɔɖ̃eɖea vɔ megbe la, wowɔa kɔnu vevi eve aɖewo. Kɔnu siawoe nye 
nyɔnukpɔkplɔ kple nyɔnudede xɔ.

Nyɔnukpɔkplɔ: Enye kɔnu si me woyina ɖakplɔa nyɔnu si ta wobia la. Ame siwo 
yia nyɔnua kplɔƒe la dometɔ aɖewoe nye: ŋutsu la tasi ɖeka alo eve kple ŋutsu 
tsitsi ŋuteƒewɔla ɖeka. Ame siawo nyea ame siwo ƒe srɔƒ̃e nyo eye wo dometɔ 
aɖeke menyea ahosi o.

Nyɔnudede xɔ: Ne wokplɔ nyɔnu la va srɔã ƒe aƒe me la, wowɔa kɔnu sia nɛ. Ne 
woɖo aƒea me la, wometsona ko gena ɖe xɔa me o. Wogena ɖe xɔa me gadona 
zi eve eye le gege ɖe xɔa me zi etɔl̃ia me la, womegadona o. Ne wole gegem ɖe 
xɔa me le dodom la, wonɔa gbɔgblɔm na nyɔnu la be, “Nyɔnu la, xɔnue wònɔna. 
Wò xɔnue nye esi.” Ne wowɔ esia nɛ vɔ la, wotaa ga nɛ. Le kɔnu sia me la, wosaa 
ga ɖe avɔ ɣi aɖe to sana ɖe ali nɛ. Woɖonɛ zikpui si woyɔna be ɖogba la dzi zi 
etɔ.̃ Wogblɔna nɛ be, “Zi dzie nyɔnu nɔna le atsuƒe, wò zie nye esi; nɔ edzi nàli ke 
ɖe atsuƒe”. Le esia megbe la, wogaɖonɛ aba hã dzi eye wonana ŋutsua mlɔa exa 
aɖabaƒoƒo ʋɛ aɖewo.

Nuwɔna 6.4 Hamedɔdeasi si ku ɖe Srɔɖ̃eɖe ƒe Vevinyenye ŋu

Midzro susu siwo ta woɖea srɔ ̃ɖo kple mɔ atɔ ̃aɖe siwo nu srɔɖ̃eɖe le vevie ɖo 
la me le miaƒe hatsotsowo me. Migblɔ ŋuɖoɖo siwo ŋu mieke ɖo la na klase la 
katã.

Nuwɔna 6.5 Dekɔnusrɔɖ̃eɖe

Mikpɔ viɖio si ku ɖe dekɔnusrɔɖ̃eɖe ŋu la le adrɛsi sia dzi: https://youtu.be/
TJtcUyodxSU. Midzro nu si miekpɔ le viɖio la me la me eye mialé ŋku ɖe 
nudodowo, srɔɖ̃ekɔnuwo ƒe ɖoƒewo, nyɔnuwo kple ŋutsuwo ƒe wɔƒewo ŋu.

Nuwɔna 6.6 Dekɔnusrɔɖ̃eɖe ƒe hawo

Minɔ eveve miana dekɔnusrɔɖ̃eɖe ƒe ha siwo le miaƒe nutowo me la ƒe 
kpɔɖeŋuwo. Mitia srɔɖ̃eɖe ƒe haawo dometɔ ɖeka eye miade ŋugble tso ale si 
miaƒo nu tso eŋu memie la ŋu. Migblɔ miaƒe ŋuɖoɖo la na klase la.

https://youtu.be/TJtcUyodxSU
https://youtu.be/TJtcUyodxSU

Nuwɔna 6.7 Fefewɔwɔ tso Srɔɖ̃eɖe ŋu

Miwɔ fefe tso ɖoƒe siwo katã le srɔɖ̃eɖe me la ŋu eye miadzro eƒe vevinyenye 
me le hatsotsowo me.

Nuwɔna 6.8 Dekɔnusrɔɖ̃eɖe ƒe dɔwɔwɔ ɖe amewo dzi

Minɔ eveve miaɖe miaƒe susuwo agblɔ tso dekɔnusrɔɖ̃eɖe ƒe dɔwɔwɔ ɖe ame 
ɖekaɖekawo, ƒomewo kple duwo dzi ŋu. Migblɔ nu siwo miebu tso eŋu la na 
klase la katã hena wo me dzodzro.

Ame ɖokui dodo kpɔ – Ale si mese nusɔsrɔ ̃la gɔme

Gblɔ nu si srɔɖ̃eɖe kple srɔɖ̃ekɔnuwo nye la na wò nusrɔh̃ati le nuŋlɔɖi si ƒe adrɛsi 
gbɔna la xexlẽ vɔ megbe: https://adanwomase.com/marriage-in-ghana/
1.	 Dzro nu siwo nèsusu la me kple klase la katã.

GBEGBLƆHA BUBUWO ƑE SRƆ̃ƉEKƆNUWO
Srɔɖ̃eɖe nye ŋutsu kple nyɔnu tete kpe le se kple dekɔnu nu. Zi geɖe la, ame 
eveawo nyea ŋutsu kple nyɔnu. Le Ghana dukɔa me la, srɔɖ̃eɖe meyia edzi le 
ŋutsu kple nyɔnu siwo kpɔ wo nɔewo be yewoaɖe la ɖeɖe ko dome o; ŋutsua kple 
nyɔnua ƒe ƒomeawo kple wo xɔlɔw̃o hã kpɔa gome le eme.

Srɔɖ̃ekɔnuwo
Srɔɖ̃ekɔnu nye kɔnu kple wɔna siwo yia edzi le ŋutsu kple nyɔnu siwo kpɔ wo 
nɔewo be yewoaɖe la ɖeɖe me le dekɔnu nu. Srɔɖ̃ekɔnu siawo to vovo tso dekɔnu, 
subɔsubɔ kple nuto ɖeka gbɔ yi bubu gbɔ eye wòɖea ale si wo dometɔ ɖe sia ɖe ɖea 
agbenɔnɔ nyui siwo ŋu asixɔxɔ le, dzixɔsewo kple degbenɔnɔwo le tɔxɛe la fiana.

Dekɔnu vovovowo le Ghana. Wɔnawo le dekɔnuawo dometɔ ɖe sia ɖe si wowɔna 
abe srɔɖ̃ekɔnuwo ene. Srɔɖ̃ekɔnuawo to vovo tso teƒe yi teƒe. Srɔɖ̃ekɔnu siwo 
wowɔna le dekɔnu aɖewo me la dometɔ aɖewo me dzodzroe nye esi gbɔna.

Srɔɖ̃eɖe/Srɔɖ̃ekɔnuwo wɔwɔ le Gɛãwo dome
Le Gɛãwo dome la, ne nyɔnu aɖe lɔ ̃be yeaɖe ŋutsu aɖe la, wonana be ƒomeawo 
nyana eye wozɔna ɖe ɖoɖo siwo le dekɔnusrɔɖ̃eɖe me la dzi. Wowɔa egbeŋkuʋuʋu 
ƒe wɔnawo abe ɖoɖo siwo nu Kristotɔwo kple Hawusatɔwo ɖea srɔ ̃ɖo ene la dometɔ 
aɖewo le srɔɖ̃eɖe me. Ne ɖekakpui aɖe di be yeaɖe srɔ ̃alo vifofo aɖe di be yeaɖe 
srɔ ̃na via ŋutsu la, wodia ɖetugbi la gbã le dekɔnu nu. Srɔɖ̃eɖe ƒe ha siwo le Gɛãwo 
dome la dometɔ aɖewoe nye esiwo gbɔna:

https://adanwomase.com/marriage-in-ghana/

1.	 “Musunɔtswaa”: Nenye be nyɔnu aɖe fɔ fu la, ƒome aɖe tea ŋu dɔa amewo 
ɖa be ne wòdzi nyɔnuvi la yewoaɖee na yewo vi ŋutsu aɖe. Esia le ko abe 
kpeƒuƒuƒodo ene le Eʋeawo dome.

2.	 “Henɔbaatsɛɛ” (Mɔbiabia le ŋutsuƒomea gbɔ): Nenye be ɖetugbi aɖe ƒe ƒometɔwo 
kpɔ ƒome aɖe si dze wo ŋu si me ɖekakpui aɖe le la, wotea ŋu biaa ŋutsuƒomea 
be ne wotsi la, ɖekakpui la naɖe ɖetugbi la. Ne ŋutsuƒomea da asi ɖe edzi la, 
wokpɔa nyɔnuvi la ta va se ɖe esime wòtsi eye woɖea wo nɔewo.

3.	 “Yoohewiemɔ”: Le srɔɖ̃eɖe sia me la, ɖekakpui la kple ɖetugbi la fofowo koe 
doa go wɔa ɖoɖo be yewo viwo naɖe wo nɔewo. Ɣe aɖewo ɣi la, ɖekakpui la 
da alo dadaa tea ŋu wɔa ɖoɖo sia.

Srɔɖ̃ekɔnu la dzea egɔme tso ‘Agboshimɔ’ (ʋɔƒoƒo) dzi. Le esia megbe la, wowɔa 
kɔnu si woyɔna be ‘Kpɛlɛmɔ kɛ Henɔtoobo’ si nye asidada ɖe srɔɖ̃eɖea dzi kple 
avɔnana. Le esia megbe la, womaa dekɔnunuɖuɖu si wowɔna kple bli, dzomi kple 
akpatogoe le kɔnu si woyɔna be ‘Fotoyeli’ la me. Kɔnu si kplɔa esia ɖo lae nye 
tabianuwo nana si woyɔna be ‘Gbalaniihamɔ’. Kɔnu mamlɛa si wowɔna lae nye 
‘Yookpeemɔ’. Esia nye srɔ ̃ŋutɔ ɖeɖe. Woyɔa nyɔnu si to kɔnu sia me la be ‘Boi 
Ekpaa Yoo’ (avɔ kpofa ade nyɔnu).

Srɔɖ̃ekɔnu le Fantitɔwo dome
Le Fantiawo dome la, vifofoe ɖea srɔ ̃na via ŋutsu. Ne vifofo kpɔ be ye vi la tsi 
aɖe srɔ ̃la, eƒlea tu nɛ be wòatsɔ anɔ ade dam. Kpe ɖe esia ŋu la, enaa anyigbae be 
wòatsɔ ade agble. Woɖea xɔ nu na ɖekakpui la. Ne vifofo wɔ esia na via ŋutsu la 
vɔ la, efia be edi be yeana be ye vi la nanɔ eɖokui si eye wòdze aɖe srɔ.̃ Wonɔa anyi 
kple ɖekakpui la ɖoa dze kplii ku ɖe srɔɖ̃eɖe ŋu. Nenye be ɖetugbi aɖe le ta me na 
ɖekakpui la ŋutɔ xoxo la, wodoa egɔme hebiana tso edzilawo si be yewoaɖee na 
yewo vi la. Ɣe aɖewo ɣi la, vifofo dia nyɔnu na via hebia edzilawo be woaɖe mɔ 
yeaɖee na ye vi la.

Nenye be nyɔnuƒomea se nya sia la, wodzea nugɔmekuku tso ŋutsuƒomea ŋu. Ne 
nyɔnuƒomea wu nugɔmekukua nu vɔ la, woɖoa du ɖe ŋutsuƒomea be woava ɖe 
yewo vi la. Le srɔɖ̃eɖea me la, ŋutsuƒomea naa ga alo nanewo ɖe nyɔnu la ta. 
Wotsɔa ga kple nu bubu siwo gbɔna tsɔ biaa ɖetugbi la ta.

1.	 “Nhun enyim nsa”: Enye aha si ŋutsuƒomea nana nyɔnuƒomea tsɔna nana 
woanyana be yewoadi be yewoaɖe wo vi nyɔnu la. Hafi nyɔnuƒomea naxɔ 
aha sia la, wobiaa gbe ɖetugbi la nenye be yewoaxɔ aha loo alo yewomaxɔe o 
mahã. Nenye be elɔ ̃be woaxɔe la, wononɛ si ɖenɛ fiana be yewolɔ ̃ɖe srɔɖ̃eɖe 
la dzi. Tsã la, wowɔa kɔnu sia le Memliɖagbe. Woxɔe se be Memliɖagbe nye 
Mawu ƒe ŋkeke eye wònye ŋutifafaŋkeke aɖe. Wogayɔa aha sia be “yoo/nyew/
akwanserɛ/kwanto nsa no”.

2.	 “Pon ekyir/kɔkɔɔkɔ”: Kɔnu evelia si wowɔna lae nye kɔkɔkɔ (ʋɔƒoƒo). Tsã la, 
wozãa sinapu atukpa ɖeka kple ga home sue aɖe abe ʋɔƒoga ene.

3.	 “Bɔwdo-toa”: Esia nye ga si wonaa nyɔnu la fofo ɖe fu siwo katã wòkpe ɖe via 
ta la. Tsã la, wotsɔa ga kple sinapu na nyɔnudzilawo be woatsɔ ado dzidzɔ ɖe 

ale si wokpɔ nyɔnuvi la ta tso ɖevi me va se ɖe gbe si gbe wole srɔɖ̃ekɔnu la 
wɔm la dzi la ta.

4.	 “Tamboba”: Esia nye ga si wotsɔna na ɖetugbi la dada be wòatsɔ aɖo avɔ siwo 
wòzã ɖe via ŋu tso ɖevime ke la. Ga home aɖeke meli wozãna na kɔnu sia o. 
Ga home si ŋutsuƒomea kpɔ be enyo yewoatsɔ ada akpe na vidada lae wonana.

5.	 “Tsinsa/dase”: Wozãa sinapu kple ga le kɔnu sia me. Esia nye srɔɖ̃eɖe ƒe dzesi 
la ŋutɔ. Ne ŋutsuƒomea na nu sia nu eye womena “tsinsa” o la, ekema srɔɖ̃eɖe 
la mede blibo o. “Tsinsa” lae ɖenɛ fiana be ɖekakpui kple ɖetugbi la ɖe srɔ.̃ 
Wodzraa sinapu kple ga si wonana la ɖo.

6.	 “Tsir adze”: Esia nye ga home aɖe si woxɔna le ŋutsuƒomea si abe asitsaga na 
ɖetugbi la ene. Woxɔe se be srɔɖ̃eɖe ate ŋu agblẽ. Ne srɔɖ̃eɖea gblẽ la, asitsaga 
ate ŋu anɔ nyɔnu la si wòatsɔ atsa asi akpɔ eɖokui dzi. Kpe ɖe esia ŋu la, le 
blema la, ƒome aɖewo nyea femewo. Ne ele alea la, ƒomea zãa ga sia tsɔna xea 
fe si le wo ŋu la. Ga si wona le kɔnu sia me la sɔa gbɔ vie.

7.	 “Akontan-sekan”: Esia nye ga home aɖe si wotsɔna na nyɔnu la fo alo nɔvi 
ŋutsu. Nyɔnu la foe yɔa ga home si wòaxɔ la. Susu si da megbe na ga sia nana 
lae nye be woawoe kpɔ wo da la ta na ye. Le esia ta la, ele be srɔŋ̃utsua naƒle 
aʋawɔnu na nyoa(wo) kple susu be woate ŋu ayi woƒe dɔ nyui wɔwɔ la dzi.

8.	 “Asafo nsa”: Du si me wole nyɔnu la ɖem tso la me tɔwo hã xɔa aha le ŋutsua 
si ɖe ale si wokpɔ nyɔnu la ta va se ɖe eƒe srɔɖ̃eɣi la ta. Ga sia gaɖenɛ fiana be 
nyɔnu la ɖe srɔ ̃eya ta ele be ame siwo le dua me la nanɔ ŋku lém ɖe eya kple 
ŋutsu bubuwo ƒe zɔzɔme ŋu.

Ne wowɔ kɔnu siawo katã vɔ la, woɖea gbeƒã be tso gbe ma gbe dzi la, nyɔnu la le 
ŋutsu ma ƒe kpɔkplɔ te. Wotiaa ame aɖewo tso ƒome eveawo me be woado alɔ wo 
eye woaxlɔ̃ nu wo le woƒe srɔg̃benɔnɔ me. Woƒoa tsi ɖi tsɔna trea wɔna la katã nu.

Le esia megbe la, srɔŋ̃utsu la naa ga srɔã be wòaƒle nu siwo wòahiã le srɔɖ̃eɖea me 
la eye wòazã ga la ƒe ɖe aɖa nu nɛ zi gbãtɔ. Nuɖuɖu siae woyɔna be “edziban kɛse” 
alo “nkwansɛn kɛse”. Nyɔnu la ɖaa nu sia le edzilawo ƒe aƒe me. Ne eɖa nua vɔ la, 
etsɔnɛ yia srɔŋ̃utsua fofo ƒe aƒe me. Wokpea ƒometɔwo, xɔlɔw̃o kple nɔvilɔlɔw̃o be 
woava aɖu nu la. Le zã me la, wokplɔa nyɔnu la yia srɔã ƒe aƒe me. Esia fia be woƒe 
srɔɖ̃eɖe la dze egɔme.

Srɔɖ̃eɖe le Dagombatɔwo dome
Nu siwo gbɔna la nye ɖoƒe siwo le srɔɖ̃eɖe me le Dagombatɔwo dome le Ghana.
Paɣa laɣibu: Esia nye ahiãwɔwɔ si yia edzi le ŋutsu kple nyɔnu dome. Le ɖoƒe 
sia la, ne ŋutsu la ɖee fia be yedi be yeaɖe nyɔnua la, enaa ga aɖe nyɔnu la abe 
dzeside ene. Ne nyɔnu la xɔ ga si wonɛ la, efia be elɔ ̃ɖe edzi be yeaɖe ŋutsu la. Ɣe 
aɖewo ɣi la, nyɔnu la tea ŋu xɔa ga la eye wòbiana be woana ɣeyiɣi aɖe ye yeatsɔ 
abu ta me le srɔɖ̃enya la ŋu. Emegbe la, ŋutsu la trɔna yina ɖakpɔna ɖa be nyɔnu 
la lɔ ̃ɖe srɔɖ̃enya la dzi mahã. Kpuie ko la, ɖoƒe siae wodaa asi ɖe srɔɖ̃eɖe la dzi le.
Tibili yoobu: Ɖoƒe siae nye ʋɔƒoƒo kple ŋutsu srɔɖ̃ela la ɖeɖe fia nyɔnu la ƒe 
ƒometɔwo. Ŋutsu srɔɖ̃ela la ɖea eɖokui fiana hegblɔa srɔɖ̃enya la na nyɔnu la 
dzilawo.

Paɣapulugu: Ŋutsu la ɖea eɖokui fiaa nyɔnu la ƒe ƒometɔ aɖe siwo nyɔnu dzilawo 
ɖe fiae la eye wògblɔa eƒe didi la na wo.
Paɣa suhibu: Ŋutsu la yina ɖe nyɔnu la dzilawo gbɔ “ƒoa koko” na wo be woaɖe 
asi le wo vi la ŋu na ye yeaɖe.
Paɣapini tibur: Le ɖoƒe sia la, nyɔnu la dzilawo daa asi ɖe ŋutsu la ƒe didi la dzi. 
Nyɔnu la dzilawo daa asi ɖe srɔɖ̃eɖe la dzi le ɖoƒe sia eye woɖea asi le nyɔnu la ŋu 
na ŋutsu la be wòaɖe.

Nɔnɔmetata 6.3: Ŋutsuƒome aɖe si le mɔ biam tso nyɔnuƒome gbɔ be yewoaɖe wo vi vinyɔnu na wo 
vi ŋutsu la ƒe nɔnɔmetata

Ŋutsu la ƒe ƒometatɔ va be yeabia mɔ le nyɔnuƒometɔwo gbɔ hena wo vi nyɔnu la 
ɖeɖe.
Sandaani tumbu: Le ŋkeke si kplɔ gbe si gbe wolé nyɔnuvia sesẽe yi na ŋutsuvia 
ɖo la, ele be ŋutsu la nayi nyɔnuvi dzilawo gbɔ aɖaɖe kuku na wo. Ŋutsu la naa 
goɖo nyɔnuvi dzilawo ɖe ale si wòlé wo vi la sesẽe la ta.

Saandi niŋbie: Le ɖoƒe sia la, wowɔa wɔna tɔxɛ aɖe si me wodoa wòezɔ na nyɔnuvi 
la le.

Tata 6.4: Dagomba nyɔnu si ɖe srɔ ̃teti la ƒe tata

Nuwɔna 6.9 Srɔɖ̃ekɔnu wɔwɔ le Bluawo kple Gɛãwo dome

1.	 Zã nuléɖi siwo va yi la nàtsɔ ato srɔɖ̃eɖe ƒe ɖoƒe siwo le Bluawo kple Gɛãwo 
dome la ɖe eme le wò gɔmesese nu.

2.	 Xlẽ nuŋlɔɖi si ƒe adrɛsi gbɔna la eye nàtsɔe asɔ kple ale si wowɔa srɔɖ̃ekɔnuwo 
le miaƒe dekɔnu nu la tɔ. https://www.ashigbey.com/2012/06/18/ewe-
marriage-and-ceremonies/.

3.	 Gblɔ ŋuɖoɖo siwo ŋu nèke ɖo la na klase la katã hena numedzodzro.

Nuwɔna 6.10 Vovototo kple Sɔsɔminasɔe siwo le dekɔnuwo ƒe 
srɔɖ̃ekɔnuwo wɔwɔ me

Midzro ɖoƒe siwo le srɔɖ̃ekɔnuwo wɔwɔ me le Gɛãwo kple Adaawo dome la me 
le hatsotsowo me.

Nuwɔna 6.11 Dekɔnusrɔɖ̃eɖe le Nzimatɔwo dome

Mikpɔ viɖio si ku ɖe dekɔnusrɔɖ̃eɖe le Nzimatɔwo dome ŋu la le adrɛsi sia dzi: 
https://youtu.be/YlI9v53wzB0
1.	 Midzro ŋutsu kple nyɔnu siwo le srɔã ɖem la ƒe nudodowo me.
2.	 Midzro nyɔnuwo ƒe wɔƒe me.

Nuwɔna 6.12 Nu siwo wozãna le srɔɖ̃ekɔnu me

Midzro tabianu siwo wozãna le srɔɖ̃ekɔnu me le miaƒe dekɔnu me la ƒe 
vevinyenyewo me. Migblɔ miaƒe ŋuɖoɖo la na hatsotso bubu me tɔ siwo tso 
dekɔnu bubu me la. Migblɔ ŋuɖoɖo siwo ŋu mieke ɖo la na klase la.

Nuwɔna 6.13 Ame vovovowo ƒe wɔƒewo le srɔɖ̃ekɔnuwo wɔwɔ me

Minɔ eveve miaɖe miaƒe susuwo agblɔ tso fiawo, dumegãwo, kple dumeviwo 
ƒe wɔƒewo le srɔɖ̃eɖe me la ŋu. Miɖe nu siwo ŋu miebu tso eŋu la gblɔ na klase 
la katã.

https://www.ashigbey.com/2012/06/18/ewe-marriage-and-ceremonies/
https://www.ashigbey.com/2012/06/18/ewe-marriage-and-ceremonies/
https://youtu.be/YlI9v53wzB0

Nuwɔna 6.14

Abe nu siwo miesrɔ ̃va se ɖe fifia la me dzodzro ene la, minɔ eveve miaɖe 
ale si wowɔa srɔɖ̃ekɔnuwo le miaƒe dekɔnu me le miaƒe gɔmesese nu la gblɔ 
eye miaŋlɔ gɔmesese siwo le srɔɖ̃ekɔnuawo ƒe ɖoƒewo dometɔ atɔ ̃teti si la da 
ɖi. Migblɔ miaƒe ŋuɖoɖo la na klase la eye miatsɔ miaƒe ŋuɖoɖo la asɔ kple 
hatsotso bubu me tɔwo tɔ.

Nuwɔna 6.15

Minɔ hatsotso me miakpɔ viɖio si ƒe adrɛsi gbɔna la eye miadzro amewo ƒe 
nudodowo, dzadzraɖowɔwɔ ɖe srɔɖ̃ekɔnuwo wɔwɔ ŋu kple srɔɖ̃ekɔnuawo 
ŋutɔ wɔwɔ me. Mitsɔ dekɔnusrɔɖ̃eɖe kple egbeŋkuʋuʋu ƒe srɔɖ̃eɖe sɔ kple wo 
nɔewo. Migblɔ ŋuɖoɖo siwo ŋu mieke ɖo la na klase la. https://youtu.be/
WQOjjxc_e4g.

SRƆ̃ƉEƉE KPLE EGBEŊKUƲUƲU ƑE 
WƆNAWO
Egbeŋkuʋuʋu ƒe wɔnawo ƒe dɔwɔwɔ ɖe srɔɖ̃ekɔnuwo dzi: Egbeŋkuʋuʋu ƒe wɔnawo 
ƒe dɔwɔwɔ ɖe dekɔnusrɔɖ̃eɖe dzi la le go eve me. Le go gbãtɔ me la, egblẽa nu le 
dekɔnusrɔɖ̃eɖe ŋu eye le go evelia me la enana wònyona ɖe edzi.

1.	 Sukudede: Mɔnukpɔkpɔ le sukudede me ƒe dzidzi ɖe edzi doa ŋusẽ amewo, 
vevietɔ le nyɔnuwo gome be woate ŋu awɔ ɖoɖo ku ɖe woƒe srɔɖ̃eɖe kple woƒe 
agbe ŋu. Zi geɖe la, ame siwo le srɔã ɖem la wɔa ɖoɖo ɖe ɣeyiɣi kple srɔɖ̃ekɔnu 
siwo woawɔ la ŋu.

2.	 Sɔsɔminasɔe le ŋutsu kple nyɔnu ƒe gomekpɔkpɔwo me: Ale si sɔsɔminasɔe 
le ŋutsu kple nyɔnu ƒe gomekpɔkpɔwo me ƒe dzidziɖedzi wɔe be srɔɖ̃ekɔnu 
geɖewo le tɔtrɔm. Tɔtrɔ siawo dometɔ aɖewoe nye nyɔnuwo ƒe gomekpɔkpɔ le 
domenyinyi me le gbegblɔha aɖewo dome.

3.	 Subɔsubɔwɔnawo ƒe dɔwɔwɔ ɖe srɔɖ̃eɖe dzi: Kristosubɔsubɔ, Hawusatɔwo 
ƒe subɔsubɔ kple subɔsubɔ bubu siwo va bɔ fifia la wɔe be nuɖoanyi kple 
agbenɔnɔmɔnu yeyewo va le tɔtrɔwo hem va degbenɔnɔwo me.

4.	 Ŋusẽdodo amewo le gakpɔmɔnunyawo me: Esi ame geɖewo kpɔ ŋusẽdodo 
le gakpɔnunyawo me ta la, wo tea ŋu tia ame siwo wodi be yewoaɖe kple 
srɔɖ̃ekɔkɔnu siwo wodina be woawɔ na yewo la.

5.	 Ʋuʋu tso kɔƒewo me ayi du gãwo me: Ne amewo ʋu yi du gãwo me la, wodea 
ha kple ame vovovo siwo tso gbegblɔha bubuwo me la. Esiawo wɔnɛ be wosrɔã 
degbenɔnɔ bubuwo kple egbeŋkuʋuʋu ƒe srɔɖ̃ekɔnu aɖewo.

https://youtu.be/WQOjjxc_e4g
https://youtu.be/WQOjjxc_e4g

6.	 Nyakakamɔnu totoewowo kple mɔɖaŋunutiŋunya: Nyakakamɔnu totoewowo 
trɔ mɔ siwo dzi amewo doa go le, ɖoa dze, kple naa nutsotso wo nɔewo tsã la si 
wɔe be ahiãdidi kple srɔɖ̃ekɔnuwo le tɔtrɔm.

7.	 Mɔzɔzɔ yi du bubuwo me: Amewo ƒe mɔzɔzɔ tso kɔƒewo me yi du gãwo kple 
dukɔ bubuwo me wɔe be dekɔnusrɔɖ̃ekɔnuwo le tɔtrɔm le mɔ geɖe nu.

8.	 Asitɔtrɔ siwo wowɔ le dukɔ ƒe sewo ŋu: Tɔtrɔ siwo wowɔ le dukɔ ƒe se kple 
ɖoɖowo ŋu le dzesidede dekɔnusrɔɖ̃eɖe abe srɔɖ̃eɖe ƒe mɔnuwo dometɔ ɖeka 
ene la le dɔ wɔm ɖe srɔɖ̃ekɔnuwo dzi.

9.	 Degbenɔnɔ bubuwo sɔsrɔ:̃ Degbenɔnɔ bubuwo sɔsrɔ ̃tso gbegblɔha bubuwo gbɔ 
le xexea me godoo la he tɔtrɔ geɖe va srɔɖ̃ekɔnuwo wɔwɔ me.

10.	Tɔtrɔ siwo le vavam tso dzidzime yi dzidzime: Tɔtrɔ siwo le vavam tso dzidzime 
yi dzidzime le agbenɔnɔ kple dzixɔsenyawo me la wɔe be tɔtrɔwo le vavam le 
dekɔnusrɔɖ̃eɖewo me.

 

Tata 6.5: Srɔŋ̃utsu kple srɔñyɔnu le egbeŋkuʋuʋu ƒe srɔɖ̃eɖe me ƒe nɔnɔmetata

Nuwɔna 6.16 Egbeŋkuʋuʋu ƒe Srɔɖ̃eɖe

Miwɔ fefe tso srɔɖ̃eɖe ŋu le hatsotso si me ame atɔ ̃alo ade le la me ne klase 
la nakpɔ. Klase la katã nedzro ame tsitsiwo, nyɔnuwo kple srɔɖ̃elawo ƒe wɔƒe 
siwo wowɔ le srɔɖ̃eɖea me la me. Migadzro dekɔnusrɔɖ̃eɖe ƒe kuxiwo me eye 
klase la nakpe ɖe mia ŋu miagblɔ ale si woaɖe kuxiawo ɖa la.

Mɔ siwo dzi míato aɖe egbeŋkuʋuʋu ƒe wɔnawo ƒe 
nugbegblẽ le srɔɖ̃ekɔnuwo ŋu la dzi kpɔtɔ
Be míatsi egbeŋkuʋuʋu ƒe wɔnawo ƒe dɔwɔwɔ ɖe dekɔnusrɔɖ̃eɖewo dzi nu la, ele 
be míabu wɔna deamedzi siwo ado míaƒe degbenɔnɔ ɖe ŋgɔ la ŋu eye míawɔ ɖe 
wo dzi be míaƒe degbenɔnɔ kple domenyinuwo nakpɔ kelili.

1.	 Degbenɔnɔ fɔfɔ ɖe te: Ehiã be míagbɔ agbe degbenɔnɔ nyui, kɔnyinyi, nuɖoanyi 
kple nuwɔna siwo nana be ƒomekadodowo tsina ɖe edzi la eye míado wo ɖe 
ŋgɔ. Ele be míado ŋusẽ dumeviwo be woade asixɔxɔ dekɔnusrɔɖ̃eɖewo ŋu.

2.	 Bubudede tiatia si amewo wɔna la ŋu: Ele be woade bubu tiatia siwo ame sia 
ame nawɔ la ŋu eye woado alɔ wo be woade asixɔxɔ woƒe degbenɔnɔ ŋu.

3.	 Ame tsitsiwo kple sɔhɛwo ƒe dzeɖoɖo: Ele be ame tsitsiwo kple sɔhɛwo naɖo 
dze axɔ nunya tso wo nɔewo gbɔ, atrɔ asi le nu siwo le fu ɖem na wo la ŋu 
eye woase wo nɔewo gɔme le srɔɖ̃enyawo me kple susu be sɔhɛwo magbe nu 
le dekɔnuwɔnawo gbɔ o. Dzeɖoɖo kple numedzodzro sia awɔe be sɔhɛwo ade 
bubu degbenɔnɔ nyuiwo ŋu eye woawɔ ɖoɖo hena kuxi siwo hem egbeŋkuʋuʋu 
le va srɔɖ̃enyawo me la naɖe ɖa. Woate ŋu aɖo aɖaŋu tso gbegblɔha bubuwo ƒe 
degbenɔnɔ nyui siwo ku ɖe dekɔnusrɔɖ̃eɖe ŋu la ŋu to woƒe nuteƒekpɔkpɔgbɔgblɔ 
me.

4.	 Agbalẽsrɔñyawo kple ŋusẽdodo amewo: Ele be woado ŋusẽ amewo to 
agbalẽsrɔñyawo kple gakpɔmɔnunyawo me be woate ŋu awɔ woƒe wɔƒewo le 
degbenɔnɔ nyuiwo dodo ɖe ŋgɔ me. Ehiã be woatrɔ asi le srɔɖ̃ekɔnuwo ŋu be 
woasɔ ɖe egbeŋkuʋuʋu ƒe wɔnawo nu le esime woalé dekɔnuwɔna vevi siwo le 
srɔɖ̃ekɔnuwo me la ɖe te.

5.	 Ele be woatrɔ asi le hadomegbenɔnɔ gbegblẽ siwo wɔa dɔ ɖe srɔɖ̃eɖewo dzi abe 
ganyawo ƒe fuɖename kple nyakakamɔnu totoewo ene la ŋu.

Nuwɔna 6.17 Tɔtrɔ nyui siwo hem egbeŋkuʋuʋu ƒe wɔnawo le va 
srɔɖ̃ekɔnuwo wɔwɔ me

Miɖe nu etɔ ̃aɖe siwo ƒe dɔwɔwɔ ɖe srɔɖ̃eɖe dzi nye nu nyui la me le miaƒe 
hatsotsowo me. Migblɔ miaƒe ŋuɖoɖo la na hatsotso bubu me tɔwo.

Nuwɔna 6.18 Srɔɖ̃ekɔnuwo me léle ɖe asi

Minɔ eveve miadzro mɔ etɔ ̃aɖe siwo dzi míate ŋu ato alé dekɔnuwo me ɖe asi 
la me. Migblɔ miaƒe ŋuɖoɖoawo na klase la hena wo me dzodzro

Nuwɔna 6.19 Asitɔtrɔ le srɔɖ̃ekɔnuwo ŋu

Midzro mɔ etɔ ̃ aɖe siwo dzi woato atrɔ asi le dekɔnu ƒe asixɔxɔ le 
dekɔnusrɔɖ̃ekɔnuwo wɔwɔ me ŋu la le hatsotsowo me eye miagblɔ susu siwo 
ta wòle be woawɔ tɔtrɔawo ɖo la.

Nuwɔna 6.20 Egbeŋkuʋuʋu ƒe wɔnawo ƒe dɔwɔwɔ ɖe srɔɖ̃eɖe kple 
amegbetɔ ƒe gomekpɔkpɔwo dzi

Midzro kadodo siwo le dekɔnusrɔɖ̃eɖe, egbeŋkuʋuʋu ƒe sewo kple amegbetɔ ƒe 
gomekpɔkpɔwo dome la me le hatsotsowo me.



79

SRƆ̃ƉEKƆNUWOƑe evelia AKPA 6LIA

AGBALẼ SIWO WOAXLẼ KPLE VIƉIO SIWO 
WOAKPƆ
•	 Yi ɖe adrɛsi si gbɔna la dzi nàkpɔ viɖio si ku ɖe srɔɖ̃ekɔnuwo wɔwɔ ŋu la: https://youtu.

be/5pmEDELq4wA
•	 Yi ɖe adrɛsi siwo gbɔna la dzi be nàxlẽ nu tso srɔɖ̃eɖe kple srɔɖ̃ekɔnuwo wɔwɔ ŋu: 

https://adanwomase.com/marriage-in-ghana/
•	 https://weddors.com/traditional-marriage-in-ghana/
•	 Yi ɖe adrɛsi si gbɔna la dzi be nàxlẽ nu tso nu siwo wozãna le nyɔnutabiabia me la ŋu: 

https://weddors.com/ghanaian-traditional-wedding-marriage-list-customs-traditions/
•	 Yi ɖe adrɛsi si gbɔna la dzi be nàxlẽ nu tso srɔɖ̃ekɔnu siwo le Ghana la ŋu:
•	 https://greenviewsresidential.com/traditional-marriage-in-ghana/#:~:text=The%20

couple%20will%20exchange%20vows,of%20Ghanaian%20foods%20and%20drinks.
•	 Yi ɖe adrɛsi si gbɔna la dzi be nàxlẽ nu tso Bluawo ƒe srɔɖ̃eɖe ŋu: https://derorashop.

com/the-asante-marriage-list/.
•	 Yi ɖe adrɛsi siwo gbɔna la dzi be nàxlẽ nu tso Gɛãwo ƒe srɔɖ̃eɖe ŋu:
•	 https://youtu.be/UtlyHjnGQA8
•	 Yi ɖe adrɛsi siwo gbɔna la dzi be nàxlẽ nu tso Dagombatɔwo ƒe srɔɖ̃eɖe ŋu
•	 https://dagbonkingdom.com/dagomba-marriage/
•	 Yi ɖe adrɛsi siwo gbɔna la dzi be nàxlẽ nu tso tɔtrɔ siwo le gegem ɖe dekɔnu srɔɖ̃eɖe 

me la ŋu: https://www.modernghana.com/lifestyle/10414/4-ways-traditional-marriage-
ceremony-in-ghana-has-totally-ch.html

•	 Abadzivor, P. K. (2020). Eʋeawo ƒe degbenɔnɔ, kɔnu kple nuɖoanyi aɖewo. Leonpress.

https://youtu.be/5pmEDELq4wA
https://youtu.be/5pmEDELq4wA
https://adanwomase.com/marriage-in-ghana/
https://weddors.com/traditional-marriage-in-ghana/
https://weddors.com/ghanaian-traditional-wedding-marriage-list-customs-traditions/
https://greenviewsresidential.com/traditional-marriage-in-ghana/#:~:text=The couple will exchange vows,of Ghanaian foods and drinks
https://greenviewsresidential.com/traditional-marriage-in-ghana/#:~:text=The couple will exchange vows,of Ghanaian foods and drinks
https://derorashop.com/the-asante-marriage-list/
https://derorashop.com/the-asante-marriage-list/
https://youtu.be/UtlyHjnGQA8
https://dagbonkingdom.com/dagomba-marriage/
https://www.modernghana.com/lifestyle/10414/4-ways-traditional-marriage-ceremony-in-ghana-has-totally-ch.html
https://www.modernghana.com/lifestyle/10414/4-ways-traditional-marriage-ceremony-in-ghana-has-totally-ch.html

1.	 Aleke nèse nya srɔɖ̃eɖe gɔmee? Ɖe eme le wò gɔmesese nu.
2.	 Ɖe nu si dekɔnusrɔɖ̃eɖe nye la me le wò gɔmesese nu.
3.	 Ŋlɔ srɔɖ̃eɖe ƒe ha siwo le Ghana la dometɔ etɔ ̃da ɖi eye nàɖe ha eve me.
4.	 Ŋlɔ srɔɖ̃eɖe ƒe viɖewo alo vevinyenyewo dometɔ ene me eye nàɖe wo me.
5.	 Nu ka ta wòle vevie be woado nyɔnu gɔme alo awɔ nugɔmekuku tso ŋutsu 

ŋu hafi aɖe srɔ ̃ɖo?
6.	 Ŋlɔ vovototo siwo le Hawusatɔwo ƒe srɔɖ̃eɖe kple dekɔnusrɔɖ̃eɖe dome la 

da ɖi. Ɖe nu si srɔɖ̃eɖe nye la me le wò gɔmesese nu.
7.	 Ŋlɔ srɔɖ̃ekɔnu eve siwo Dagombatɔwo wɔna la da ɖi.

a.	 Ŋlɔ nu eve aɖe siwo wotsɔna biaa nyɔnu tae le Fantiawo dome la da ɖi.
b.	 De dzesi tabianu siwo ŋutsuƒomea nana la ƒe vevinyenyewo.

8.	 Ɖe srɔɖ̃eɖe ƒe ha siwo gbɔna la me:
a.	Musunɔtswaa
b. Yoohewiemɔ

9.	 Ŋlɔ sɔsɔminasɔe kple vovototo eveve aɖe siwo le Gɛãwo kple Fantiawo ƒe 
srɔɖ̃eɖe dome la eye nàɖe wo me.

10.	Ŋlɔ egbeŋkuʋuʋu ƒe wɔna siwo le dɔ wɔm ɖe srɔɖ̃ekɔnuwo wɔwɔ dzi la 
dometɔ atɔ da ɖi .̃

11.	Ɖe egbeŋkuʋuʋu ƒe wɔna siwo le nu gblẽm le dekɔnusrɔɖ̃eɖe ŋu le 
egbeŋkekewo me siwo nèŋlɔ le biabia 10lia me la dometɔ etɔ ̃me le wò 
nugɔmesese nu.

12.	Ɖe afɔɖoƒe eve aɖe siwo nèsusu be woate ŋu azɔ ɖo le egbeŋkuʋuʋu ƒe 
nugblẽƒewo dzi ɖeɖe kpɔtɔ le srɔɖ̃ekɔnuwo wɔwɔ me la me.

13.	Ɖe srɔɖ̃eɖe ƒe dzesidenu vevi atɔ ̃aɖe siwo le mia de egbeŋkekewo me la me.



HLƆ̃WO KPLE 
DEKƆNUDZIƉUƉU

AKPA 

 7LIA



82

HLƆ̃WO KPLE DEKƆNUDZIƉUƉUƑe evelia AKPA 7LIA

DEGBENƆNƆ KPLE DEKƆNUDZIƉUƉU
Dekɔnudziɖuɖu

NUƲUƲU
Wotu akpa sia ɖe hlɔ ̃kple dekɔnudziɖuɖu siwo ŋu nu le le ƒe gbãtɔ me la dzi. Akpa 
sia gale mɔnukpɔkpɔ bubu nam wò be nàgadzro hlɔ ̃ kple dekɔnudziɖuɖu siwo le 
gbegblɔha vovovo siwo le Ghana la me. Àlé ŋku ɖe hlɔ ̃siwo le Ghana la kple woƒe 
vevinyenyewo ŋu eye nàtsɔ wo asɔ kple esiwo le gbegblɔha bubuwo dome la. Wò 
nunya kple gɔmesese ku ɖe hlɔ ̃kple dekɔnudziɖuɖu ŋu le vevie ŋutɔ elabena adzi wò 
nunya ɖe edzi kple susu be nàte ŋu aɖu tu na Eʋegbe kple nusɔsrɔ ̃bubu siwo do ka 
kplii abe Subɔsubɔŋutinusɔsrɔ,̃ Blemanyawo ŋuti Nusɔsrɔ ̃kple bubuawo ene. Nunya si 
asu asiwò la akpe ɖe ŋuwò be nàse mia de hlɔw̃o kple dekɔnudziɖuɖu kpakple esiwo 
le gbegblɔha bubu siwo le Ghana la dome me nyuie.

NYATI VEVIWO

Hlɔ ̃nye ame siwo dome ʋukadodo le la. Enye ƒome vovovo siwo katã nye tɔgbui ɖeka 
ƒe dzidzimevi siwo ŋu tɔgbuiŋkɔ ɖeka le la. Dzesidenuwo le hlɔ ̃ɖe sia ɖe si. Dzesidenu 
siawo tea ŋu nyea nane alo nu gbagbe aɖe si dea dzesi hlɔ ̃aɖe me tɔwo la. Ame siwo nɔa 
hlɔm̃etɔwo nu lae nye hlɔt̃atɔwo.

HLƆ̃WO
Nuʋuʋu
Dzro nusɔsrɔ ̃si va yi la me to biabia siawo ŋuti ɖoɖo kabakaba me.

1.	 Srɔɖ̃eɖe ƒe ha vevi etɔ ̃kawoe le Ghana?

2.	 Ƒo nu tso nu siwo awɔe be woate ŋu ada asi ɖe srɔɖ̃eɖe dzi le dekɔnusrɔɖ̃eɖe 
me la ŋu.

3.	 Nu ka ta ɖekakpui si le srɔ ̃ɖem la naa ga ŋutsu si gbɔna nyoa nye ge la le 
dekɔnusrɔɖ̃eɖe me ɖo?

4.	 Gblɔ egbeŋkuʋuʋu ƒe nuwɔna siwo le dɔ wɔm ɖe dekɔnusrɔɖ̃eɖe dzi la dometɔ 
ene.

Ŋugblededebiabia: Minɔ miaƒe hatsotsowo me eye miaŋlɔ nu si hlɔ ̃nye la da ɖi 
to nu siwo miesrɔ ̃tso hlɔ ̃ŋu le ƒe gbãtɔ me la zazã me eye miagblɔ miaƒe ŋuɖoɖo la 
na hatsotso bubu me tɔwo le klase la.

Miaƒe gɔmeɖeɖewo ade sɔsɔ ge kple esiwo gbɔna la
Hlɔ ̃nye ame siwo dome ʋukadodo aɖe le eye wonye tɔgbui ɖeka ƒe viwo la. Enye 
ƒome vovovo siwo tɔa tɔgbuiŋkɔ ɖeka eye tatɔ ɖeka nɔa wo si la. Nɔnɔme, taɖodzinu 
alo didi ɖeka nɔa wo si. Ame si hlɔm̃etɔwo tiana be wòanɔ yewo nu lae nye hlɔt̃atɔ. 
Nɔnɔme si nɔa ame aɖe si hafi wotsɔnɛ ɖoa hlɔt̃atɔ la to vovo tso nuto ɖeka gbɔ yi 
bubu gbɔ. Le nuto aɖewo me la, ƒometatɔwoe tiaa hlɔt̃atɔ la, ke le nuto bubuwo 
me la, amewo nyia ɖoƒe sia ƒe dome. Hlɔw̃o le Afrika dukɔ aɖewo abe Ghana ene 
la me. Le blemanyatotowo nu la, hlɔw̃o le teƒe vovovowo le xexea me godoo.

Hlɔ ̃ƒe dzesidenuwo
Hlɔ ̃ƒe dzesidenu vevitɔ aɖewoe nye:

1.	 Tɔgbui ɖeka ƒe dzidzimeviwo: Hlɔ ɖeka me tɔwo nyea tɔgbui ɖeka ƒe 
dzidzimeviwo.

2.	 Ʋukadodo: Ʋukadodo nɔa hlɔ ̃ɖeka me tɔwo dome.

3.	 Dzeside tɔxɛ: Dzeside tɔxɛwo abe ŋkɔwo, nutsitsriwo, dzesiwo kple kɔnyinyiwo 
ene le hlɔ ̃ɖeka me tɔwo si.

4.	 Hamenuwɔna: Hadomenɔnɔ ƒe kadodo sesẽ aɖewo le hlɔ ̃ɖeka me tɔwo dome 
eye wowɔa ɖeka.

5.	 Nunɔlawo ƒe kɔkɔnunɔnɔ: Nunɔlawo le hlɔ ̃ɖe sia ɖe si. Wole kɔkɔ vovovowo 
nu eye wowɔa ɖoɖo na hlɔm̃etɔwo.

6.	 Dekɔnu ɖeka me tɔwo nyenye ƒe dzeside: Degbenɔnɔ kple dekɔnuwɔna 
tɔxɛwo le hlɔw̃o si. Kɔnu tɔxɛwo le wo si.

7.	 Ɖekawɔwɔ le gakpɔmɔnunyawo me: Hlɔm̃etɔwo kpɔa gome le anyigba kple 
nunɔamesi bubuwo me.

8.	 Kɔnuwɔwɔ: Hlɔm̃etɔwo kpɔa gome le kɔnu ɖeka ƒomeviwo abe tsitsimekɔnuwo, 
srɔɖ̃ekɔnuwo, kukɔnuwo kple kɔnu bubuwo ene wɔwɔ me.

Hlɔ ̃ƒe Vevinyenye
Hlɔ ̃ƒe wɔƒe le vevie le dekɔnu kple ameha vovovowo dome tso blema ke abe ale si 
wodzro eme le afi sia ene.

1.	 Hamenuwɔwɔ: Hlɔ ̃ nye mɔnu si ƒoa ƒu amewo ɖe hatsotso aɖe me. Emaa 
amewo ɖe hatsotso vivivi siwo dome kadodo le la me.

2.	 Ʋukadodo: Ʋukadodo le hlɔm̃etɔwo dome si dzia ɖekawɔwɔ, nuteƒewɔwɔ kple 
alɔdodo hlɔm̃etɔwo ƒe wɔnawo ɖe edzi.

3.	 Dzeside kple kadodo: Dzeside ɖeka nɔa hlɔm̃etɔwo ŋu si wɔnɛ be kadodo nɔa 
ame siwo dzɔ tso dzidzime ɖeka me eye woƒe dekɔnu kple domenyinuwo nye 
ɖeka la dome.

4.	 Ɖekawɔwɔ kple alɔdodo: Hlɔw̃o nana be hlɔm̃etɔwo wɔa ɖeka eye wodoa alɔ 
wo nɔewo le hiahiãwo abe agbledede, ame nɔewo ta ʋiʋli alo masɔmasɔɖeɖe ɖa 
ene ƒe ɣeyiɣiwo me.

5.	 Masɔmasɔwo ɖeɖe ɖa: Zi geɖe la, mɔ vovovowo le hlɔw̃o si siwo dzi wotona 
ɖea masɔmasɔwo ɖa eye wowɔa nu ɖe ɖoɖo nu le hadomegbenɔnɔ me.

6.	 Dekɔnuléle ɖe te: Hlɔw̃o wɔa wɔƒe veviwo le degbenɔnɔ, kɔnu kple agbenɔnɔ 
deamedzi siwo ŋu asixɔxɔ le la léle ɖe te me.

7.	 Amenunɔnɔ: Hlɔt̃atɔwo le hlɔw̃o si siwo si ŋusẽ le be woanɔ ŋgɔ na hlɔm̃etɔwo 
le woƒe wɔnawo me.

8.	 Alɔdodo ame nɔewo le gakpɔmɔnunyawo me: Hlɔm̃etɔwo doa alɔ wo nɔewo 
le gakpɔmɔnunyawo abe asitsatsa ene kple nuɣeɣe le ame nɔewo gbɔ kpakple 
fidodo ƒe wɔnawo me.

9.	 Mɔnukpɔkpɔnana hlɔm̃etɔwo: Hlɔw̃o naa mɔnukpɔkpɔ hlɔm̃etɔwo be woakpɔ 
ŋgɔyiyi alo anye bubumewo to woƒe nunɔamesiwo kple nu siwo wote ŋu wɔ la 
me.

10.	Hlɔm̃etɔnyenye: Hlɔw̃o nana hlɔm̃etɔwo dea dzesii be ame ɖekawo yewonye, 
kadodo le yewo dome eye yewodoa alɔ yewo nɔewo.

Tɔtrɔ geɖewo va hlɔw̃o ƒe wɔnawo me eye woƒe nuvãnyenye to vovo tso teƒe yi teƒe 
kple tso dzidzime yi dzidzime. Ke hã la, eƒe wɔƒe le hadomegbenɔnɔ, sidzedze ame 
ɖokui kple du si me wole la gale vevie.

Hlɔ ̃siwo le Eʋeawo dome
Hlɔ ̃nye amewo ƒe ƒuƒoƒo gãtɔ si le gbegblɔha aɖe me la. Ƒome vovovowoe ƒoa ƒu wɔ 
hlɔ.̃ Aŋlɔawo, Avenɔawo, Aveawo, Tɔŋuawo, Agaveawo kple Mafiawo yɔnɛ be hlɔ ̃
gake Eʋedomeawo siwo nye Hoawo, Aɖakluawo, Kpandoawo, Xɔxɔeawo, Pekiawo 
kple Veawo la yɔnɛ be sã.

Hlɔ ̃15 le Aŋlɔwo dome, 13 le Avenɔawo dome eye 9 le Agaveawo dome. Hlɔ ̃8 le 
Fantiawo dome eye hlɔ ̃7 le Asanteawo dome.

Hlɔw̃o kple woƒe Nutsitsriwo
Gbegblɔha vovovo siwo le Ghana la nye hlɔ ̃vovovowo ƒe ƒuƒoƒo eye dzesidenu 
tɔxɛwo (nanewo alo nu gbagbe siwo nye woƒe dzesidenuwo) la le hlɔãwo dometɔ 
ɖe sia ɖe si abe ale si wodze le tata si gbɔna me la ene.

Kpɔɖeŋu siwo gbɔna la ɖe hlɔw̃o ƒe nutsitsri le gbegblɔhawo dome fia wotɔxɛwotɔxɛe.

Tata 7.1: Hlɔ ̃aɖewo kple woƒe Nutsitsriwo

Gbegblɔha Hlɔŋ̃kɔ Nutsitsri

Aŋlɔawo Bamee Alẽ, Lãkle kple Ve

Likε Nyanyake

Lãƒe Ve

Aŋlɔawo Adzᴐvia Adzᴐvia

Ɣetsoƒe Alẽ

Amlade Atsutsrᴐe

Ʋiƒεme Klo

Agave Atsya

Dzevie Lãkle

Amε Avu

Klevie Se

Bate  Batebɔlu

Tsiame Atsya

Tovie To

Blu Klo

Asanteawo

Asakyiri Akaga

Oyoko Aʋako

Agona Ako

Asona Da/Akpaviã

Aduana Avu

Biretuo Kpɔ̃

Ekoᴐna To

Asenee Agutɔ

Fantiawo Adwenadze Adeɣe

Aboradze  Abladzo

Nsᴐna Akpaviã/Nyagbɔ si xatsa ɖe ze ŋu

Fantiawo Anᴐna Ako

Twidan Lãkle

 Ntwea Avu

Kwɔna Se

Mamprusiawo Nayiri Lo

Tensung Lãklẽ

Kunguri Ve

Gonjaawo Mankpan Dzata

Kpembewura Lo

Bolewura Atiglinyi

Fafraawo Nabdam Avu

Tongo Ʋɔ

Bolga Lo

Kusasiawo Bawku Lo

Zebila Klo

Gɛãwo Asεrε Dog

Sempe Dzata

Gbese Dzata

Ngleshi Alata Agbo

Gɛãwo Akuŋmadzi Akaga

Otublohum Saŋkɔfadzesi

Abola Fiazikpui/Kpekui

Hlɔ ̃aɖewo ƒe nutsitsriwo ƒe nɔnɔmetata aɖewo

Nɔnɔmetata 7.1: Lãƒeawo ƒe 	     Nɔnɔmetata 7.2: Oyokoawo ƒe nutsitsri-Aʋako
nutsitsri - Ve

Nɔnɔmetata 7.3: Agaveawo kple Tsiameawo ƒe nutsitsri – Atsya

Nuwɔna 7.1 Nu si hlɔ ̃nye

De ŋugble tso nu si hlɔ ̃ nye la ŋu. Bu ta me tso eƒe dzesidenuwo, wɔƒewo, 
dzɔtsoƒewo kple bubuawo ŋu. Gblɔ wò ŋuɖoɖo la na klase la eye nàɖo to ame 
bubuwo hã ƒe ŋuɖoɖo ahafɔ susu le wo tɔwo me atsɔ akpe tɔwò.

Nuwɔna 7.2 Hlɔw̃o sɔsɔ ɖe wo nɔewo ŋu

1.	 Ŋlɔ hlɔ ̃siwo le miaƒe nuto me la dometɔ atɔ ̃ƒe ŋkɔwo kple woƒe nutsitsriwo 
le ɖokuiwò si kpakple hlɔ ̃bubu etɔ ̃aɖe siwo tso gbegblɔha bubu eve teti 
me la ƒe ŋkɔwo.

2.	 Gblɔ wò ŋuɖoɖo la na wò nusrɔh̃ati bubuwo le klase la eye miade dzesi 
sɔsɔminasɔe kple vovototo siwo le wo dome la be klase la nadzro wo me.

Nuwɔna 7.3 Hlɔ ̃ƒe Vevinyenye

Minɔ hatsotsowo me eye miaŋlɔ wɔƒe etɔ ̃aɖe siwo hlɔ ̃wɔna le gbe sia gbe 
nuwɔnawo me le mia de la eye miadzro wo me.

Nuwɔna 7.4 Hlɔ ̃ƒe Wɔƒewo

Minɔ eveve miadzro hlɔk̃ɔ etɔ ̃aɖe siwo miaƒe ƒometɔwo nyina ku ɖe hlɔã ƒe 
nutsitsriwo ŋu kple ale si wowɔa dɔ ɖe mia dzi la me.

Nuwɔna 7.5 Nugɔmekuku tso hlɔw̃o ŋu

Wɔ nugɔmekuku tso hlɔw̃o kple woƒe nutsitsri siwo dze le tata si va yi dzi la 
dometɔ si nàtia la ŋu. Di hlɔ ̃la me tɔwo ƒe nudodowo ƒe nɔnɔmetatawo, viɖio 
siwo ku ɖe hlɔ ̃la me tɔwo ƒe numeɖeɖe tso woƒe kɔnuwo ŋu kple nuƒoƒo na 
hlɔm̃etɔwo tso woƒe nuteƒekpɔkpɔwo ŋu.

Nuwɔnawo 7.6 Hlɔ ̃ƒe Wɔƒewo

Wotia wò be nànye hlɔt̃atɔ. Ɖe nu etɔ ̃ aɖe siwo nàwɔ be ɖekawɔwɔ nanɔ 
hlɔm̃etɔwo dome la me. Ɖe wò susu gblɔ na wò nusrɔh̃atiwo hena klase la ƒe 
numedzodzro.

DEKƆNUDZIƉUƉU ƑE NƆNƆME
Dekɔnudziɖuɖu ƒe nɔnɔme nye ɖoɖo si nu tatɔwo ƒe dɔdeasiwo kple ɖoɖowɔwɔ ƒe 
ŋusẽ le tso ɖoƒe kɔkɔtɔ dzi va se ɖe suetɔ dzi si wozãna le duwo, dɔwɔnawo, dziɖuɖu 
kple dɔwɔƒe bubuwo me la.

Dekɔnudziɖuɖu ƒe Nɔnɔme
Nu siwo gbɔna la nye dekɔnudziɖuɖu ƒe nɔnɔmewo dometɔ aɖewo:

1.	 Gbeɖeɖe ƒe zɔzɔme: Gbeɖeɖe tsoa ɖoƒe kɔkɔtɔ dzi yia ɖoƒe suetɔ dzi eye 
dɔdeasi tɔxɛ le ɖoƒe ɖe sia ɖe si.

2.	 Dɔmegãwo ƒe ɖoɖowɔwɔ: Dɔmegãwo wɔa ɖoɖo veviwo.

3.	 Dɔwɔƒe ƒe akpa vovovowo: Womaa dɔwɔƒe la ɖe akpa vovovowo me eye 
dɔdeasi alo wɔƒe tɔxɛ le akpa ɖe sia ɖe si wòwɔna.



89

HLƆ̃WO KPLE DEKƆNUDZIƉUƉUƑe evelia AKPA 7LIA

4.	 Ŋusẽkpɔkpɔ ɖe dɔwɔlawo dzi: Dɔwɔla siwo mesɔ gbɔ o la nɔa dɔmegã ƒe 
kpɔkplɔ te

5.	 Nyatakaka: Nyatakaka toa teƒe siwo dze la ɖoa dɔwɔlawo gbɔ.

6.	 Wɔƒewo kple dɔdeasiwo: Woŋlɔa dɔdeasiwo kple nu siwo wɔwɔ wokpɔ mɔ na 
tso ame aɖe gbɔ la wo me kɔna nyuie.

7.	 Nuwo ƒe kɔkɔnunɔnɔ: Dɔdzikpɔkpɔ ƒe ɖoƒe vovovowo li tso dɔmegãwo ƒe ɖoƒe 
kɔkɔtɔwo dzi va se ɖe ɖoƒe suetɔwo dzi.

Dekɔnudziɖuɖu ƒe Nɔnɔme ƒe Tata
Nuʋuʋu ƒe wɔna
1.	 Minɔ hatsotsowo me eye miagbugbɔ dekɔnudziɖuɖu ƒe ɖoƒe siwo gbɔna la aɖo 

ɖe ɖoɖo nu tso ŋusẽ si le wo si la ƒe kɔkɔtɔ dzi va se ɖe suetɔ dzi abe ale si wole 
le miaƒe nutowo me ene.

tofiawo - dumegãwo - fiagãwo - dufiawo - fiatɔwo

2.	 Ɖoƒeawo ɖoɖo ɖe ɖoɖo nu ate ŋu anɔ abe esi gbɔna la ƒe nɔnɔme ene:

fiagãwo→ dufiawo →tofiawo→ fiatɔwo→ dumegãwo

3.	 Woate ŋu ayɔ ɖoƒe siwo nègbugbɔ ɖo ɖe ɖoɖo nu la be dekɔnudziɖuɖu ƒe ɖoƒewo 
ƒe kɔkɔnunɔnɔ ƒe nɔnɔme.

Dekɔnudziɖuɖu ƒe nɔnɔme ƒe tata nye tata si ɖea nɔnɔme si le dɔwɔƒe aɖe ƒe 
ɖoƒewo si la fiana. Eɖea kɔkɔnunɔnɔ ƒe kadodo siwo le dɔmegãwo kple wo teviwo 
dome la fiana.

Fifia la, mina míalé ŋku dekɔnudziɖuɖu ƒe nɔnɔme ƒe tata ƒe kpɔɖeŋu si gbɔna la ŋu:

Tata 7.4: Dekɔnudziɖuɖu ƒe kɔkɔnunɔnɔ ƒe tata

Abe ale si wòdze le dekɔnudziɖuɖu ƒe kɔkɔnunɔnɔ ƒe tata la dzi ene la, fiagãe nye 
kɔkɔtɔ kekeake eye dufiawo, tofiawo, fiatɔwo, hlɔt̃atɔwo kple ƒometatɔwo kplɔe 
ɖo.

Dekɔnudziɖula siwo katã le dekɔnudziɖuɖu ƒe kɔkɔnunɔnɔ ƒe tata dzi la ƒe 
wɔƒewo kple dɔdeasiwo li wowɔna ku ɖe ɖoƒe siwo wole le kɔkɔnunɔnɔ me la ŋu. 
Dekɔnudziɖulawo kple woƒe dɔdeasiwo dometɔ aɖewoe nye esiwo gbɔna.

Fiagãwo
Fiagãwo nye fia alo ame siwo ɖu du vovovo siwo ƒo ƒu wɔ nuto ɖeka la dzi la. 
Wonye tatɔ kɔkɔtɔ kekeakewo na du vovovowo ƒe fiawo. Zi geɖe la, fiagãwo nyia 
fiaɖuɖu la ƒe dome le tɔgome alo nɔgome ku ɖe dome si ƒomevi wonyina le nutoa 
me la ŋu. Wotiaa fiagãwo tso hlɔ ̃si me tɔwo ɖua fia la dome. Zi geɖe la, wokplɔa 
fiagãwo toa kɔnu vevi aɖewo me hafi ɖoa wo zi dzi. Le nuto siwo me woɖua nɔnu 
le la, fiagã la ate ŋu anye nyɔnu (nyɔnufia).

Fiagã ƒe Wɔƒewo
Fiagã ƒe wɔƒewoe nye esiwo gbɔna:

1.	 Enye kplɔla na nuto blibo la.

2.	 Ewɔa ɖoɖo vevi siwo aɖe vi na nutoa la.

3.	 Enɔa ŋgɔ le dezãɖuɖu kple kɔnuwo wɔwɔ me.

4.	 Ekpɔa egbɔ be wowɔ ɖe sewo dzi.

5.	 Ekpɔ ŋusẽ ɖe zitenyigbawo dzi.

6.	 Ekpɔa dekɔnuwɔnawo ƒe dedinɔnɔ ta.

7.	 Ehea ŋgɔyiyi vana na eteviwo.

8.	 Edrɔã nya eye wòwɔa ɖoɖo ɖe dunyawo kple gakpɔmɔnunyawo ŋu le nutoa 
me.

9.	 Ewɔa kɔnu siwo ku ɖe fiazikpui la ŋu la.

10.	Edea se tso wɔna aɖewo ŋu.

Dufiawo/Tofiawo
Wonye fia siwo le fia bubuwo te la. Dufiawo le fiagãwo te eye tofiawo le dufiawo te. 
Dufiawo kple tofiawo ɖua fia ɖe duwo kple kɔƒewo dzi.

Dufiawo/Tofiawo ƒe Wɔƒewo
1.	 Dufia wɔa dɔ ɖe fiagã teƒe nenye be exaxa.

2.	 Ekpɔa egbɔ be yetsi hlɔd̃odo kple nu gbegblẽ wɔwɔ bubuwo nu le yeƒe fiaɖuƒe la.

3.	 Edrɔã nya na amewo.
4.	 Ekpɔa zitenyigbawo ƒe dedinɔnɔ ta.
5.	 Ekpɔa egbɔ be tomefafa le yeƒe fiaɖuƒe la.
6.	 Ewɔa kɔnu siwo ku ɖe fiazikpui la ŋu eye wònɔa ŋgɔ le guɖeɖe le anyigba la ŋu 

ƒe kɔnuwo wɔwɔ me, ne ehiã.

7.	 Ŋusẽ blibo le wo si be woakpɔ anyigba/zitenyigba siwo le woƒe dzikpɔkpɔ te la 
ƒe dedinɔnɔ ta.

8.	 Woɖua ameha tɔxɛ aɖewo dzi.
9.	 Wokpea asi ɖe ɖoɖowo me dɔ wɔwɔ ŋu eye wonaa nutsotso fiagãwo.

Tofiawo le hatsotso vovovowo me abe ale si woƒo nu tso wo ŋu le afi sia ene

Miafiawo
Miafiawo nye fia na aʋalɔgo siwo le miame la (miameʋalɔgowo) eye wonye 
tatɔwo na ameha siwo nɔa fiagã la ƒe miame le ƒuƒoƒewo abe dutoƒotakpekpewɔƒewo, 
dekɔnuʋɔnudrɔƒ̃ewo kple aʋawɔɣiwo la ene.

Ɖusifiawo
Ɖusifiawo nye fia na aʋalɔgo siwo le ɖusime la (ɖusimeʋalɔgowo) eye wonye tatɔwo 
na ameha siwo nɔa fiagã la ƒe ɖusime le ƒuƒoƒewo abe dutoƒotakpekpewɔƒewo, 
dekɔnuʋɔnudrɔƒ̃ewo kple aʋawɔɣiwo la ene.

Fia eveawo wɔa wɔƒe veviwo le dekɔnudziɖuɖu me le míaƒe duwo me eye wowɔa 
dɔdeasi siwo gbɔna la:

1. Wokpena ɖe fiagãwo ŋu le ɖoɖowɔwɔ kple dudziɖuɖu ƒe dɔdeasi bubuwo wɔwɔ 
me.

2. Woawoe nye tatɔwo na ameha siwo nɔa mia kple ɖusime na fiagã la.

3. Woɖoa aɖaŋu na fiagã la eye wofiaa afɔɖoƒe hãe.

4. Woɖea dzre kpe masɔmasɔwo ɖa le amewo dome eye wokpɔa egbɔ be ŋutifafa 
le dua me eye wòle tenu.

5. Wowɔa wɔƒe veviwo le fiaɖoɖo kple fiaɖeɖe le zi dzi ƒe kɔnuwo wɔwɔ me.

6. Wozãa anyigbawo ɖe ɖoɖo nu eye wodrɔã anyigbanyawo heɖea masɔmasɔwo ɖa.

Aʋadada
Enye aʋalɔgoawo ƒe tatɔ. Eyae nɔa ŋgɔ le aʋagbe dzi eye wòɖea gbe na aʋalɔgoawo.

Aʋadadawo ƒe Dɔdeasiwo
1.	 Woawoe nye aʋalɔgoawo ƒe gbeɖelawo eye wonɔa ŋgɔ le nutoa ta ʋiʋli me le 

aʋaŋɔliwo alo ɣeyiɣi siwo me ʋunyaʋunya aɖe do mo.

2.	 Wokpɔa egbɔ be dumeviwo wɔ ɖe se kple ɖoɖowo dzi, kpɔa nutoa ƒe dedinɔnɔ 
ta tso futɔwo si me eye wokpɔa egbɔ be dumeviwo le dedie.

3.	 Wotea ŋu nɔa fiagãwo teƒe le nya vevi aɖewo dɔdrɔ,̃ nugbidodo alo masɔmasɔwo 
ɖeɖe ɖa me.

Nyɔnufiawo
Nyɔnufiawo nye tatɔ siwo kpɔa nyɔnuwo ƒe gbɔgbɔmenyawo dzi le wo deduwo 
me eye woléa woƒe dekɔnuŋutinunya si tso dzidzime yi dzidzime la ɖe te. Wowɔa 
wɔƒe veviwo le beléle na nyɔnuwo kple nyɔnuviwo me eye wokpɔa woƒe dedinɔnɔ 
hã ta le woƒe duwo me. Le gbegblɔha siwo ɖua nɔnu gome la, nyɔnufiawoe daa asi 
ɖe ame si fiaƒome la tia na fiaɖuɖu la dzi. Wotea ŋu tiaa nyɔnufia bubu siwo le wo 
te la be wowɔa dɔ kpli wo.

Nyɔnufiawo ƒe wɔƒewo
1.	 Wokpea asi ɖe fiawo ŋu le dekɔnudziɖuɖu ƒe dɔdeasiwo wɔwɔ me.

2.	 Wodrɔã nya siwo katã ku ɖe nyɔnuwo kple ɖetugbiwo ŋu le woƒe nutowo me la.

3.	 Wonye ame siwo hea tɔtrɔ vɛ le nyɔnuwo ƒe gomekpɔkpɔwo ƒe nyawo dodo ɖe 
ŋgɔ kple nutoa ƒe ŋgɔyinyawo me la.

4.	 Wofiaa dekɔnuwo kple blemanya siwo ku ɖe nyɔnuwo kple ɖetugbiwo ŋu la 
wo.

5.	 Wowɔa kɔnu siwo ku ɖe fufɔfɔ kple vidzidzi ŋu la na ɖetugbiwo.

6.	 Wokpɔa egbɔ be ŋutifafa le dua me eye nuwo dze edzi na dumeviwo.

Trɔñua
Trɔñua nye tatɔ na mía deduwo le gbɔgbɔmenyawo me. Eyae daa gbe le amewo ŋu 
eye wònye kadodo si nɔa dumeviwo kple gbɔgbɔwo dome.

Trɔñua ƒe Dɔdeasiwo
1. Wowɔa dɔ abe fiawo ene le du siwo me fiawo mele o la.
2. Wofiaa afɔɖoƒe amewo tso gbɔgbɔmenyawo ŋu le nutoa me.
3. Wowɔa kɔnuwo le azãɖuƒewo, dutoƒotakpekpewo, ƒuƒoƒewo kpe ɖe fiaɖoɖo alo 

fiaɖeɖe le zi dzi ƒe kɔnuwo ŋu.
4. Woɖea drɔẽwo kple ŋutegawo gɔme eye wodia gbɔgbɔmeŋuɖoɖo na esiwo ate 

ŋu ahe dzɔgbevɔẽwo vɛ la.

5. Woléa woƒe nutowo ƒe dekɔnuwo, kɔnuwo kple degbenɔnɔ ɖe te.
6. Wokpɔa amewo ƒe gbɔgbɔmenyawo gbɔ.

Fiatɔwo
Wonye ame siwo kpɔa fiaɖoɖo dzi eye wowɔa wɔƒe geɖewo le fiaɖoɖo me. Fiatɔwo 
meɖua fia o. Wodoa go hedea ŋugble tso ame si woaɖo fiae la ŋu.

Fiatɔwo ƒe wɔƒewo
1.	 Wotiaa ame si aɖu fia la.
2.	 Wowɔa kukɔnuwo na fia si yi kɔƒe la.
3.	 Wotea ŋu ɖea afɔkpa le afɔ na fia alo ɖea fia le fia la dzi.
4.	 Woɖea ame si wotia be wòaɖu fia la fiaa dumegãwo kple dumeviwo.

5.	 Woɖoa aɖaŋu na fia la.
6.	 Wodrɔã nya le dumeviwo dome.
7.	 Wonɔa ŋgɔ na fiaɖoɖo na dua.
8.	 Woléa ŋku ɖe ame siwo woaɖo fiae la ŋu nyuie akpɔ ɖa be wodze mahã hafi 

ɖoa wo.

Tsiami
Tsiami nye ame si ƒe ŋusẽ kplɔ fia tɔ ɖo le dekɔnudziɖuɖu me eye wòwɔa wɔƒe 
geɖewo le dua me. Tsiami ƒe wɔƒewo tea ŋu toa vovo tso teƒe yi teƒe ku ɖe amehawo 
ƒe dekɔnu kple degbenɔnɔ ŋu. Tsiamiwo ƒe wɔƒe vevi aɖewoe nye esiwo gbɔna.

1.	 Woawoe nye fia ƒe nyanuɖelawo; efia be woawo dzi fia tona ƒoa nu na eteviwo.

2.	 Wonɔa ŋgɔ na fia la ne wozɔ yina ɖe dutoƒotakpekpewo, azãɖuƒewo kple ƒuƒoƒe 
bubuwo.

3.	 Woƒoa nu ɖe fia nu.

4.	 Wotsɔa fiatikplɔ ɖe asi na fia la.

5.	 Wogblɔa amedzrowo ƒe gbedeasi na fia la eye wogblɔa fia la ƒe gbedeasi na 
amedzrowo.

Nuwɔna 7.7 Dekɔnudziɖuɖu ƒe nɔnɔme ƒe tata

Ɖe dekɔnudziɖuɖu ƒe nɔnɔme kple kadodo si le dekɔnudziɖulawo dome le mia 
de la fia le numeɖeɖe ƒe tata si le kɔkɔ nu la dzi. Tsɔ miaƒe dekɔnudziɖuɖu ƒe 
nɔnɔme ƒe tata la sɔ kple wò nusrɔh̃ati siwo tso du bubuwo me la tɔ.

Nuwɔna 7.8 Dekɔnudziɖulawo ƒe wɔƒewo

1.	 Minɔ eveve miaxlẽ nuŋlɔɖi kpui si gbɔna la, eye miade dzesi dekɔnudziɖula 
siwo gbɔna la ƒe wɔƒewo le nyadɔdrɔ ̃me.
a.	 fiagã
b.	 tofiawo
c.	 hlɔt̃atɔwo
d.	 dumegãwo

2.	 Migblɔ miaƒe ŋuɖoɖo la na klase la be woadzro eme.
Le fiaɖuƒe sue aɖe si le Aŋlɔnyigba dzi le Amugã Nutoa me le Ghana dukɔa me 
la, masɔmasɔ aɖe ge ɖe agbledela aɖe si ŋkɔe nye Kofitsɛ kple tɔɖiyɔvia ƒe vi 
si nye Agbeko la dome. Kofitsɛ tsɔ nya ɖe Agbeko ŋu be ege ɖe ƒomenyigba si 
wotsɔ na ye be yenetu xɔ ɖe edzi la me. Agbeko hã be ye fofo si trɔ megbe lae tsɔ 
anyigba la na ye. Kofitsɛ kple Agbeko ƒe hlɔt̃atɔ do go wo be yease nya la gɔme 
nyuie, gake mekpɔ ta na nya la o. Eya ta woƒe fiagã la yɔ ƒometakpekpe kple 
susu be woaɖe masɔmasɔ sia ɖa le ƒomea me. Emegbe la, wobia tso hlɔt̃atɔ kple 
eƒe ametsitsiawo si be woawɔ nugɔmekuku tso ame si tɔ anyigba si le ʋiʋlia dom 
la nye la ŋu. Tofiawo kple woƒe dumegãwo di amewo ɖe nya la ŋu be yewoadrɔ ̃
hena masɔmasɔ la ɖeɖe ɖa.

Nuwɔna 7.9 Dekɔnudziɖulawo ƒe wɔƒewo

Ame aɖewo gblɔna be ʋɔnudɔdrɔ ̃kple masɔmasɔwo ɖeɖe ɖa le duwo me nɔ 
bɔbɔe le dekɔnudziɖulawo ƒe kpɔkplɔ te le blema wu ale si wole le egbeŋkekewo 
me le egbeŋkuʋuʋu ƒe ʋɔnudrɔƒ̃ewo.
Minɔ eveve eye miaɖe miaƒe susuwo agblɔ tso nyati sia ŋu ahagblɔ miaƒe 
ŋuɖoɖo la na klase la hena emedzodzro.

Nuwɔna 7.10 Dekɔnudziɖuɖu

“Dekɔnudziɖuɖu nye dukpɔkplɔmɔnu si megahiã fifia o.” Minɔ miaƒe hatsotsowo 
me eye miatso nyahenyadu ade nyati sia dzi alo atsi tsitre ɖe eŋu. Migblɔ miaƒe 
ŋuɖoɖo la na klase la hena emedzodzro.

Nuwɔna 7.11 Dziɖuɖumɔnu eve sɔsɔ ɖe wo nɔewo ŋu

Minɔ hatsotsowo me miahe nya le vovototo si le dekɔnudziɖuɖu ƒe vevinyenye 
kple egbeŋkuʋuʋu ƒe dziɖuɖu ƒe vevinyenyewo dome la ŋu. Le kpɔɖeŋu me, 
le ʋɔnudɔdrɔ ̃ƒe nyawo gome abe ale si miedzro eme le nuwɔna 7.9lia me ene.

NUMEDZROBIABIAWO 7.1
1.	 Ɖe nu si hlɔ ̃nye la gɔme le wò gɔmesese nu.
2.	 Ŋlɔ hlɔ ̃siwo le miaƒe nuto me la dometɔ atɔ ̃ƒe ŋkɔwo kple woƒe nutsitsriwo 

da ɖi.
3.	 Ɖe ale si wò hlɔm̃etɔnyenye ate ŋu ado wò hadomegbenɔnɔ kple 

gakpɔmɔnunyawo ɖe ŋgɔe la me.

NUMEDZROBIABIAWO 7.2
1.	 Ɖe dekɔnudziɖuɖu me le wò gɔmesese nu.
2.	 Ɖe dekɔnudziɖuɖu si le miaƒe nuto me la ƒe nɔnɔme ƒe tata fia.
3.	 De dzesi dekɔnudziɖuɖu ƒe wɔƒe atɔ ̃aɖewo le miaƒe nuto me eye nàɖe wo 

me.
4.	 Ŋlɔ dekɔnudziɖula siawo ƒe wɔƒe eveve da ɖi wotɔxɛwotɔxɛe abe ale si wòle 

le mia de ene.
a.	 Nyɔnufia

b.	 Tsiami

c.	 Trɔñua

DEKƆNUWO KPLE DEKƆNUDZIƉUƉU
Dekɔnudziɖuɖu

NUƲUƲU
Akpa sia ƒo nu tso dekɔnuʋɔnudɔdrɔ ̃kple egbeŋkuʋuʋu ƒe ʋɔnudɔdrɔ ̃ƒe mɔnuwo 
ŋu. Edzro ɖoɖo siwo nu ʋɔnudrɔƒ̃e eveawo drɔã nya ɖo kple woƒe dɔdeasiwo me. 
Le nusɔsrɔã me la, àtsɔ ɖoɖo siwo nu ʋɔnudrɔƒ̃e eveawo drɔã nya ɖo la asɔ kple 
wo nɔewo, ade dzesi sɔsɔminasɔe kple vovototo siwo le wo dome la kple susu be 
nàte ŋu atso nya me le ɖokuiwò si. Wò nunya kple gɔmesese tso dekɔnuʋɔnudɔdrɔ ̃
kple ʋɔnudɔdrɔ ̃le egbeŋkuʋuʋu ƒe ʋɔnudrɔƒ̃ewo ŋu ado ŋusẽ wò be nàkpɔ gome le 
dukɔmeviwo ƒe susuɖeɖe gblɔ tso dukplɔnyawo ŋu kple wò gomekpɔkpɔ le wo me 
me. Agakpe ɖe ŋuwò abe ame ɖeka ene be nàtu wò ta me deto bubu kple ŋkuléle ɖe 
nu ŋu tsitotsito ƒe aɖaŋuwo ɖe edzi hena ɖoɖo nyuitɔwo wɔwɔ eye nàzu dukɔmevi 
si nya nu tso nu geɖewo ŋu la le esime nèle nu srɔm̃ tso wò gomekpɔkpɔwo kple 
dɔdeasiwo abe dukɔmevi ene la ŋu.

Kpe ɖe eŋu la, akpa sia agado ŋusẽ wò be nusɔsrɔ ̃tso se, dunyaheheŋutinunya, 
kple kadodomenɔnɔ kple gbetadukɔmetɔwo ŋu ƒe didi nanyɔ le mewò elabena edo 
ka kple nusɔsrɔw̃o abe Dukpɔkplɔŋutinunya kple Blemanudzɔdzɔwo ŋuti nunya ene.

NYATI VEVIWO

•	 Ʋɔnudrɔƒ̃ewo ɖea dukɔa ƒe se siwo woŋlɔ ɖe agbalẽ me la me eye wozãa wo le woƒe 
dɔwo wɔwɔ me. Ʋɔnudrɔƒ̃e siwo le Ghana la le ɖoɖo tɔxɛ aɖe nu tso kɔkɔtɔ dzi va se 
ɖe suetɔ dzi. Le ɖoɖo sia nu la, Ʋɔnudrɔƒ̃egã lae nye kɔkɔtɔ kekeake.

•	 Wozãa dekɔnu ƒe se kple ɖoɖo tsɔna drɔã nya le dekɔnuʋɔnudɔdrɔ ̃me.
•	 Ʋɔnudrɔl̃awo drɔã nya le egbeŋkuʋuʋu ƒe ʋɔnudrɔƒ̃ewo eye wofiaa afɔɖoƒe le nu 

siwo woawɔ la ŋu.
•	 Fiawo kple dumegãwo drɔã nya le dekɔnuʋɔnudɔdrɔ ̃me eye wokpɔa ʋɔnudrɔñyawo 

dzi.

ƲƆNUDRƆ̃ƉOƉOWO
Ŋugblededebiabia
De dzesi se etɔ ̃aɖe siwo dziwòlawo de hezãna le aƒe me la. Emegbe la, de dzesi afɔ 
etɔ ̃aɖe siwo dziwòlawo ɖe le masɔmasɔ aɖe ɖeɖe ɖa le wò kple nɔviwòwo dome le 
aƒe me la. Gblɔ wò ŋuɖoɖo la na wò nusrɔh̃atiwo.

Ʋɔnudrɔɖ̃oɖowo
Ʋɔnudrɔɖ̃oɖowo nye ɖoɖo siwo dzi ʋɔnudrɔƒ̃ewo alo dziɖuɖu ƒe akpa aɖe zɔna ɖo 
le dukɔa ƒe sewo me ɖeɖe kple wo zazã me.

Ʋɔnudrɔƒ̃ewo ƒe dɔdeasiwo
Ʋɔnudrɔƒ̃ewo ƒe dɔ siwo wowɔna la woe nye esiwo gbɔna:

1.	 Woɖea dukɔa ƒe sewo me eye wozãa wo ɖe ɖoɖo nu.

2.	 Wokpɔa egbɔ be amewo na akɔnta tso woƒe wɔnawo ŋu eye wodoa afia dzɔdzɔe 
tsotso kple nu nyui wɔwɔ ɖe ŋgɔ le dukɔa me.

3.	 Wokpɔa amewo ƒe gomekpɔkpɔwo kple ablɔɖemenɔnɔ ƒe wɔna siwo dzi 
dukplɔse alo gomekpɔkpɔ ƒe se aɖe ɖo kpee la ta.

4.	 Wokpɔa egbɔ be amewo wɔ nu ɖe ɖoɖo nyuitɔ nu ameŋkumemakpɔmakpɔtɔe 
le sewo ŋu dɔ wɔwɔ me (afia dzɔdzɔe tsotso).

5.	 Woɖea masɔmasɔwo kple dzrewo ɖa le ame ɖekaɖekawo, dɔwɔƒewo, kple 
dziɖuɖudɔwɔƒewo dome.

6.	 Wonaa nyahelawo dome dzadzra ɖo, nugbidodo kple ame nɔewo gɔme sese 
ƒe mɔnukpɔkpɔwo be woaɖe masɔmasɔwo ɖa ʋɔnudɔdrɔ ̃ɖe ʋɔnudrɔƒ̃ewo ƒe se 
kple ɖoɖowo nu manɔmee.

7.	 Woɖenɛ fiana be seɖoƒe le dukplɔla kple eƒe akametiwo (dudɔlawo) kpakple 
sewɔtakpekpemenɔlawo ƒe ŋusẽ si, eya ta ele be woawɔ nu ɖe ŋusẽ si dukplɔsea 
na wo la nu.

8.	 Wonɔa dukɔa teƒe drɔã nya na hlɔd̃olawo alo sedzidalawo.

9.	 Wonɔa ame siwo ŋu wotsɔ nya aɖe ɖo la teƒe le hlɔd̃onyawo dɔdrɔ ̃me.

Ɖoɖo si nu Egbeŋkuʋuʋu ƒe Ʋɔnudrɔƒ̃ewo le
Ʋɔnudrɔƒ̃e siwo le Ghana la le ɖoɖo tɔxɛ aɖe nu tso kɔkɔtɔ dzi va se ɖe suetɔ dzi. 
Woawoe nye esiwo gbɔna:

1.	 Ʋɔnudrɔƒ̃egã lae nye kɔkɔtɔ kekeake.

2.	 Ʋɔnudrɔƒ̃e si wogbugbɔa nya drɔña le la nye ʋɔnudrɔƒ̃e si wogbugbɔa ŋku léna 
ɖe nya si wodrɔ ̃xoxo alo va yi la ŋu le la.

3.	 Ʋɔnudrɔƒ̃e gãtɔwo nye ʋɔnudrɔƒ̃e siwo wodrɔã nya ɖe sia ɖe ƒomevi le la.

4.	 Ʋɔnudrɔƒ̃e siwo le nuto suewo me la nye ʋɔnudrɔƒ̃e sue siwo drɔã ƒomenyawo 
kple nya suesuesuewo.

5.	 Ɖeviwo ƒe ʋɔnudrɔƒ̃ewo nye ʋɔnudrɔƒ̃e sue siwo woɖo be woadrɔ ̃nya siwo ku 
ɖe ɖevi siwo mexɔ ƒe 18 haɖeke o la ŋu le la.

Ʋɔnudrɔƒ̃e la ƒe wɔƒewo
Ʋɔnudrɔƒ̃e la ɖea sewo abe se siwo ku ɖe dukɔmevinyenye, dukɔa ƒe se siwo tsi 
tsitre ɖe nu gbegblẽwo wɔwɔ kple dɔwɔsewo ene ŋu la me. Ʋɔnudrɔƒ̃e la gakpɔa 
egbɔ be wowɔ ɖe se siawo dzi eye wògakpɔa sewo ŋu dɔ wɔwɔ ƒe senunɔnɔ gbɔ.
Le Ghana la, ʋɔnudrɔl̃agã si nye ʋɔnudrɔl̃awo katã ƒe tatɔ lae kpɔa ʋɔnudrɔñyawo 
dzi. Ʋɔnudrɔd̃ɔwɔla siwo wɔa dɔ le ʋɔnudrɔƒ̃ewo lae nye: ʋɔnudrɔl̃awo, 
ʋɔnudɔdrɔŋ̃utinunyalawo, ame siwo léa ŋku ɖe nyawo ŋu hekpea asi ɖe ʋɔnudrɔl̃awo 
ŋu le ʋɔnudɔdrɔ,̃ sewo me ɖeɖe kple sewo ŋu dɔ wɔwɔ ƒe senunɔnɔ le Ghana ƒe 
sewo nu la me.

Ɖoɖo siwo nu wodrɔã nya ɖo le egbeŋkuʋuʋu ƒe 
ʋɔnudrɔƒ̃ewo
1.	 Ʋɔnudrɔl̃a ɖeka drɔã nya hetsoa afia le Ʋɔnudrɔƒ̃e Gã, Ʋɔnudrɔƒ̃e si Wogbugbɔa 

Nya Drɔña le la kple Ʋɔnudrɔƒ̃e Gãtɔ Kekeake si le dukɔa me la.
2.	  Ʋɔnudrɔl̃a etɔ ̃yi atɔ ̃drɔã nya hetsoa afia le Ʋɔnudrɔƒ̃e si Wogbugbɔa nya Drɔña 

le la kple Ʋɔnudrɔƒ̃e Gãtɔ Kekeake si le dukɔa me la.
3.	 Le go aɖewo me la, nyamedzrolawo (ame siwo menye ʋɔnudrɔl̃awo o alo 

ʋɔnudɔdrɔŋ̃utinunyalawo) nɔa anyi kple ʋɔnudrɔl̃a la hefiaa afɔɖoƒee le 
ʋɔnudɔdrɔ ̃me.

4.	 Ʋɔnudrɔl̃a ɖeka drɔã nya hetsoa afia le egbeŋkuʋuʋu ƒe Ʋɔnudrɔƒ̃e Suetɔ 
Kekeake si le dukɔa me la.

5.	  Ʋɔnudrɔl̃a ɖeka drɔã nya hetsoa afia le egbeŋkuʋuʋu ƒe ʋɔnudrɔƒ̃e siwo le nuto 
suewo me la.

6.	 Nyahelawo dometɔ ɖeka ate ŋu agabia be woagbugbɔ nya la adrɔ ̃le ʋɔnudrɔƒ̃e gã.

Nɔnɔmetata 8.1: Egbeŋkuʋuʋu ƒe ʋɔnudɔdrɔ ̃kple ʋɔnudrɔd̃ɔwɔla siwo wɔa dɔ le ʋɔnudrɔƒ̃ewo la ƒe 
nɔnɔmetata 

Egbeŋkuʋuʋu ƒe Ʋɔnudrɔm̃ɔnuwo
Nɔnɔme alo ɖoɖo si nu wodrɔã ʋɔnu ɖo la to vovo tso ʋɔnudrɔƒ̃e siwo wole nya 
la drɔm̃ le, nya si ƒomevi drɔm̃ wole kple nu bubu siwo ku ɖe nya la ŋu la gbɔ. 
Afɔɖoƒe siwo dzi wozɔna ɖo la woe nye:

1.	 Nyatɔwo tsɔa nya yia ʋɔnudrɔƒ̃e la.

2.	 Ʋɔnudrɔƒ̃e la wɔa takpekpe heléa ŋku ɖe nu ɖeka eve aɖe siwo ku ɖe nya la ŋu 
la ŋu do ŋgɔ na nya la ŋutɔ dɔdrɔ.̃

3.	 Nuteƒekpɔlawo ɖia ɖase eye wobiaa gbe wo.

4.	 Ʋɔnudrɔl̃a la alo ʋɔnudrɔl̃a siwo le nya aɖe drɔm̃ la tsoa afia.

5.	  Ame siwo wodrɔ ̃nya na la dometɔ ɖe sia ɖe agate ŋu atsɔ nya la ayi ʋɔnudrɔƒ̃e 
bubu si kɔkɔ wu gbãtɔ la.

Dzesidenya: Le go aɖewo me la, nenye be wotsɔ nya aɖe yi ʋɔnu la, nyahelawo 
dometɔ ɖeka ate ŋu abia be yewoaxɔ nya la le ʋɔnudrɔƒ̃e la ahawɔ eme dɔ le aƒe 
me.

Nuwɔna 8.1 Ʋɔnudrɔɖ̃oɖowo

Mide dzesi teƒe eve aɖe siwo wodrɔã nya alo ɖea masɔmasɔwo le le nyahelawo 
dome la le miaƒe hatsotso vovovowo me. Migblɔ teƒe siwo miede dzesii la na 
hatsotso bubu me tɔwo.

Nuwɔna 8.2 Ʋɔnudɔdrɔ ̃le Ghana

Minɔ hatsotso siwo me ame etɔ ̃alo ene le la me. Mitia nyati siwo gbɔna la 
dometɔ ɖeka eye miade ŋugble tso eŋu ahadi nutsotso tso eŋu ale si miate ŋui. 
Migblɔ nutsotso siwo ŋu mieke ɖo la na klase la eye mianɔ klalo aɖo to ase 
hatsotso bubuwo ƒe numeɖeɖe tso nyati mamlɛawo ŋu ahalé wo ɖe agbalẽ dzi.
1.	 Miƒo nu tso egbeŋkuʋuʋu ƒe ʋɔnudrɔd̃rɔ ŋu.
2.	 Midzro ʋɔnudrɔd̃ɔwɔla siwo wɔa dɔ le ʋɔnudrɔƒ̃ewo la dometɔ ɖe sia ɖe ƒe 

vevinyenye me le egbeŋkuʋuʋu ƒe ʋɔnudɔdrɔw̃o nu.
3.	 Midzro ɖoɖo siwo dzi wozɔna le egbeŋkuʋuʋu ƒe ʋɔnudɔdrɔ ̃ le Ghana la 

me.

Nuwɔna 8.3 Ʋɔnudrɔm̃ɔnuwo

1.	
a.	 Miwɔ fefe tso afɔɖoƒe etɔ ̃ aɖe siwo dzi wozɔna le ʋɔnudɔdrɔ ̃ me la ŋu 

le masɔmasɔ aɖe si le sukuvi eve dome si gbɔna la ɖeɖe ɖa me le miaƒe 
hatsotso vovovowo me:

Adzo kple Kɔsi nye sukuhatiwo eye wo ame eveawo ƒoa afɔbɔlu na woƒe 
sukua hã. Le lãmesẽfefe mamlɛtɔ si yi edzi le sukuwo dome wɔwɔ me 
la, woƒe suku la kpɔ gome le afɔbɔlu mamlɛtɔ ƒoƒo kple suku bubu me. 
Dzɔgbevɔẽtɔe la, Kɔsi do age na woawo ŋutɔ si wɔe be woɖu wo dzi. 
Adzo do dɔmedzoe ɖe Kɔsi ŋu heɖe ɖeklemi kplii be enye bɔluƒohanunɔla 
manyanu si metsɔ ɖeke le eme o. Ŋu kpe Kɔsi vevie eya ta eƒo tome na 
Adzo zi eve. Nu sia he nyahehe gã aɖe de wo dome. Ehiã be woage ɖe 
nya la me ahaɖe masɔmasɔ la ɖa le wo dome atsɔ atsi nyahehe la nu.

b.	 Miɖe susu siwo ta miadi be yewoazɔ ɖe afɔɖoƒe mawo dzi hena masɔmasɔ 
la ɖeɖe ɖa la me.

Nuwɔna 8.4 Ʋɔnudrɔm̃ɔnuwo

1.	 Migblɔ ʋɔnudrɔm̃ɔnu siwo ŋu miadi be sewɔlawo nawɔ asitɔtrɔ le la, miɖe 
wo me eye miagblɔ ale si miadi be woawɔ asitɔtrɔ le wo ŋue la le miaƒe 
hatsotsowo me.

2.	 Migblɔ susu siwo ta mieɖo biabia (1) si va yi la ŋu nenema ɖo la eye 
miagblɔ miaƒe ŋuɖoɖoawo na klase la katã be woadzro wo me.

DEKƆNUƲƆNUDƆDRƆ̃ KPLE EGBEŊKUƲUƲU 
ƑE ƲƆNUDƆDRƆ̃

Dekɔnuʋɔnudɔdrɔ̃
Enye dekɔnu ƒe se kple ɖoɖowo zazã le nyadɔdrɔ ̃kple masɔmasɔwo ɖeɖe ɖa me le 
ameha geɖewo dome si nɔ anyi do ŋgɔ na egbeŋkuʋuʋu ƒe ʋɔnudrɔƒ̃ewo. Amewo 
nyaa nu tso se kple ɖoɖo siwo dzi wozɔna le dekɔnuʋɔnudɔdrɔ ̃me la ŋu to egbɔgblɔ 
na wo me. Zi geɖe la, fiawo, dumegãwo, hlɔt̃atɔwo, ƒometatɔwo kple ameŋkuta 
bubu siwo le nutoa me la drɔã nya le amewo dome.



103

ƲƆNUDRƆ̃MƆNUWOƑe evelia AKPA 8LIA

Nɔnɔmetata 8.2: Fiawo kple dumegãwo ƒe anyinɔnɔ le dekɔnuʋɔnudɔdrɔ ̃me ƒe nɔnɔmetata

Dekɔnuʋɔnudɔdrɔ̃
Enye mɔnu siwo dzi wotona le dzre kple masɔmasɔwo ɖeɖe ɖa me to dekɔnu ƒe se 
kple ɖoɖo siwo ku ɖe kɔnuwo, degbenɔnɔ, kple dekɔnuwɔnawo ŋu le amehawo dome 
la zazã me. Enye nyadrɔm̃ɔnu si do ŋgɔ na egbeŋkuʋuʋu ƒe ʋɔnudɔdrɔ.̃ Eto vovo tso 
teƒe yi teƒe eye wòkuna ɖe ɖekawɔwɔ le hadomegbenɔnɔ me ŋu. Nya siwo wodrɔña 
le dekɔnuʋɔnudɔdrɔ ̃me la dometɔ aɖewoe nye ƒomenyawo, anyigbanyawo, nya 
siwo ku ɖe kɔɖuɖu kple amebeble ŋu.

Ɖoɖo siwo dzi wozɔna le dekɔnuʋɔnudɔdrɔ ̃me
Ɖoɖo siwo dzi wozɔna le dekɔnuʋɔnudɔdrɔ ̃me la woe nye:

1.	 Nyahelawo dome dzadzra ɖo: Ame aɖe si mele masɔmasɔ la me o la gena ɖe 
nya la me lɔlɔñutɔe heɖaa masɔmasɔ la ɖa le nyahelawo dome se siwo woŋlɔ 
ɖe agbalẽ me la zazã manɔmee.

2.	 Nyadɔdrɔ:̃ Masɔmasɔwo ɖeɖe ɖa ƒe mɔnu sia lɔ dekɔnu ƒe se kple ɖoɖowo ŋu 
dɔ wɔwɔ ɖe eme le dekɔnuʋɔnudɔdrɔw̃o me. Ame siwo kpɔa gome le ʋɔnudɔdrɔ ̃
sia me la woe nye fiawo, hlɔt̃atɔwo, dumegãwo kple ame siwo nya nu tso nyadɔdrɔ ̃
ŋu la.

3.	 Nugbidodo: Ʋɔnudrɔm̃ɔnu sia ƒe taɖodzinu koŋue nye ŋutifafa, ɖekawɔwɔ 
kple hamenuwɔwɔ gbugbɔɖote le nyahelawo dome to woƒe ƒometatɔwo alo 
hlɔt̃atɔwo kple dumegãwo dzi.

4.	 Ame nɔewo gɔme sese: Esia nye numedzodzro si yia edzi le nyahelawo dome 
be woaɖe masɔmasɔ si le wo dome la ɖa to wo nɔewo gɔme sese me to woƒe 
tatɔwo, dumegãwo kple amedomedzraɖola aɖe(wo) dzi.

Dekɔnuʋɔnudrɔm̃ɔnuwo kple Egbeŋkuʋuʋu ƒe 
ʋɔnudrɔm̃ɔnuwo sɔsɔ ɖe wo nɔewo ŋu
Vovototo kple sɔsɔminasɔe vevitɔ siwo le dekɔnuʋɔnudɔdrɔ ̃kple egbeŋkuʋuʋu ƒe 
ʋɔnudɔdrɔ ̃dome la woe nye esiwo gbɔna:

Tata 8.1

Dekɔnuʋɔnudɔdrɔ̃ Egbeŋkuʋuʋu ƒe ʋɔnudɔdrɔ̃

1. Fiawo kple dumegãwo drɔã nya le 
dekɔnuʋɔnudɔdrɔ ̃me.

1. Ʋɔnudrɔl̃a siwo dziɖuɖu de dɔ asi na la 
drɔã nya le egbeŋkuʋuʋu ƒe ʋɔnudɔdrɔw̃o 
me.

2. Womezɔna ɖe egbeŋkuʋuʋu 
ƒe ʋɔnudrɔƒ̃ewo ƒe ɖoɖowo dzi le 
dekɔnuʋɔnudɔdrɔ ̃me o.

2. Wozɔna ɖe egbeŋkuʋuʋu ƒe 
ʋɔnudrɔƒ̃ewo ƒe ɖoɖowo dzi pɛpɛpɛ.

3. Woléa ŋku ɖe dekɔnu ƒe sewo, kɔnuwo, 
wɔnawo kple kɔnyinyiwo ŋu hafi tsoa afia le 
ʋɔnudɔdrɔ ̃me.

3. Woléa ŋku ɖe se siwo woŋlɔ ɖe agbalẽ 
me la ŋu hafi tsoa afia le ʋɔnudɔdrɔ ̃me.

4. Wodrɔã nya le fiasã alo aƒegã me alo 
ƒometatɔ ƒe aƒe me.

4. Wodrɔã nya le ʋɔnudrɔƒ̃ewo.

5. Dekɔnuʋɔnudɔdrɔ ̃ƒe taɖodzinue nye be 
woadzra nyahelawo dome ɖo, woado nugbi 
kple wo nɔewo eye woadzro afia dzɔdzɔe 
tsotso ƒe wɔnawo me.

5. Egbeŋkuʋuʋu ƒe ʋɔnudɔdrɔ ̃ƒe 
taɖodzinue nye afia dzɔdzɔe tsotso kple 
tohehe na ame si wobu fɔe la.

6. Ʋɔnudɔdrɔ ̃la mezɔna ɖe se kple ɖoɖowo 
nu le nya tɔxɛ aɖewo dɔdrɔ ̃me ɣe sia ɣi o 
kple susu be woado ɖekawɔwɔ kple ame 
nɔewo gɔme sese ɖe ŋgɔ le dua me.

6. Ʋɔnudrɔƒ̃ewo ƒe ʋɔnudɔdrɔ ̃zɔna ɖe se 
kple ɖoɖowo nu pɛpɛpɛ; ʋɔnudrɔɖ̃oɖowo 
metrɔna o.

7. Nyahelawo (nyatɔ kple ame si ŋu wotsɔ 
nya ɖo la) biaa gbe wo nɔewo.

7. Woɖea mɔ senyala bia gbe nyahela 
bubu ɖe nyahela si ta ʋlim wòle la nu.

8. Woɖea mɔ nuteƒekpɔlawo ɖia ɖase. 8. Woɖea mɔ nuteƒekpɔlawo ɖia ɖase.

9. Elɔ nyatɔ kple ame si ŋu wotsɔ nya ɖo 
la ɖe eme.

9. Elɔ nyatɔ kple ame si ŋu wotsɔ nya ɖo 
la ɖe eme.

10. Le go aɖewo me la, wonana nyahelawo 
kaa atam.

10. Wonana nyahelawo kaa atam.

Nuwɔna 8.5 Ʋɔnudrɔm̃ɔnuwo sɔsɔ ɖe wo nɔewo ŋu

Minɔ hatsotsowo me eye miade dzesi vovototo atɔ ̃aɖe siwo le dekɔnuʋɔnudɔdrɔ ̃
kple egbeŋkuʋuʋu ƒe ʋɔnudɔdrɔ ̃dome eye miaɖe wo me le miaƒe gɔmesese nu. 
Migblɔ miaƒe ŋuɖoɖoawo na klase la katã hena wo me dzodzro.

Nuwɔna 8.6 Ʋɔnudrɔm̃ɔnuwo

Agbledela aɖe fi agbeli le agbledela bubu aɖe ƒe agble me eye wolée le esime 
wòyina ɖe aƒe me. Agbledela si fi agbeli la kple agbledela si ƒe agbeli wòfi la 
nye hlɔ ̃ɖeka me tɔwo.
Minɔ hatsotsowo me eye miadzro ale si woaɖe masɔmasɔ sia ɖa le mɔ vovovowo 
nu to dekɔnu kple egbeŋkuʋuʋu ƒe ʋɔnudrɔm̃ɔnu vovovowo zazã me la me.

Nuwɔna 8.7 Vovototo siwo le Egbeŋkuʋuʋu ƒe Ʋɔnudɔdrɔ ̃ kple 
Dekɔnuʋɔnudɔdrɔ ̃dome

Minɔ hatsotsowo me eye miaɖe ale si masɔmasɔɖeɖe ɖa si le nuwɔna 8.3 la ate 
ŋu ato vovo tso egbeŋkuʋuʋu ƒe ʋɔnudɔdrɔ ̃kple dekɔnuʋɔnudɔdrɔ ̃gbɔe la me.

Nuwɔna 8.8 Ale si dekɔnuʋɔnudɔdrɔ ̃wɔa dɔe le míaƒe agbe me

Miaƒe nufiala akpe ɖe mia ŋu be miawɔ numedzodzro kple miaƒe dumegã aɖe 
si nya nu tso dekɔnuwo ŋu la atsɔ aɖe dekɔnuʋɔnudɔdrɔ ̃afia.
1.	 Minɔ hatsotsowo me ne miaŋlɔ nya siwo miabia miaƒe dumegã la da ɖi. 

Mide ŋugble tso biabia siwo miate ŋui la ŋu eye miatia esiwo le vevie wu 
la le wo dome.

2.	 Miwɔ numedzodzro kple dumegã la—kpɔ egbɔ be yeŋlɔ numedzodzro la ƒe 
nyati veviwo da ɖi.

3.	 Midzro dekɔnuʋɔnudrɔl̃awo ƒe wɔƒe siwo ŋu miesrɔ ̃nu tsoe la me kple miaƒe 
nusrɔh̃atiwo.

4.	 Gblɔ sɔsɔminasɔe siwo le dekɔnuʋɔnudɔdrɔ ̃kple egbeŋkuʋuʋu ƒe ʋɔnudɔdrɔ ̃
me la na klase la.

1.	 Ɖe ʋɔnudrɔƒ̃ewo ƒe kɔkɔnunɔnɔ tso kɔkɔtɔ kekeake dzi va se ɖe suetɔ kekeake 
dzi fia.

2.	 Ɖe ɖeviwo ƒe ʋɔnudrɔƒ̃e ƒe wɔƒewo dometɔ eve me le wò gɔmesese nu.
3.	 Ɖe egbeŋkuʋuʋu ƒe ʋɔnudrɔƒ̃ewo ƒe wɔƒewo dometɔ etɔ ̃me.
4.	 Ɖe nu si egbeŋkuʋuʋu ƒe ʋɔnudɔdrɔ ̃kple dekɔnuʋɔnudɔdrɔ ̃nye la me le wò 

gɔmesese nu.
5.	 Ƒo nu tso egbeŋkuʋuʋu ƒe ʋɔnudrɔm̃ɔnu etɔ ̃aɖewo ŋu.
6.	 Ŋlɔ dekɔnuʋɔnudrɔm̃ɔnu atɔ ̃aɖe siwo ate ŋu awɔ dɔ ɖe nyahelawo dzi nyuie 

wu egbeŋkuʋuʋu ƒe ʋɔnudrɔm̃ɔnuwo tɔ la.
7.	 Gblɔ dekɔnuʋɔnudrɔm̃ɔnu etɔ ̃aɖe siwo dzi wotona ɖea masɔmasɔwo ɖa le 

miaƒe nuto me la eye nàɖe wo me.
8.	 Gblɔ vovototo etɔ ̃ kple sɔsɔminasɔe etɔ ̃ siwo le dekɔnuʋɔnudɔdrɔ ̃ kple 

egbeŋkuʋuʋu ƒe ʋɔnudɔdrɔ ̃dome la wotɔxɛwotɔxɛe.

EƲEGBE ƑE NYADUWO
Numenyaduwo

NUƲUƲU
Le akpa sia la, àsrɔ ̃nu tso nu siwo adzowo kple alobalowo nye abe numenyadu siwo 
le Eʋegbe me la dometɔ aɖewo ene la ŋu. Èsrɔ ̃nu tso nu siwo tsiƒoɖi kple avihɛwo 
nye la ŋu va yi xoxo le ƒe gbãtɔ me. Le nusɔsrɔ ̃tso adzowo kple alobalowo ŋu me la, 
àsrɔ ̃nu tso ale si woléa ŋku ɖe adzowo ƒe tutuɖo kple woƒe hawo ŋu eye emegbe la, 
míadzro alobalowo ƒe tutuɖo hã me. Akpa sia le vevie na wò, menye le Eʋegbesɔsrɔ ̃
ɖeɖe me ko o, ke boŋ le nusɔsrɔ ̃bubu siwo do ka kplii abe Nusɔsrɔ ̃tso Nyaduwo ŋu 
le Iŋlisigbe me ene la sɔsrɔ ̃me. Akpa sia agatu wò gbezazã ƒe aɖaŋuwo ɖo eye wòagatu 
wò ŋutete hena kuxiwo ɖeɖe ɖa ƒe aɖaŋuwo ɖo. Adzowo kple alobalowo nye mɔnu 
siwo míetona tua míaƒe susuwo kple aɖaŋuwo ɖo, eye woganana be míebua ta me 
wòdea to. Menye kpɔɖeŋu siawo ɖeɖe koe li o; bubuwo gali.

NYATI VEVIWO

•	 Adzo nye numenyadu ƒe kpɔɖeŋuwo dometɔ ɖeka. Enye nya kpakpa si ame aɖe gblɔna be 
wòatsɔ ahe amewo ƒe susu le tamebubu me. Adzo nye nya kpakpa si ame aɖe gblɔna 
si ƒe nuwuwu wodea kɔsasae be eselawo natu. Kɔsasa sia tutue nye adzo la gɔme 
ɖeɖe.

•	 Adzo kple alobalowo ɖea modzaka na mí, tua míaƒe susuwo ɖo eye wofiaa nu mí.
•	 Adzowo tea ŋu tua míaƒe gbezazã ƒe aɖaŋuwo ɖo, nana be míeɖea susu nyuie, tua 

míaƒe aɖaŋuwɔwɔ ɖo eye wòganana be míebua ta me wòdea to.

ADZOWO
Adzo nye numenyadu ƒe kpɔɖeŋuwo dometɔ ɖeka. Enye nya kpakpa si ame aɖe

gblɔna be wòatsɔ ahe amewo ƒe susu le tamebubu me. Adzo nye nya kpakpa si ame aɖe 
gblɔna si ƒe nuwuwu wodea kɔsasae be eselawo natu. Kɔsasa sia tutue nye adzo la gɔme 
ɖeɖe. Adzo aɖewo ɖia kokoe.

Zi geɖe la, adzowo lɔ nu siwo gbɔna la ɖe eme:

1.	 Nyawo zazã: wozãa nya siwo yɔyɔ sɔ gake woƒe gɔmesese to vovo, nya siwo 
woŋlɔna ɖekae gake woƒe gɔmesese to vovo la.

2.	 Wozãa nyamenyawo le adzototo me eye kadodo nɔa adzowo kple woƒe 
gɔmeɖeɖewo dome.

3.	 Wodea kɔsasa adzowo nu.
4.	 Adzogɔmeɖeɖe hiãa ta me deto bubu.

5.	 Woɖea adzowo gɔme.

Nuwɔna 9.1 Nu si adzo nye

Minɔ eveve miagblɔ nu si adzo nye la le miaƒe gɔmesese nu eye miagblɔ miaƒe 
ŋuɖoɖo la na klase la.
Adzo ƒe hawo
Woate ŋu ama adzowo ɖe ha gã eve me ku ɖe woƒe tutuɖo ŋu. Woawoe nye:
1.	 Nyakɔsɔkɔsɔsɔ
2.	 Nyagbewo

Adzo ƒe kpɔɖeŋu aɖewoe nye
a.	 Eyi ʋĩi megbɔ o (Gɔmeɖeɖe: tukpe)
b.	 Tsi zɔzrɔẽ le gbe te. (Gɔmeɖeɖe: ahuhɔẽ)

c.	 Ku le ɖiɖim gake tsi le Gboɖo ƒe ze me. (Gɔmeɖeɖe: ne)

Nuwɔna 9.2 Adzo ƒe kpɔɖeŋuwo

Te asi ɖe adrɛsi si gbɔna la dzi be nàkpɔ viɖio si ku ɖe adzototo ŋu la eye 
nàdzro eme kple wò nusrɔh̃ati aɖe: The Benefits of Riddles in Education -
https://www.smileandlearn.com/en/the-benefits-of-riddles-in-education/

Adzototo ƒe vevinyenye
Nu vevitɔ si adzototo wɔna lae nye be eɖea modzaka na mí le míaƒe duwo me. 
Adzototo doa dzidzɔ na mí, eye wòɖea vi geɖe na nusrɔl̃awo le agbalẽsrɔñyawo 
me.

Adzototo ƒe viɖe aɖewoe nye esiwo gbɔna:

1.	 Adzowo nana be míebua ta me wòdea to eye wotua míaƒe kuxiwo ɖeɖe ɖa ƒe 
aɖaŋuwo ɖo.

2.	 Zi geɖe la, adzototo nana be míekoa nu si nyo na míaƒe susuwo ƒe tenunɔnɔ.

3.	 Adzototo tea ŋu tua nusrɔl̃awo ƒe kuxiwo ɖeɖe ɖa ƒe aɖaŋuwo ɖo, enana  be 
míeɖea susu nyuie eye wònana be míebua ta me wòdea to.

4.	  Adzototo edziedzi tea ŋu tua nusrɔl̃awo ƒe susuwo ɖo, enana be woƒe susuwo 
kuna ɖe nu siwo wɔm wole la ŋu eye wònana be woƒe susuwo ɖana.

5.	 Adzototo tea ŋu doa ŋusẽ nusrɔl̃awo be woawɔ dɔ ayi edzi.

6.	 Adzototo doa nusrɔl̃awo ƒe nugɔmesese kple aɖaŋuwɔwɔ ɖe ŋgɔ.

7.	  Adzototo nana be nusrɔl̃awo tea ŋu srɔã nya yeyewo kple mɔnu yeye siwo nu 
woazã wo le la.

8.	 Kpe ɖe esiawo ŋu la, adzototo kpena ɖe nusrɔl̃awo ŋu be wosrɔã nu tso gbeɖiɖi 
siwo sɔ la zazã kple woƒe gadzidzedze ŋu.

https://www.smileandlearn.com/en/the-benefits-of-riddles-in-education/
https://www.smileandlearn.com/en/the-benefits-of-riddles-in-education/

Nuwɔna 9.3 Adzototo ƒe Viɖewo

Te asi ɖe adrɛsi si gbɔna la dzi be nàgasrɔ ̃nu ku ɖe adzototo ƒe viɖewo ŋu.
https://www.smileandlearn.com/en/the-benefits-of-riddles-in-education/
How and why are they significant in our general mental well-being?

Adzototo ƒe Tutuɖo
Adzototo ƒe tutuɖo lɔ nu siwo gbɔna la ɖe eme:
1.	 Nuʋuʋu: Adzotola biaa mɔ le ɖoƒe sia be, "Mise adzo loo!" Adzoselawo ɖea mɔ 

na adzotola la be, “Adzo neva.”
2.	 Adzotola la toa adzo le ɖoƒe sia.
3.	 Adzoselawo ɖea adzo la gɔme.
4.	 Ne womenya adzoa gɔme ɖeɖe o la, wotoa adzo xɔnɛ.
5.	 Wotsɔa adzo dzea aha na ame.
6.	 Ne woɖu hatsotso aɖe dzi la, woƒlea woƒe ame.
Adzototo ƒe kpɔɖeŋu si le tutuɖo sia nu lae nye esi gbɔna.

Nuʋuʋu
Adzotola: Mise adzo loo!

Adzosela(wo): Adzo neva.

Adzoa ŋutɔ toto
Adzotola: Nyɔnuvi dzetugbe aɖe le tsi vɔ keŋ be ba me ko yeamlɔ.

Adzoa gɔme ɖeɖe
Adzosela(wo): Ha

Adzotola: Ao.

Adzosela(wo): Kodzoe

Adzotola: Ede

Nuwɔna 9.4 Adzototo ƒe Tutuɖo

Minɔ eveve míalé ŋku ɖe adzo si gbɔna la ŋu le tutuɖo si va yi la nu. Miate ŋu 
aɖe adzo la gɔme. Migblɔ miaƒe ŋuɖoɖo la na klase la.
"Eɖui vɔ de me gli.

Ŋkuléle ɖe adzo ƒe tutuɖo ŋu
Adzogɔmeɖeɖe lɔ ŋkuléle ɖe nya siwo tu adzoa ɖo la kple nu siwo awɔe be woake 
ɖe adzo la ƒe gɔmeɖeɖe ŋu la ɖe eme. Afɔɖoƒe siwo dzi nàzɔ le gɔmeɖeɖedidi na 
adzo la woe nye esiwo gbɔna:
1.	 Xlẽ adzo la nyuie: Xlẽ adzo la blewuu zi geɖe be nàse nyawo kple nyakɔsɔkɔsɔwo 

gɔme.
2.	 De dzesi nya veviwo: De dzesi nya, nyakɔsɔkɔsɔ kple nya vevi siwo wogbugbɔgblɔ 

la.
1.	 Lé ŋku ɖe nya siwo si gɔmesese eve ate ŋu anɔ la ŋu: Zi geɖe la, wozãa 

nunyanyawo kple nya siwo si gɔmesese eve ate ŋu anɔ la le adzowo me. Lé ŋku 
ɖe gɔmesese vovovowo ŋu.

2.	 Lé ŋku ɖe tutuɖo la ŋu: Lé ŋku ɖe nya siwo tu adzo la ɖo la ŋu kpe ɖe nuʋuʋu, 
adzototo, biabia kple kɔsasa ŋu.

3.	 Di kadodo siwo le nyawo, susuwo alo nu bubuwo dome la.
4.	 Lé ŋku ɖe susu vovovowo ŋu: Bu ta me aɖaŋutɔe eye nàlé ŋku ɖe susu bubu 

siwo ate ŋu anye adzoa ƒe gɔmeɖeɖe la ŋu.
5.	 Ɖe ŋuɖoɖo siwo dze gaglã la ɖa: Zi geɖe la, adzo tea ŋu flua ame. Ɖe ŋuɖoɖo 

siwo dze gaglã alo esiwo mesɔ o la ɖa.
6.	 Gɔmeɖeɖe la susu: Zã wò ŋkuléle ɖe nu ŋu ƒe aɖaŋu nàtsɔ asusu gɔmeɖeɖe si ŋu 

nèbu la.

7.	 Lé ŋku ɖe gɔmeɖeɖe la ŋu: Gbugbɔ ŋku lé ɖe adzoa ŋu kpɔ ɖa be gɔmeɖeɖe si 
nètsɔ la de mahã.

8.	 To adzo edziedzi: Nɔ adzo tom edziedzi. Zi ale si nèkpɔ gome le adzogɔmeɖeɖe 
me la, zi nenema nànya ale si woɖea adzo gɔmee.

Kpe ɖe esia ŋu la, zɔ ɖe afɔɖoƒe siwo gbɔna la dzi:
1.	 Gbɔ dzi ɖi eye nàdo vevi nu.

2.	 Wɔ aɖaŋu eye nàbu ta me wòade to.

3.	 Lé ŋku ɖe agununyakpewo, nyaŋunyakpe ŋgɔdotɔwo, nyaŋunyakpe megbedotɔwo ŋu 
be woakpe ɖe ŋuwò le adzoa gɔme ɖeɖe me.

4.	 Bu ta me le adzo la ŋu. Mèganɔ tamefa ko kam o.

Nuwɔna 9.5 Adzototo

Minɔ eveve miakpa adzo ato na mia nɔewo. Ne womete ŋu ɖe miaƒe adzo la 
gɔme o la, woawo hã nekpa adzo ato na mi miaɖe egɔme. Ame si kpa adzo 
geɖe heɖe adzo geɖe gɔme lae nye dziɖula.

ALOBALOWO
Alobalo nye nya kpakpa si me nuwɔnawo kple nuwɔlawo le la. Enye ŋutinya blibo 
si wogblɔna eye le eƒe nuwuwu la, wodea kɔsasae be eselawo natu abe ale si wòle 
le adzo gome ene. Zi geɖe la, alobalowo ɖea modzaka na ame, fiaa nu ame eye 
wotua ame ƒe susu ɖo. Wodoa ta me deto bubu, kuxiwo ɖeɖe ɖa ƒe aɖaŋuwo, 
ŋkuɖoɖonudzi kple ŋugbledede deto ƒe wɔnawo ɖe ŋgɔ.

Alobalo ƒe Wɔƒewo
Alobalo ƒe wɔƒewo le vovovo le ɣeyiɣi vovovowo me.
1.	 Susututu ɖo: Etua kuxiwo ɖeɖe ɖa, ta me deto bubu kple susu si le ɖoɖo nu la 

ɖeɖe ƒe aɖaŋuwo ɖo le amewo me, vevietɔ ɖeviwo.
2.	 Modzakaɖeɖe: Eɖea modzaka na ame eye wòdoa dzidzɔ na ame ame sia ame.
3.	 Agbalẽsɔsrɔd̃odo ɖe ŋgɔ: Edoa agbalẽsɔsrɔ ̃ ɖe ŋgɔ, tua míaƒe susuwo ɖo, 

eye wònana míesea nu vovovowo gɔme le Akɔnta, Dzɔdzɔmeŋutinunya kple 
Gbegbɔgblɔwo sɔsrɔ ̃me.

4.	 Susu ƒe tenunɔnɔ: Etua míaƒe susuwo ɖo, naa gbɔdzɔe mí eye wònana míaƒe 
susuwo nɔa tenu.

5.	 Hamenuwɔwɔ: Alobalototo doa kadodomenɔnɔ kple ame nɔewo le 
hadomegbenɔnɔ, hamenuwɔwɔ kple nuƒoƒo me ɖe ŋgɔ.

6.	 Nuléɖetame: Edoa míaƒe susu ƒe tenunɔnɔ, susu ƒe kuku ɖe nuwɔnawo ŋu, 
susu ƒe ablaɖeɖe ɖe ŋgɔ eye wònana be míeŋlɔa nu be kabakaba o.

7.	 Aɖaŋuɖeɖe: Enana be míeɖea aɖaŋu tso nu yeyewo wɔwɔ ŋu.
8.	 Susu ƒe ablaɖeɖe dodo kpɔ: Enye mɔ si dzi míetona doa míaƒe susu ƒe ablaɖeɖe 

kple nunya kpɔ le nu vovovowo sɔsrɔ ̃me.
9.	 Ŋutinyagbɔgblɔ: Enana be míegblɔa ŋutinya wòléa vi, zɔna ɖe ɖoɖo nu eye 

wòléa ame ɖe zi dzi.
10.	Nugɔmekuku kple Dzɔdzɔmeŋutinunya: Edoa nusɔsrɔ ̃tso amegbetɔ ƒe susu, 

agbenɔnɔ, kple ɖoɖowɔwɔ ŋu ɖe ŋgɔ.
11.	Tsitsiɖedzi: Enana be dzideƒo ɖoa mía si, eye wòƒãa kutrikuku kple sidzedze ame 

ɖokui ƒe gbɔgbɔ ɖe mía me.
12.	Habɔbɔ: Enaa mɔnukpɔkpɔ ame vovovo siwo ŋu ŋutete vovovowo le la be 

woawɔ nu le ha me.
Viɖe kple wɔƒe geɖewo le alobalowo si eye wonye nu xɔasiwo na amegbetɔwo.

Nuwɔna 9.6 Nu si alobalo nye

Minɔ eveve miadzro nu si alobalo nye la me eye miagblɔ miaƒe ŋuɖoɖo la na 
klase la.

Alobalo ƒe Tutuɖo
Nu vevitɔ siwo tua alobalo ɖo la woe nye:
1. Taɖodzinu: Taɖodzinu si me woɖe abe kɔsasa la tutu alo alobalo la gɔme ɖeɖe ene

2. Sewo: Afɔɖoƒe tɔxɛ aɖe siwo dzi wòle be woazɔ le alobalo la gɔme ɖeɖe me

3. Gɔmedzeƒe: Nu gbãtɔ si dze be woawɔ

4. Kuxiwo: Nukpekeame alo afɔklinu siwo xea mɔ na ame

5. Gɔmeɖeɖedidi: Afɔɖoƒe alo ɖoɖo siwo dzi wozɔna ɖo le alobalo la gɔme ɖeɖe me

6. Gɔmeɖeɖe: Alobalo la ƒe gɔmeɖeɖe

Alobalo ƒe Kpɔɖeŋuwo
Kpɔɖeŋu 1: Alobalo - Nukugbalẽ si bu la
Alobalo la

Agbalẽ aɖe si mebɔ o la bu le kɔƒe sue aɖe ƒe agbalẽxlẽƒe. Agbalẽxlẽƒedzikpɔla la bia 
gbe ame ene aɖe siwo ŋu wòbu nazã ɖo la: Kumɔdzi, Nanewɔtɔ, Klẽnam, Seɖina. 
Wo dometɔ ɖe sia ɖe gblɔ nya aɖe.

1.	 Kumɔdzi: “Nyemetsɔ agbalẽ la o. Mekpɔe le Nanewɔtɔ si etsɔ.”

2.	 Nanewɔtɔ: “Nyemetsɔ agbalẽ la o. Nyemenya ale si wòle hã o.”

3.	 Klẽnam: “Mekpɔ Seɖina wòtsɔ agbalẽ la le agbalẽdaɖoƒe la.”

4.	 Seɖina: “Klẽnam le alakpa dam. Menɔ aƒe me hafi agbalẽ la bu.”

Agbalẽxlẽƒedzikpɔla la nya be wo dometɔ ɖeka koe tsɔ agbalẽa. Ame kae tsɔ agbalẽ 
la?

Gɔmeɖeɖedidi na alobalo la

a.	 Ne Kumɔdzi le nyateƒe tom la, ekema agbalẽ la le Nanewɔtɔ si. Gake esia fia be 
Klẽnam kple Seɖina le alakpa dam si fia be ame siwo le nyateƒe tom la wu 
ɖeka. Esia ɖee fia be Kumɔdzi le alakpa dam.

b.	 Ne Nanewɔtɔ le nyateƒe tom la, ekema menya ale asi agbalẽ la le o. Esia fia be 
Kumɔdzi, Klẽnam kple Seɖina le alakpa dam, si fia be Klẽnam le alakpa dam, 
si tsi tsitre ɖe Nanewɔtɔ ƒe nya ŋu be yemenya ale si agbalẽ la le o. Esia ɖee 
fia be Nanewɔtɔ le alakpa dam.

c.	 Ne Klẽnam le nyateƒe tom la, ekema ekpɔ Seɖina wòtsɔ agbalẽ la. Esia fia be 
Kumɔdzi, Nanewɔtɔ kple Seɖina le alakpa dam. Esi wònye ame ɖeka koe le 
nyateƒe tom ta la, nya sia ate ŋu anɔ eme.

d.	 Ne Seɖina le nyateƒe tom la, Klẽnam le alakpa dam si fia be Klẽnam mekpɔ 
Seɖina wòtsɔ agbalẽ la o. Gake esia fia be Kumɔdzi kple Nanewɔtɔ hã le alakpa 
dam si wɔe be nya siwo wogblɔ la dometɔ aɖewo tsi tsitre ɖe wo nɔewo ŋu. 
Efia be Seɖina le alakpa dam.

Esi wònye ame ɖeka koe le nyateƒe tom ta la, Klẽnam yenye ame si le nyateƒe la tom. 
Eya ta Seɖinae tsɔ agbalẽ la.

Gɔmeɖeɖe: Seɖinae tsɔ agbalẽ la.

Kpɔɖeŋu 2lia

Ne ŋku eve le dzata si, ŋku eve le kese si eye ŋku eve le atiglinyi si ɖe, ŋku nenie 
le mía si?

A.	 3

B.	 4

C.	 1

D.	 2

Emeɖeɖe: Biabia la be ŋku nenie le yewo si mahã. Esia fia be alobalotola la bu 
alobalogɔmeɖela la ɖe eme. Le go sia me la, alobalotola kple alobalogɔmeɖela la 
woe nye “mí” si le biabia la me la. Efia be ŋku enee nye ema.

Gɔmeɖeɖe: B. 4

Nuwɔna 9.7 Alobalototo

Minɔ eveve miakpa alobalo ato na mia nɔewo. Ne womete ŋu ɖe miaƒe alobalo 
la gɔme o la, woawo hã nekpa alobalo ato na mi miaɖe egɔme. Ame si kpa 
alobalo geɖe heɖe alobalo geɖe gɔme lae nye dziɖula.
Dzesidenya: Miate ŋu ana ɣeyiɣi aɖe mia ɖokuiwo atsɔ akpa alobalo ʋɛ aɖewo 
ada ɖi to agbalẽwo kple nu siwo le intanɛti dzi siwo ku ɖe alobalowo ŋu la zazã 
me hafi miadze etoto gɔme.

1.	 Nu kae nye adzo le wò gɔmesese nu?
2.	 Zã wò nugɔmesese tso adzowo ŋu nàtsɔ alé ŋku ɖe adzo si gbɔna la ƒe tutuɖo 

ŋu. “Meyi du aɖe mea, dua me tɔwo katã bla ta ɣi.” - sɔbui
3.	 Kpa adzo si si gɔmesese le la eye nàɖe egɔme.
4.	 Nu kae nye adzowo ƒe vevinyenye le gbe sia gbe ’gbenɔnɔ me?
5.	  Ɖe alobalo sia gɔme: Fɔmizi ɖeka kpɔ atiglinyi ade esi wòyina ɖe tɔ to. 

Atiglinyi ɖe sia ɖe kpɔ kese eve woyina ɖe tɔ to. Kese ɖe sia ɖe lé klo ɖeka 
ɖe asi. Lã nenie yina ɖe tɔa to?
A.	 14

B.	 11

C.	 8

D.	 5

6.	 Nu kae nye alobalototo ƒe taɖodzinu?
7.	 De dzesi alobalowo ƒe tutuɖo.
8.	 Kpa alobalo si si gɔmesese le la eye nàɖe ale si woaɖe egɔmee la me memie.

EƲEGBE ƑE NYADUWO
NYADU ŊLƆƉIWO

NUƲUƲU
Le akpa sia la, àsrɔ ̃nu tso Eʋegbe ƒe nyadu ŋlɔɖiwo ƒe akpa aɖewo ŋu. Akpa sia ƒo 
nu tso hakpanyawo ŋu. Àsrɔ ̃nu tso hakpanyawo, woƒe hawo, nu siwo hakpanya lɔ 
ɖe eme kple hakpanya ƒe vevinyenye ŋu. Àgasrɔ ̃nu tso ale si wodzroa hakpanyawo 
me la ŋu. Wò nunya tso hakpanyawo kple hakpanyawo me dzodzro ŋu awɔe be nànya 
nya geɖewo eye wòatu wò gbezazã ƒe aɖaŋuwo ɖo. Akpa sia gaɖe nu me tso ale si 
hakpanyawo nana be míebua ta me, ɖea aɖaŋu eye míeƒoa nu kple aɖe bibi la ŋu. 
Hakpanyawo me dzodzro nana be nusrɔl̃awo bua ta me wòdea to, wɔa gɔmesese 
nyuitɔ ŋu dɔ eye wònana be míeléa ŋku ɖe nu ŋu tsitotsitotsito. Hakpanyawo nana 
be nusrɔl̃awo sea wo ɖokuiwo gɔme le ememe ke eye wòƒãa ɖokuidziɖuɖu ƒe gbɔgbɔ 
ɖe wo me. Akpa sia do ka kple nusɔsrɔ ̃bubuwo abe Blemanudzɔdzɔwo ŋuti Nusɔsrɔ,̃ 
Iŋlisigbe ƒe Nyaduwo ŋuti Nusɔsrɔ ̃kple Hadzidziwo ene. Akpa sia gaɖe nunya kple 
gɔmesese si ku ɖe blemanudzɔdzɔwo, dekɔnuwo kple hadomegbenɔnyawo ŋu la 
fia. Hakpanyawo léle ɖe ta me kple wo gbɔgblɔ tua míaƒe susuwo ɖo, naa dzideƒo 
mí eye wògatua nuƒoƒo le amewo dome ƒe aɖaŋuwo ɖo.

NYATI VEVIWO

•	 Hakpanya nye nyadu ƒe ha si me wozãa gbeɖaŋuwo le tsɔna ɖea gɔmesese kple 
seselelãme blibo ɖe go le la. Woŋlɔa hakpanyawo wodzea ga dzi kple susu be woate 
ŋu adzi wo.

•	 Woyɔa ame si ŋlɔ hakpanya la be hakpala/hakpanyaŋlɔla. Hakpala/hakpanyaŋlɔla 
zãa gbeɖaŋuwo abe gbeɖiɖiwo ƒe sɔsɔ, nyawo ƒe gadzidzedze, dzesiwo kple 
susumenukpɔkpɔ ene ƒe aɖaŋu tsɔna toa susu vovovowo kple nyatiwo ɖe eme le nya 
ʋɛ aɖewo ko me.

•	 Gɔmesese si le nya aɖe si le hakpanya me la mesɔna kple ale si wozãa nya la le 
gbeŋutise ƒe tutuɖo nu o.

HAKPANYAWO
Nu si hakpanya nye
Hakpanya nye nyadu ƒe ha si woŋlɔna ɖe fli kple kpukpuiwo me si me wozãa gbe 
kple dzesiwo aɖaŋutɔe le tsɔna ɖea susuwo, nuteƒekpɔkpɔwo, seselelãmewo kple 
susumenutata ɖe go le la. Woŋlɔa hakpanyawo wodzea ga dzi kple susu be woate ŋu 
adzi wo. Zi geɖe la, wodea axa na nyawo le hakpanyawo me. Esia fia be womegblɔa 
nya siwo wodina be yewoagblɔ la kã o; wogblɔa nyawo to nyamenyawo zazã me.

Nuwɔna 10.1 Nu si hakpanya nye

Gblɔ nu si hakpanya nye abe nyadu ƒe ha ene la le wò gɔmesese nu.

Hakpanya ƒe hawo kple woƒe dzesidenuwo
Tata 10.1: Hakpanya ƒe hawo kple woƒe dzesidenuwo

Hakpanyawo Dzesidenuwo Kpɔɖeŋu

Konyifahawo Wofaa konyi tso ame ƒe kuku, 
dzɔgbevɔẽ ƒe dzɔdzɔ ɖe ame dzi alo 
nane ƒe bubu ŋu. Wotea ŋu ƒoa nu 
tso amewo ƒe agbemefuwo ŋu.

Akpalu ƒe tenu (Hɛnɔwo ƒe 
gbe)

Nane lé havi le hanɔ ŋgɔ

Kafukafuhawo Wokafua ame, dzɔdzɔme alo nane le 
hakpanya sia ƒomeviwo me.

Medzi ha wokpe du ɖo 
(Akpalu ƒe agohawo)

Bansa (Hɛnɔwo ƒe gbe)

Lɔlɔh̃awo Woɖea lɔlɔ ̃si le ame aɖe me na nɔvia 
alo nu bubu aɖe la fiana. Woƒoa 
nu tso lɔlɔ ̃ŋu. Wotea ŋu nyea lɔlɔ ̃
si le ame aɖe me na via, srɔã alo 
nunɔamesi si wòlɔ ̃vevie la.

Lɔlɔ ̃’ee, va makpɔ wò.

Dzidzɔhawo Wonye hakpanya siwo ɖea 
dzidzɔkpɔkpɔ si le ame aɖe me 
la fiana. Wozãa dzidzɔnyawo le 
hakpanya ƒe ha sia me.

Míele dzidzɔ kpɔm

Nuxlɔãmehawo Woxlɔã nu ame tso agbe nyui nɔnɔ 
alo nu bubu aɖe wɔwɔ ŋu.

Ŋusẽtɔ lae tsia agbe 
(Hɛnɔwo ƒe gbe)

Ame aɖe ƒe nu (Hɛnɔwo ƒe 
gbe)

Mae kple nɔviwo (Meɖe ha 
nu)

Nuwɔna 10.2 Dzesidede hakpanya ƒe hawo

Minɔ eveve miade dzesi hakpanya ƒe ha etɔ ̃aɖewo eye miaɖe wo me. Migblɔ 
miaƒe ŋuɖoɖo la na klase la.

Nu siwo hakpanya lɔ ɖe eme
1.	 Nyati: Enye susu vevitɔ alo gbedeasi si le nyadu aɖe si la. Hakpanya ƒe nyatiwo 

lɔ lɔlɔ,̃ dzɔdzɔme, tugbedzedze, ku, gbɔgbɔmenyawo, kple nu makumaku ƒe 
nyawo ɖe eme. Nyati la gɔme sese kpena ɖe nuxlẽlawo ŋu be wodea dzesi 
gbedeasi si le hakpanya la si la alo taɖodzinu si ta hakpanyaŋlɔla la ŋlɔ 
hakpanya la ɖo la.

2.	 Gbezazã: Gbezazã nye gbegbɔgblɔ, gbeɖiɖi kple nyagbe ƒe tutuɖo si ƒomevi wozã 
le hakpanya aɖe ŋɔŋlɔ me la. Hakpanyaŋlɔla ƒe seselelãme kple ale si hakpanya 
wɔa dɔ ɖe hakpanyaxlẽla dzi la nye gbezazã ƒe akpa aɖe. Be nàse seselelãme si 
le hakpanyaŋlɔla la si ku ɖe nyati la ŋu gɔme la, ele be nuxlẽlawo nalé ŋku ɖe 
nya, gbeɖaŋu kple gbeɖiɖi siwo hakpanyaŋlɔla la zã la ŋu. Seselelãme si ava na 
nuxlẽla la ku ɖe ale si hakpanya la wɔ dɔ ɖe nuxlẽlawo dzi la ŋu.

3.	 Nuŋlɔla ƒe Seselelãme: Seselelãme si le hakpanyaŋlɔla si ku ɖe nyati la ŋu.
4.	 Nuxlẽla ƒe Seselelãme: Seselelãme si vana na hakpanyaxlẽla la le hakpanya la 

xexlẽ vɔ megbe. Seselelãme sia menɔa anyi ɣeyiɣi didi o.
5.	 Gbeɖaŋuwo: Wonye nya siwo wozãna aɖaŋutɔe siwo ƒe gɔmesese tea ŋu toa 

vovo alo nya siwo wogazãna le mɔ bubu nu siwo ƒe gɔmesese toa vovo tso nya 
ɖekaɖeka siwo tu wo ɖo wotɔxɛwotɔxɛe la ƒe gɔmesese gbɔ la. Gbeɖaŋuwo 
abe fuflugbadodo, dzesiwo kple nya siwo tsi tsitre ɖe wo nɔewo ŋu ene la zazã 
tea ŋu wɔnɛ be gɔmesese vovovowo nɔa hakpanya la si. Nenema ke wozãa 
gbeɖaŋuwo abe nusɔnu, nyasɔnya kple gbetɔdonu ene tsɔna hea kadodo dea 
susumenukpɔkpɔ vovovo siwo meɖe dzesi gaglã o la dome. Gbeɖaŋuwo abe 
nuƒoƒo na ame aɖe si mele teƒea o, dzededenya/fudodonya, gbe tsitsi zazã, 
ŋgogbãnyawo zazã aduadu, gbugbɔgblɔ, nyagbe alo nyakɔsɔkɔsɔ si ge ɖe fli 
bubu dzi kple bubuawo ene hã li.

6.	 Gbeɖiɖiwo zazã: Wozãa gbeɖiɖiwo abe xaxagbeɖiɖi ɖeka tuɖenuwo, 
ablɔɖegbeɖiɖi ɖeka tuɖenuwo kple gbeɖiɖinyawo be woate ŋu adzi hakpanya 
la.

7.	 Gbeŋlɔtsiã: Enye ale si woŋlɔ hakpanya la, vevietɔ ɖoɖo si nu woɖoa nyaawo 
ɖo hena hakpanya la gɔme sese. Hakpanyaŋlɔlawo trɔa asi le nyawo ɖoɖo ɖe 
gbeŋutise ƒe ɖoɖo nu ŋu hena gbetete ɖe nya tɔxɛ aɖewo dzi. Susu si ta wotrɔa 
asi le hakpanya ƒe tutuɖo kple gbezazã ŋu ɖo lae nye be wòawɔ dɔ tɔxɛ ɖe 
hakpanya la dzi abe asitɔtrɔ le seselelãmewo ŋu ene.

8.	 Nuƒola: Ame si le nu ƒom le hakpanya la me la. Etea ŋu nyea hakpanyaŋlɔla 
la alo ame si le nu ƒom le hakpanya la me la. Zi geɖe la, wozãa ame gbãtɔ 
ƒe nyagblɔmɔnu le hakpanyaŋɔŋlɔ me tsɔna ƒoa nu tso ame etɔl̃ia ŋu. Ɣe 
aɖewo ɣi la, hakpanyaŋlɔlawo zãa ame evelia ƒe nyagblɔmɔnu tsɔna ƒoa nu na 
hakpanyaxlẽlawo kã.

Nuwɔna 10.3 Klase la katã ƒe hakpanyagbɔgblɔ

Bia miaƒe nufiala be wòagblɔ hakpanya la ƒe akpa aɖe na wò eye nàgblɔe kplɔe 
ɖo.
AME ƉEKA MELE WÒADZƆ O
Ame ɖeka mele wòadzɔ o.
Zã vɔ ̃li dona ɖe ame;
Ŋu vɔ ̃li kena na 'me.
Ne agbemenyawo zu zãtsi ƒo wò,
’Ye amevuvɔ dze anyi la,
Tɔvi nɔviwoe nye awu nàdo
Eya ta ame ɖeka mele wòadzɔ o.
Nu menɔa tɔ si, vi ɖoa ko o.
Ne nu lia, nutɔe nɔa ’nyi.
Ame getsodzi meléa ’ɖokui ƒoa xlã ati o.
Agbegboa nu míelea, ametɔwoe ɖua gã.
Dzulie zu seda Dutɔ da ɖe abɔ.
Nyee nɔa aɖu ŋu wòdzea ɖeka;
Eya ta, ame ɖeka mele wòadzɔ o.
 (Eŋlɔla: Dr. Pascal Kpodo)

Hakpanya ƒe vevinyenye
1.	 Edoa gbezazã ƒe aɖaŋu ɖe ŋgɔ: Hakpanya nana be nusrɔl̃awo srɔã nya geɖewo, 

nyamenyawo kple gbeɖaŋu bubuwo.
2.	 Etua aɖaŋuwɔwɔ ɖo: Hakpanya nana be míebua ta me, ɖea aɖaŋu eye míeƒoa 

nu kple aɖe bibi.
3.	 Ta me deto bubu: Hakpanyawo me dzodzro nana be nusrɔl̃awo bua ta me wòdea 

to, wɔa gɔmesese nyuitɔ ŋu dɔ eye wònana míeléa ŋku ɖe nu ŋu tsitotsitotsito.
4.	 Vevesese ɖe ame ŋu: Hakpanyawo nana be míedzroa seselelãmewo, 

nuteƒekpɔkpɔwo kple susu vovovowo me eye wònana be míesrɔã vevesese ɖe 
ame ŋuti kple ame nɔewo gɔmesese.

5.	 Blemanudzɔdzɔwo kple dekɔnunyawo: Hakpanyawo nana be míesea 
blemanudzɔdzɔwo, dekɔnuwo kple hadomegbenɔnyawo gɔme.

6.	 Nuléɖetame kple hakpanyagbɔgblɔ ƒe aɖaŋudodo ɖe ŋgɔ: Hakpanyaléle ɖe 
ta me kple egbɔgblɔ tua míaƒe susuwo ɖo, naa dzideƒo mí eye wòdoa nuƒoƒo le 
amewo dome ƒe aɖaŋu ɖe ŋgɔ.

7.	 Ŋugbledede le ame ɖokui me kple susuɖeɖe gblɔ dodo ɖe ŋgɔ: Hakpanyawo 
nana be nusrɔl̃awo ɖea woƒe susuwo, seselelãmewo, kple nuteƒekpɔkpɔwo gblɔna.

8.	 Ameɖokuidziɖuɖu ƒe gbɔgbɔ ƒaƒã ɖe ame me: Hakpanyawo nana be nusrɔl̃awo 
sea wo ɖokuiwo gɔme le ememe ke eye woƒãa ɖokuidziɖuɖu ƒe gbɔgbɔ ɖe 
nusrɔl̃awo me. Hakpanyawo ƒe nyatiwo wɔa dɔ ɖe nusrɔl̃awo dzi eye wosea nu 
siwo ŋu hakpanyawo ƒo nu tsoe la gɔme.

9.	 Gbeɖaŋuwo gɔme sese: Hakpanyawo fiaa nu nusrɔl̃awo tso gbeɖaŋuwo abe 
dzesiwo, susumenutata, kple gbeɖaŋu bubuawo ene ŋu. Gbeɖaŋu siawo ɖoa 
atsyɔ ̃na woƒe nuƒo eye wonana be woƒoa nu kple aɖe bibi

Nuwɔna 10.4 Hakpanya ƒe vevinyenye

Minɔ eveve alo wu nenema eye miadzro hakpanya ƒe vevinyenye me.

Hakpanya ƒe Tutuɖo
Hakpanya ƒe tutuɖo lɔ dzesidenu siwo gbɔna la ɖe eme:

1.	 Fliwo: Fli siwo me nyawo le la

2.	 Fli ƒe didime: Didime si le fli ɖe sia ɖe siwo me nyawo le la si

3.	 Kpukpuiwo: Fli siwo tu kpukpui aɖe ɖo la

4.	 Gbeɖiɖi ɖeka zazã: Ale si wogbugbɔ gbeɖiɖi ɖeka aɖe yɔ le nyawo me le 
fliawo ƒe nuwuƒe

5.	 Gbetete ɖe nukɔkɔwo dzi: Ale si wote gbe ɖe nukɔkɔwo dzi alo womete gbe 
ɖe wo dzi o

6.	 Nyagbe ɖeka aɖe dzi yiyi le fli bubu dzi: Nyagbe alo nyagbekɔsɔkɔsɔ aɖe tea 
ŋu dzea egɔme le fli ɖeka dzi hewua enu ɖe fli bubu dzi nyaŋutidzesi aɖeke 
manɔmee.

7.	 Ŋɔŋlɔdzesi gãtɔwo zazã: Ale si wozã ŋɔŋlɔdzesi gãtɔwo le fliwo alo nyagbewo 
ƒe gɔmedzeƒe.

Hakpanyawo ƒe tutuɖo ƒe taɖodzinuwo lɔ nu siwo gbɔna la ɖe eme:

a.	 Enana be wodzia hakpanya/ha la wòdzea ga dzi.

b.	 Enana be wosea hakpanya la kple nya siwo dzi wote gbe ɖo la gɔme.

c.	 Eɖea hakpanyaŋlɔla la ƒe seselelãme fiana.

d.	 Efiaa afɔɖoƒe nuxlẽlawo be woaxlẽ hakpanya la nyuie.

e.	 Enana be míekpɔa nu siwo ŋu hakpanya la ƒo nu tsoe la kple 
susumenukpɔŋkuwo.

HAKPANYAWO ME DZODZRO
Nu siwo ŋu woléa ŋu ɖo le hakpanyawo me dzodzro me

1.	 Lé ŋku kadodo si le hakpanya ƒe tanya la kple hakpanya la dome me la ŋu.

2.	 De dzesi gbedeasi vevi si le hakpanya la si alo taɖodzinu si ta hakpanyaŋlɔla la 
ŋlɔ hakpanya la ɖo la.

3.	 Lé ŋku ɖe gbezazã ŋu kpɔ ɖa be egɔmesese le bɔbɔe alo sesẽ mahã eye nàde dzesi 
susu si ta wozã gbea alo gbeŋlɔtsiã ma nenema ɖo.

4.	 Ƒo nu tso hakpanyaŋlɔla la ƒe seselelãme ku ɖe nyati si ŋu wòle nu ƒom tsoe la ŋu.

5.	 Dzro seselelãme si le hakpanya la si na exlẽla la me.

6.	 Ɖe gbeɖaŋuawo ƒe dɔwɔwɔ ɖe hakpanya la dzi me.

7.	 Ƒo nu tso hakpanya la ƒe tutuɖo ŋu.
8.	 Lé ŋku ɖe ame si le nu ƒom le hakpanya la me kple ame si ŋu hakpanya la ku 

ɖo la ŋu.

Nuwɔna 10.5 Hakpanyawo ƒe tutuɖo kple nu siwo wòlɔ ɖe eme la 
me dzodzro

Hakpanyawo ƒe tutuɖo kple nu siwo wòlɔ ɖe eme la le vevie le hakpanyawo 
me dzodzro me.
1.	 Minɔ eveve miadzro nu siwo hakpanya lɔ ɖe eme la me. Mizã hakpanya si 

miegblɔ le nuwɔna 10.3 me la.
2.	 Midzro hakpanya si miegblɔ le nuwɔna 10.3 me la ƒe tutuɖo me. Nya ka 

miate ŋu agblɔ tso hakpanya la ƒe gadzidzedze ŋu? Kpukpui neni mee 
hakpanya la le? Fli nenie le kpukpui ɖe sia ɖe me? Ɖe fliawo ƒe didime sɔa?

Nuwɔna 10.6 Hakpanyawo me dzodzro

Xlẽ hakpanya si gbɔna la kple ale si wodzro emee la. Lé hakpanya la me dzodzro 
ƒe nyati veviwo da ɖi le wò gɔmesese nu be woafia afɔɖoƒe wò nenye be èdi be 
yeadzro hakpanya aɖe me.
Akpalu ƒe Tenu
Kua mebe yeawu nye ŋutɔ o.
Aŋgba si ke tre ɖiɖi la, eyae gatrea gege.
Nya kae wɔ kuvia nam ale?
Akpalu ƒe tenu ɖeka la dze ta.

Fifi mebɔ ahɔhlɔ ̃esi!
Susɔea, mɔmlɔea wɔm.
Ame aɖewo be magadzi ha o.
Nu mewɔa ame wogbea ha dzidzi o.
Amegãxoxowo doa hamelo be
“Ta meyina glã xaxana o”
Esi nye ha ta ku ko la,
Kua nede mítso!

Ɖoƒe siwo le hakpanya la me dzodzro me
Ɖoƒe 1: Xlẽ hakpanya la katã sesĩe
Ɖoƒe 2lia: Hakpanya si ƒomevi wònye
Le ɖoƒe sia la, ele be nàde dzesi hakpanya si ƒomevi ha la nye la to ŋkuléle ɖe nya 
siwo le hakpanya la me la ŋu me. Le hakpanya sia me la, hakpala la ƒo nu tso 
Akpalu ƒe tenu ƒe ku ŋu. Efa konyi tso ale si eƒe tenuvi ɖeka hɔɔ̃ la kue la ŋu. Esia 
fia be hakpanya la nye konyifaha.

Ɖoƒe 3lia: Hakpanya ƒe Tutuɖo
Esia nye hakpanya la ƒe nɔnɔme. Ekuna ɖe kpukpui ƒe xexlẽme siwo le hakpanya la 
me la, fli siwo le kpukpui ɖe sia ɖe me la, fliawo ƒe didime, nyagbewo ƒe nɔnɔme 
kple bubuawo ŋu. Kpukpui ɖeka koe le hakpanya sia si eye fli wuieve le kpukpui 
la me. Fliawo dometɔ aɖewo didi eye ɖewo medidi o.

Ɖoƒe 4lia: Hakpanya la ƒe nyati
Nyati nye susu vevitɔ alo gbedeasi si le hakpanya la me la. Wodea dzesi nyati le 
hakpanya me to ŋkuléle ɖe nu siwo ŋu hakpanya la ƒo nu tsoe la ŋu me. Nyati si 
le hakpanya sia si lae nye, “Ku doa lo” alo “Ku menyaa hiã na ame o.” Le hakpanya 
la me la, hakpala la gblɔ nya aɖe siwo ɖo kpe nyati si ŋu hakpanya la ƒo nu le la 
dzi. Kpɔɖeŋu:

 “Kua mebe yeawu nye ŋutɔ o.

Aŋgba si ke tre ɖiɖi la, eyae gatrea gege.

Nya kae wɔ kuvia nam ale?”

Ɖoƒe 5lia: Nuƒoƒo tso gbeɖaŋu siwo le hakpanya la 
me la ŋu
Gbeɖaŋu aɖewo dze le hakpanya la me. Le kpɔɖeŋu me,

Lododo

Aŋgba si ke tre ɖiɖi la, eyae gatrea gege.
Ta meyina glã xaxana o.
Adagana
Tenu – vi si gbɔ dzila melɔã nu le o.
Bɔ ahɔhlɔ ̃– wɔ vlo alo wɔ vɔ le agbe me

Ɖoƒe 6lia: Nuƒoƒo tso seselelãme si le ha la me la ŋu
Seselelãme si hakpanya la ɖe fia lae nye vevesese.

Ɖoƒe 7lia: Nuƒoƒo tso nufiame si le hakpanya la me 
la ŋu
Esia nye nu si hakpanya la le mía fiam la. Hakpanya sia le mía fiam be míaɖɔ ŋu 
ɖo le agbe me elabena ku li na ame sia ame - ɖeviwo kple tsitsiawo siaa.

AGBALẼ SIWO WOAXLẼ

1.	 Ɖe nu si hakpanya nye la me le wò gɔmesese nu.
2.	 Ɖe nu siwo hakpanya lɔ ɖe eme la dometɔ siwo gbɔna la me: nyati, dzesi, 

nuŋlɔla ƒe seselelãme, nuxlẽla ƒe seselelãme kple gbezazã.
3.	 De dzesi ale si nu siwo hakpanya lɔ ɖe eme la wɔa dɔ ɖe nuxlẽla la dzii.
4.	 Lé ŋku ɖe hakpanya ƒe vevinyenyewo le amewo ƒe gbe sia gbe ’gbenɔnɔ me 

ŋu eye nàdzro wo me.
5.	 Zã hakpanya ƒe dzesidenuwo nàtsɔ akpa hakpanya eye nàdzro hakpanya la 

me kpokploe.
6.	 Ŋlɔ nu siwo hakpanya lɔ ɖe eme la da ɖi.
7.	 Ŋlɔ afɔɖoƒe siwo dzi nàzɔ le hakpanya aɖe me dzodzro me la eye nàɖe wo 

me.
8.	 Kpa hakpanya aɖe eye nàƒo nu tso eƒe nyati, gbeɖiɖiwo ƒe sɔsɔ kple hakpanya 

la ƒe dɔwɔwɔ ɖe ame dzi ŋu.
9.	 Ɖe nu siwo hakpanya lɔ ɖe eme la ƒe vevinyenye ku ɖe hakpanya la ƒe 

tutuɖo ŋu me.

NYA TƆXƐ AƉEWO ƑE GƆMEƉEƉE
Adzo Nya kpakpa si ame aɖe gblɔna si ƒe nuwuwu wodea kɔsasae be 

eselawo natu la.

Afɔɖoƒe Afɔɖoƒe alo ɖoɖo vovovo siwo dzi wozɔna hena takpɔkpɔ na 
taɖodzinu aɖe la.

Alobalo Nya kpakpa alo ŋutinya blibo si wogblɔna si ƒe nuwuwu wodea 
kɔsasae be eselawo natu la.

Amegbetɔ ƒe 
gomekpɔkpɔwo

Ɖoɖo siwo ku ɖe amegbetɔwo ƒe sɔsɔminasɔe kple nu siwo 
wodze na la ŋu. Wonana be míenɔa ablɔɖe me eye míewɔa 
tiatia siwo ku ɖe míaƒe agbenɔnɔ ŋu la.

Dɔwɔnya hiãfidola Dɔwɔnya si xɔa fidoŋkɔnya hafi eƒe gɔmesese dea blibo la.

Dekɔnu Ameha aɖe ƒe agbenɔnɔmɔnu si lɔ susu siwo ta wowɔa nanewo 
ɖo, kɔnuwo kple hadomegbenɔnɔ ɖe eme la.

Ɖekatiatiadzesi Nyaŋutidzesi si wozãnɛ tsɔna ɖea nu ɖeka tiatia le nu eve alo 
wu nenema dome fiana la.

Ɖoɖo Afɔɖoƒe alo ɖoɖo vovovo siwo dzi wozɔna hena takpɔkpɔ na 
taɖodzinu aɖe la.

Gbe evelia Gbegbɔgblɔ aɖe si me wole nuŋlɔɖi alo nuƒo aɖe gɔme ɖem ɖo 
la.

Gbe gbãtɔ Gbe si me nuŋlɔɖi alo nuƒo aɖe le hafi wole egɔme ɖem ɖe gbe 
bubu me la. Enye gbe si me wole nuŋlɔɖi alo nuƒo aɖe gɔme ɖem 
tsoe la.

Gbugbɔyɔ Nyatutuɖomɔnu si me wogbugbɔa nyake blibo alo nya la ƒe akpa 
aɖe yɔna le hena nya yeye tutu ɖo.

Gbɔviedzesi Nyaŋutidzesi si wotsɔna dea dzesi teƒe siwo wotɔna sẽe alo 
gbɔna vie le le nyagbewo xexlẽ me alo wotsɔna dea mama nu 
siwo yɔm wole ɖekaɖeka la dome la.

Gɔmeɖeɖe Ŋuɖoɖo deditɔ

Nyaŋunyakpe Nyakpe si wokpena ɖe nyake ŋu le eƒe gɔmedzeƒe alo nuwuƒe 
tsɔna tua nya yeye alo nya ma ƒe nɔnɔme bubu ɖo la.

Nyaŋunyakpe 
megbedotɔ

Nyaŋunyakpe si wokpena ɖe nyake alo agununyakpe ŋu le eƒe 
nuwuƒe hetua nya yeye ɖo la.

Nyaŋunyakpe 
Nyayeyewɔtɔ

Nyaŋunyakpe si nana be nyaha si me nyake si ŋu wokpee ɖo le 
la trɔna zua nyaha bubu.

Nyaŋunyakpe 
ŋgɔdotɔ

Nyaŋunyakpe si wokpena ɖe nyake alo agununyakpe ƒe 
gɔmedzeƒe ŋu tsɔna tua nya yeye ɖo la.

Nyaŋunyakpe 
wɔƒefiatɔ

Nyaŋunyakpe si wokpena ɖe nyake aɖe ŋu si metrɔa nyaha si 
me nyake la le la o.

Nya si nye ta Nya si nye ta le nyakɔsɔkɔsɔ alo nyagbekɔsɔkɔsɔ aɖe me la.



131

Nyablanya Nya si tea nya, nyakɔsɔkɔsɔ alo nyagbekɔsɔkɔsɔ ɖeka alo wu 
nenema la ƒoa ƒu le nyagbe ɖeka me.

Nyablanya kuɖeŋutɔ Nyablanya si tea nyagbekɔsɔkɔsɔ ɖokuisinɔtɔ kple 
nyagbekɔsɔkɔsɔ ɖokuisimanɔtɔ ƒoa ƒu.

Nyablanya 
makuɖeŋutɔwo

Nyablanya siwo tea nyagbekɔsɔkɔsɔ ɖokuisinɔtɔ eve alo wu 
nenema ƒoa ƒu le nyagbe me la.

Nyakpedenyaŋu Nyakpewo kpekpe ɖe nyakewo alo agununyakpewo ŋu hena nya 
yeyewo tutu ɖo.

Nyateƒoƒu Nyatutuɖomɔnu si me wotsɔa nyakpe nɔɖokuisi eve alo wu 
nenema ƒoa ƒu hetua nya yeye ɖoe la.

Nyahela Ame aɖe si le nya hem kple ame bubu le ʋɔnu; si tea ŋu nyea 
nyatɔ alo ame si ŋu wotsɔ nya ɖo la.

Nyawo mama ɖe 
nukɔkɔwo me

Ale si womaa nyawo ɖe nukɔkɔ siwo tu wo ɖo wotɔxɛwotɔxɛe la 
me

Nuɖoanyiwo Kɔnu siwo dzi woda asi ɖo alo ɖo anyi hewɔna tso dzidzime yi 
dzidzime.

Nuŋlɔɖi Nu si woŋlɔ da ɖi tso nyati aɖe ŋu la.

Nuŋlɔɖitotoɖeme Ale si wotoa nuŋlɔɖi aɖe ɖe eme wònɔa kpokploe to nyati vevi 
siwo le nuŋlɔɖia me la zazã me.

Sewo Ɖoɖo alo afɔɖoƒe siwo dzi wòle be woazɔ le nanewɔwɔ me la.

Srɔ ̃ɖeka ɖeɖe Ŋutsu alo nyɔnu ƒe srɔ ̃ɖeka ɖeɖe.

Srɔ ̃geɖe ɖeɖe Ale si srɔ ̃geɖe nɔa ame ɖeka aɖe si le ɣeyiɣi ɖeka me la.

Xaxagbeɖiɖi 
xɔgbeɖɔɖɔ

Xaxagbeɖiɖi si wɔa dɔ abe nukɔkɔ ƒe dzi ene alo si tua nukɔkɔ 
ɖo ablɔɖegbeɖiɖi manɔmee.

